
“Ati si angẹli ijọ ni Simaina kọwe: Nnkan wọnyi ni Ẹni Ti i ṣe Ẹni-Iṣaaju ati Ẹni-Ikẹyin wi, Ẹni 
Ti o ku, Ti o si tun yè:

Emi mọn iṣẹ rẹ, ati ipọnju, ati aini rẹ (ṣugbọn ọlọrọ ni ọ) Emi si mọn ọrọ-odi si Ọlọrun ti 
awọn ti n wi pe Juu ni awọn tikarawọn, ti wọn ki si i ṣe bẹẹ, ṣugbọn ti wọn jẹ sinagọgu ti Satani.

Maṣe bẹru ohunkohun ti iwọ n bọ wa jiya rẹ: kiyesi i, eṣu yoo gbe ninu yin ju sinu tubu, ki a 
lee dan yin wo; ẹyin o si ni ipọnju ni ijọ mẹwa: iwọ ṣaa ṣe olootọ de oju iku, Emi o si fi ade Iye 
fun ọ.

Ẹni ti o ba ni eti ki o gbọ ohun ti Ẹmi n sọ fun awọn ijọ. Ẹni ti o ba ṣẹgun ki yoo farapa ninu 
iku keji.“

ỌRỌ IṢAAJU

Ki n lee ràn ọ leti lákọ̀tun, mo fẹ sọ lẹẹkan si bi a ti ṣe mọn orukọ awọn ojiṣẹ-Ohun-Ọlọrun si awọn igba 
ijọ mejeeje. Ninu ipinnu Rẹ gẹgẹ bi Ẹni Aṣe-eyi-o-wu-U, Ọlọrun ti ri si i wi pe itan Ijọ Majẹmu Titun kò ṣègbé 
gẹgẹ bi O ti ṣe ri si i wi pe itan Israẹli ko ṣègbé nipa kikọ ọ si inu Bibeli, ti a si n fi idi rẹ mulẹ loni pẹlu ọgọọrọ 
awọn akọsile itan-aye atijọ, awọn ohun-elo amọ̀ ati awọn ohun iṣẹmbaye miiran ti o wa ninu ilẹ̀ ti awọn ẹlẹkọ-
nipa-ohun-iṣẹmbaye ti ṣe awari, ti wọn si ti sọ ipa ti wọn kó ninu itan. A ti wa ní ẹkunrẹrẹ alaye itan awọn 
ohun ti o wa ninu Bibeli lati ibẹrẹ aye titi di ọjọ oni.

Nitori naa nipa kika iwe-itan a lee ri ọkunrin kan tabi awọn ọkunrin melo kan ni igba ijọ kọọkan ti iṣẹ-iriju-
iwaasu wọn jọ ti ojulowo awokọṣe ojiṣẹ-Ohun-Ọlọrun ni, Pọọlu Apọsteli, julọ. Awọn ẹni ti Ọlọrun lò lati mu 
awọn eniyan Rẹ pada si inu Ọrọ Otitọ ni awọn ti a o yẹwo. Lati inu awọn wọnyi ni a o ti ri ẹnikan ṣoṣo ni igba 
ijọ kọọkan ti yoo farahan kedere gẹgẹ bi ẹni ti iṣẹ rẹ jọ ti Pọọlu timọtimọ julọ ninu eto, igbe-aye, ẹkọ-igbagbọ-
ijọ ati ifi-agbara-Ẹmi han. Ẹni yii ni yoo jẹ ojiṣẹ-Ohun-Ọlọrun fun igba ijọ naa. Awọn igba ijọ bakan naa ni a 
mọn nipa kika iwe-itan finifini. Kika awọn igba ijọ bi a ṣe kọ wọn ninu Iwe Ifihan yoo fi han wi pe wọn ba iwe-
itan aye mu rẹgirẹgi bi o TI GBỌDỌ RI. Niwọn igba ti Ọlọrun ti sọ asọtẹlẹ nipa awọn igba ijọ ati bi ohun 
gbogbo yoo ṣe ri ninu awọn igba naa, nigba naa aigbẹdọ ni ki itan-aye ma báá awọn ohun ti Bibeli la silẹ mu. 
Bi o ti ṣe rọrun to ni yii - ṣugbọn ọkan irọrun ni a fi n loye Ọrọ Ọlọrun. Pẹlu ohun ti mo sọ yii, ki i ṣe wi pe mo 
jẹ akẹkọ ati onpitan nikan lasan, ṣugbọn mo ti gbiyanju lati jọwọ ara mi fun idari Ẹmi Mimọ, ati pẹlu ifọwọsi 
Ẹmi Ọlọrun ti o daju ni mo si ṣe yan awọn ti mo yan wọnyi. Eyi jẹ otitọ, Ọlọrun si mọn ọkan mi.

OJIṢẸ-OHÙN-ỌLỌRUN

Nipa lilo ilana ti Ọlọrun fifun wa lati yan ojiṣẹ-Ohun-Ọlọrun fun igba ijọ kọọkan, lai si aniani a sọ gbangba 
gbangba wi pe Irenaeus ni Ọlọrun yan si ipo giga naa. Ọmọ-ẹyin ẹni-mimọ nla ati jagun-jagun igbagbọ nì, 
Polycarp ni. Lai ṣe iyemeji, bi Irenaeus ti joko lẹsẹ ọkunrin nla yii o kọ́ nipa awọn oore-ọfẹ Kristiani ti o n jade 
lati igbe-aye ti a fiji fun Ọlọrun, nitori wi pe Polycarp jẹ ọkan ninu awọn ẹni-mimọ ti o lokiki julọ ni tootọ nigba ti 
a ba lo igbesi-aye alailabawọn lati diwọn igbesi-aye rẹ.

Iwọ yoo ranti ninu ohun ti o ka ninu iwe-itan wi pe ó kú iku ajẹriku-Kristi. O ti darugbo jù lati sa asala fun 
ẹmi rẹ, o si jẹ olododo to bẹẹ gẹ ti ko lee gba ẹlomiran laaye lati fi oun pamọ ki ẹni naa si jiya nipa ṣiṣe bẹẹ, 
nitori naa o jọwọ ara rẹ fun iku. Ṣugbọn ki o to ku, o beere fun aaye lati gbadura, a si fun un ni wakati meji lati 
gbadura fun awọn ará rẹ ninu Oluwa, fun gomina, fun awọn ọta rẹ ati awọn abinuku rẹ. Gẹgẹ bi awọn 
akikanju igbagbọ ti gbogbo igba, ti o si n fẹ ajinde ti o dara ju, o duro gbọingbọin ninu igbagbọ, o kọ lati sẹ́  
Oluwa, o si ku pẹlu ẹri ọkan ti ko ni ẹbi ẹṣẹ. A mu un de iwaju opo ti a ti da ina sun un (ṣugbọn a ko de e, 
nitori bẹẹ ni o ṣe fẹ ẹ) wọn si da ina naa. Ẹla-ahọn ina naa yẹ kuro lara rẹ, o kọ̀ lati jo o. Nigba naa ni wọn fi 
ida gun un. Bi wọn ti ṣe eyi, omi tú jade lati ẹgbẹ rẹ o si pa ina naa. Awọn eniyan fi oju ri ẹmi rẹ ti o jade kuro 
ni ookan aya rẹ bi adaba funfun. Ṣugbọn pẹlu gbogbo ẹri nla yii, ọmọ-lẹyin Johanu Oni-fihan yii ko gbogun ti 
ilana Itẹgaba-awọn-alufa-lori-ọmọ-ijọ nitori oun tikalararẹ paapaa faramọ ifi-eniyan-ṣe-adari-ijọ-dipo-Ẹmi-
Mimọ, lai mọn wi pe ifẹ fun idapọ ati ohun ti o dabi ẹni wi pe o jẹ ọna daradara lati mu iṣẹ Ọlọrun tẹsiwaju jẹ 
arekereke ọta patapata.

Ṣugbọn pẹlu Irenaeus eyi ko ri bẹẹ. O gbogun ti ifi-eniyan-ṣe-adari-ijọ-dipo-Ẹmi-Mimọ lọna gbogbo. 
Ẹ̀wẹ̀, igbesi aye rẹ ninu eyi ti o ṣe iṣẹ isin fun Oluwa jẹ eyi ti o kun fun ọpọlọpọ ifarahan Ẹmi Mimọ; o fi ọna 
irọrun ti ko wọpọ kọ́ ni ní Ọrọ Ọlọrun ni ọna ti o ye ni yekeyeke, ti o si wà ni ibamu rẹgirẹgi pẹlu ilana àtilẹ̀bá 
Ọrọ Ọlọrun. Awọn ijọ rẹ ni Ilẹ Faranse ni ẹbun Ẹmi Mimọ láàárín wọn, nitori awọn ẹni-mimọ fi ede ajeji sọrọ, 
wọn sọtẹlẹ, wọn ji oku dide, wọn wo alaisan san pẹlu adura igbagbọ. O ri ewu ti o wa ninu kiko ẹgbẹ awọn 
alagba, ẹgbẹ awọn oluṣọ-agutan, abb. jọ pẹlu idari eniyan. O gbagbọ patapata wi pe ijọ agbegbe kọọkan ni 
lati jẹ ijọ-eniyan ti o wa ni iṣọkan, ti a kun pẹlu Ẹmi Mimọ, ti o si n fi awọn ẹbun Ẹmi Mimọ han. Ọlọrun si bu 
ọla fun un nitori agbara Ọlọrun fi ara han láàárín awọn eniyan-mimọ.

O ni oye ti o pe nipa Ẹni Ti Ọlọrun i ṣe. Nitori wi pe o jẹ ọmọ-lẹyin Polycarp ẹni ti i ṣe ọmọ-ẹyin Johanu 
Mimọ, a lee mọn dajudaju wi pe o ni idanilẹkọ ti o ye kooro tó bí ẹnikẹni ti ṣe lee ni i lọ nipa Ọrọ yii. Ninu Iwe 
Kin-in-ni ti Awọn Baba Ti Iṣaaju Ipade Nikia, oju ewe 412 ni gbolohun ti Irenaeus sọ nipa Ẹni Ti Ọlọrun i ṣe 
wa, wi pe, “Gbogbo awọn apejuwe bawọnyi n fi àpèlé Ẹni Kan, ani Ẹni Kan naa, Oluwa Alagbara, Oluwa, 
Baba Gbogbo wa, Ọlọrun Olodumare, Ẹni Ti o ga julọ, Ẹlẹda, Aṣẹda, ati awọn apejuwe bẹẹ bẹẹ, ki iṣe awọn 
orukọ ati apele oriiṣiriiṣi ẹda, ṣugbọn ti Ẹnikan pere, Ẹnikan Ṣoṣo Ti i ṣe Ọkan naa”. O fi ye ni gbangba-
gbangba wi pe apele lasan ni awọn ọrọ wọnyi jẹ, gẹgẹ bi Ododo Ṣarọni, Imọlẹ Owurọ-Ti-o-mọlẹ-gaara, Ẹni 
Ti o dara Julọ ninu awọn Ẹgbẹrun Mẹwa abb. Bẹẹ si ni ko si ju Ọlọrun KANṢOṢỌ lọ. Orukọ Rẹ si ni Jesu 
Kristi Oluwa.

Nitori naa pẹlu iduro ṣinṣin rẹ ninu Ọrọ Ọlọrun, oye rẹ nipa Ọrọ Ọlọrun ti o yanilẹnu ati iṣẹ agbara 
Ọlọrun ti o fi ara han ninu iṣẹ-iriju-iwaasu rẹ, oun ni Ẹmi yan gẹgẹ bi ojiṣẹ-Ohun-Ọlọrun fun igba ijọ naa. O jẹ 
ohun ti o dun ni lọpọlọpọ wi pe awọn igba ijọ ti o kù ko ni anfaani lati ni ojiṣẹ-Ohun-Ọlọrun ti o ni eso Ẹmi, 
idari Ẹmi ati ẹkunrẹrẹ Ọrọ Ọlọrun Ti o pe pérépéré ti o kin iṣẹ-iriju-iwaasu wọn lẹyin lẹkunrẹrẹ.

SIMAINA

Ilu Simaina yii wa ni iha ariwa Efesu ni ẹnu ẹsẹ-odo ibi ti okun ti ya wọ Simaina. Nitori ebute-kọ rẹ ti o 
dara, o jẹ ilu kátà-kárà ti o lokiki nitori awọn ọja rẹ ti a n fi ranṣẹ si oke-okun. Ilu ti o ta awọn iyooku yọ ni nitori 
awọn ile-iwe ọrọ-ariyanjiyan, ti ọgbọn eniyan, ti ẹkọ-eto-ilera, ti awọn ẹkọ-sayẹnsi ati awọn ile meremere. 
Ọpọlọpọ awọn Juu ni o fi ibẹ ṣe ibugbe, wọn si tako ẹsin Kristiani pẹlu ikoro nla ju bi awọn ara Roomu 
paapaa ṣe lodi si i lọ. Ni tootọ Polycarp ti i ṣe bisọọbu kin-in-ni ti Simaina ni awọn Juu pa gẹgẹ bi ajeriku-
Kristi; wọn tilẹ sọ wi pe awọn Juu kọ̀ lati bu ọla fun ọjọ mimọ wọn (ọjọ Abamẹta) lati lee ru igi idana ti wọn fi 
sun oku rẹ wa.

Ọrọ yii, Simaina, tumọ si ikooro. Itumọ yii ni a mu jade lati inu ọrọ ti a n pe ni òjíá. Òjíá ni a fi maa n kun 
oku lati ma jẹ ki o lee tètè rà. Nitori idi eyi, itumọ ti o pin si meji ni a lee ri ninu orukọ igba ijọ yii. Igba ti o koro, 
ti o kun fun iku ni. Awọn ajaara mejeeji ti o wa ninu ijọ n yapa sọtọ siwaju ati siwaju sii pẹlu ikoro pupọ si 
ajaara Otitọ lati ọdọ awọn ajaara eke. Ki i ṣe ninu ajaara eke nikan ni iku wà, ṣugbọn láàárín ajaara Otitọ 
paapaa wọn ti bẹrẹ si i padanu agbara ati okun wọn diẹdiẹ, nitori wọn ti bẹrẹ si yapa kuro ninu Ọrọ Otitọ Ti 
ko labawọn nì, ti awọn ọdun diẹ lẹyin Pẹntikọsti. Gẹgẹ bi a ti ṣe ri i ninu awọn ọgọọrọ apẹẹrẹ ti Majẹmu 
Laelae, ko si onigbagbọ tootọ kan ti o lee ni agbara ati okun Ẹmi, kí o si wa laaye ninu Ẹmi ju bi imọ rẹ ati 
iduro ṣinṣin rẹ ninu Ọrọ Ọlọrun Ti-ko-ni-abula ti to. Ifi-eniyan-ṣe-adari-ijọ-dipo-Ẹmi Mimọ n dagba kiakia, eyi 
lo jẹ ki iku awọn ọmọ ijọ gbooro si. O si n fi da wọn loju wi pe kíkú ni wọn yoo ku, nitori wi pe wọn ti rọ Ẹmi 
Mimọ lóyègẹgẹ bi Adari ijọ, wọn si ti fi ẹkọ-kẹkọ, ẹkọ-adamọ ati awọn etutu-adabọwọ-eniyan lasan rọpo Ọrọ 
Ọlọrun.

Nigba ti Israẹli darapọ lati ba aye ni ifọwọ-sowọ-pọ ti o lodi si Ọrọ Ọlọrun, ti o si ba wọn ṣe idapọ nipa 
igbeyawo, akoko naa de ti aye gba iṣakoso, ti Babiloni si kó awọn eniyan Ọlọrun ni igbekun. Ki wọn to lọ si 
inu igbekun yii, wọn ni ilana alufaa ti Ọlọrun gbe kalẹ, wọn ni tẹmpili ati Ọrọ Ọlọrun. Ṣugbọn nigba ti wọn 
pada, wọn pada de pẹlu awọn Raabi ti wọn ti gbe kalẹ funrara wọn, pẹlu ẹgbẹ awọn Farisi ti wọn fi ẹkọ-
awọn-ẹsin-aye-lasan-tumọ-Ọrọ Ọlọrun, pẹlu sinagọgu ati iweiofin-atọwọdọwọ ti awọn Juu. Nigba ti Jesu de, 
wọ́n ti fi Ọrọ Ọlọrun silẹ to bẹẹ gẹẹ ti O fi pe wọn ni ọmọ baba wọn, eṣu, bi o tilẹ jẹ wi pe ọmọ Abrahamu 
nipa ti ara ni wọn. Nigba Ijọ Simaina yii a ri i wi pe ohun kan naa ni o ṣẹlẹ. Bi o tilẹ jẹ wi pe ki i ṣe gbogbo ará 
Israẹli ni ọmọ Israẹli tootọ, ṣugbọn bi o ti jẹ wi pe awọn agbo kekere kan ni wọn jẹ Israẹli ti Ẹmi nitootọ, bẹẹ ni 
agbo kekere awọn Kristiani ododo, aya Kristi, yoo maa wa titi Kristi yoo fi wá mu awọn Tirẹ.

Ni ilu yii, awọn tẹmpili meji pataki ni o wa. Ikin-in-ni ni eyi ti a kọ fun Zeus, ekeji si ni ti Cybele. Láàárín 
awọn mejeeji wọnyi ni òpópónà ti o lẹwa julọ ni igba laelae wa, eyi ti a pe ni Òpópónà Wura. Ni temi o, eleyi 
duro fun itẹsiwaju ibọriṣa ninu ijọ eyi ti o ti bẹrẹ ná ni akoko ijọ ikin-in-ni, ṣugbọn ti a mọn wi pe ko kọja ilu 
Roomu. Isopọ awọn tẹmpili mejeeji ti oriṣa-ọkunrin ati ti oriṣa-obinrin ni ibẹrẹ ẹsin-bibọ-Maria eyi ti wọn fi sọ 
Maria di iya Ọlọrun, ati ẹni ti o n gba ọla ati ipo ati agbara eyi ti o fi i si ipo kan naa pẹlu Jesu Kristi.

Òpópónà Wura ti o so wọn pọ yii fi iwa wọbia ti o mu ki awọn oludasilẹ itẹgaba-awọn-alufaa-lori-ọmọ-ijọ

da ijọ pọ mọ ijọba orilẹ-ede nitori wọn mọn ọrọ̀ ati agbara ti ṣiṣẹ bẹẹ yoo fun awọn. Gẹgẹ bi Igba Ijọ Efesu ti 
jẹ ebè ti a gbin iru ibọriṣa si fun Igba Ijọ Pagamu buburu ti n bọ niwaju, bẹẹ naa ni Igba Ijọ Simaina jẹ òjò ati 
oorun ati ọra-ilẹ ti o jẹ agbatẹru iwa-ibajẹ paraku eyi ti yoo fi ẹsẹ ijọ mulẹ ninu ibọriṣa ti i ṣe agbere Ẹmi, ninu 
eyi ti ijọ ko ni lee kuro ninu rẹ laelae. Iku n wọ inu ijọ naa diẹdiẹ, lati gbongbo de ẹka, awọn ti o jẹ alabapin 
ninu rẹ si gba ikoro ati iku.

Igba ijọ yii bẹrẹ ni ọdun 170 L.I.A.O., o si pari ni ọdun 312 L.I.A.O.

ÌFI-ARA-ẸNI-HÀN

Ifihan 2:8,

“Ati si angẹli ijọ ni Simaina kọwe: Nnkan wọnyi ni Ẹni Ti I ṣe Ẹni Iṣaaju ati Ẹni Ikẹyin wi, Ẹni 
Ti o ti ku, Ti o si tun yè.”

Ẹni Iṣaaju ati Ẹni Ikẹyin, Ẹni Ti o ti ku, Ti o si wa laaye. Nisisinyi, Iwọnyi ki i ṣe ọrọ eniyan kan lasan. 
Eniyan (bi o ba lee sọrọ lati inu iboji) yoo wi pe, “Emi ni ẹni iṣaaju ati ikẹyin ti o ti wa laaye ti o si ku”. Ohun 
akọkọ ti n ṣẹlẹ si eniyan ni wi pe ki a bi i (o wa laaye), ohun ti yoo gbẹyin rẹ ni wi pe yoo ku. Nitori naa, eniyan 
lasan kọ ni o n sọrọ yii, Ọlọrun Olodumare ni. Ọkunrin naa (Adamu) mu Iye o yi I pada si iku. Ṣugbọn 
Ọkunrin Yii (Jesu) mu iku, O si yi i pada si Iye. Adamu mu ipo-ailẹbi o si yi i pada si ẹbi. Ẹni Yii mu ẹbi O si yi 
i pada si Ododo. Adamu mu Paradise o si yi i pada si aginju ti ko ni anfaani kankan. Ṣugbọn Ẹni Yii n pada 
bọ lati yi aye yii ti n rọ́kẹ̀kẹ̀ ti o si n yíìrá ninu iparun si Ídẹ́nìmiiran. Adamu mu idapọ mimọ ati ayọ lọdọ Ọlọrun 
o si yi i pada si aṣalẹ okunkun ninu awọn ohun ti Ẹmi, eyi ti o n mu gbogbo ẹṣẹ, iwa-idibajẹ, irora, ijiya, itanjẹ 
ati iwa-aiṣododo, eyi ti n jagun ninu ọkan ọmọ eniyan wa. Ṣugbọn Ẹni Yii, lati inu iku oro ati àbùkù ti o kún 
igbe-aye ọmọ eniyan, mu igbe-aye Ododo ati ẹwa jade, bi o tilẹ jẹ wi pe nigba kan ri ẹṣẹ jọba si iku, bee 
gẹgẹ nisisinyi awọn eniyan lee maa jọba ninu Ododo nipaṣẹ Ẹnikan, Kristi Jesu; ki i ṣe bi ẹṣẹ ti ri, bi o tilẹ jẹ 
wi pe o buru jai, ṣugbọn ju bẹẹ lọ nisisinyi, ẹbun Rẹ wà si Iye Ainipẹkun.

Oun si ni yii Ti o n rin láàárín awọn ti O ti rapada, ani ijọ Rẹ. Iru awọn eniyan wo ni awọn ti O rapada? 
Njẹ ọpọlọpọ wọn ko ri bi Pọọlu, awọn apaniyan ati abanijẹ? Ọpọlọpọ wọn ko ha dabi ole nì ti n ku lọ lori 
agbelebu, ọlọṣa ati apaniyan? Ani, àmì-iranti-aṣeyori oore-ọfẹ Rẹ ni gbogbo wọn. Gbogbo wọn ni a mu pada 
bọ lati inu iku. Gbogbo wọn ni a sọ di AAYE ninu Kristi Jesu, Oluwa.

Mo n ro wo wi pe boya o tilẹ kiyesi ifara-ẹni-han Jesu fun igba ijọ kin-in-ni, boya o tilẹ tun ṣe akiyesi ti 
igba ijọ yii. Ṣaa mu wọn papọ. “Nnkan wọnyi ni Ẹni Ti o di irawọ meje mu ni Ọwọ Ọtun Rẹ Ti o si n rin láàárín 
awọn ijọ wi.” “Nnkan wọnyi ni Ẹni Iṣaaju ati Ikẹyin, Ti o ti ku Ti o si wa laaye wi.” Ẹni yii, Ẹnikan Ṣoṣo ni. O si 
fẹ ki o di mímọ̀ fun wa wi pe ti Oun ni ijọ jẹ.

Gẹgẹ bi koro eso ti ṣe wa ninu eso, bẹ gẹgẹ ni Oun, Iru-Ọmọ Alade nì ṣe wa láàárín ijọ. Gẹgẹ bi o ṣe jẹ 
wi pe koro eso nikan ni o ni iye ninu, bẹẹ ni Oun jẹ Orisun Iye fun ijọ. Rínrìn Rẹ láàárín ijọ fi itọju Rẹ fun ijọ lai 
káàárẹ̀ han. Oun ni Oluṣọ-Agutan Ti n ṣo awon Tirẹ. Eyi ni ẹtọ Rẹ, nitori Ẹjẹ Oun Tikalararẹ ni O fi ra ijọ naa. 
Ẹjẹ yii jẹ Ẹjẹ Ọlọrun. Ẹni Ti o ni ijọ naa ni Ọlọrun, ani Ọlọrun Funrararẹ. Oun ni, “Ẹni Iṣaaju ati Ẹni Ikẹyin”. 
Apele yii fihan wi pe Ẹni Ainipẹkun ni. O ku, O si wa laaye. Oun ni O san owó-ìdíyelé naa, nitori naa, Oun 
nikan ṣoṣo ni o ni tẹmpili Ọlọrun, O si n ṣe akoso rẹ. Oun ni wọn n sin ni ibẹ. O kọ̀ jalẹ fun ẹnikẹni ti o ba fẹ 
gba aṣẹ ati ipo-Oluwa Rẹ. Lai si iyemeji, idi ti O fi fi ara Rẹ han fun igba ijọ kọọkan bi Ọlọrun Olodumare ni 
lati kilọ ati tu awọn eniyan ninu. O n kilọ fun ajara eke. O si n tu ajara Otitọ ninu. EYI NI ỌLỌRUN OTITỌ 
KANṢOṢO OLODUMARE. Gbọ Tirẹ ki o si ye.

IPO IGBA IJỌ YII

Ifihan 2:9,

“Emi mọn iṣẹ rẹ, ati ipọnju, ati aini rẹ (ṣugbọn ọlọ́rọ̀ ni ọ) Emi si mọ̀ ọ̀rọ-òdi si Ọlọrun ti 
awọn ti nwipe Juuni awọn tikarawọn, ti wọn kì i sì iṣe bẹẹ, ṣugbọn ti wọn jẹ́ sinagogu ti Satani.”

Ohun ti o fi igba ijọ yii han kedere julọ ni ipọnju. Bi ipọnju ba wa ni igba ijọ akọkọ, asọtẹlẹ wà nisisinyi wi 
pe ipọnju kikan-kikan yoo wa ni gbogbo akoko igba ijọ keji. Ko si iyemeji wi pe igbesi-aye awọn Kristiani ni ibi 
iyoowu ti wọn i ba wa ni orilẹ-ede aye ati ni gbogbo igba ijọ kọọkan bá Ọrọ Pọọlu wọnyi mu:

Heberu 10: 32-38,

“Ṣugbọn ẹ ranti ọjọ iṣaaju, ninu eyiti, nigbati a ti ṣí yin loju, ẹ fi ara da wahala nla ti ijiya;

lapakan, nigba ti a sọ yin di iran wíwò nipa ẹ̀gàn ati ipọnju; ati lapakan, nigba ti ẹyin di ẹgbẹ 
awọn ti a ṣe bẹẹ si.

Nitori ẹyin bá mi kẹdun ninu ìde mi, ẹ si fi ayọ̀ gbà ìkolọ ẹrù yin, nitori ẹyin mọ̀n ninu ara yin 
pe, ẹ ni ọrọ̀ ti o wà titi, ti o si dara ju bẹẹ lọ ni ọ̀run.

Ẹ máṣe gbe igboiya yin sọnu, eyiti o ni èrè nla.

Nitori ẹyin ko lee ṣe alaini suuru, nitori igba ti ẹyin ba ti ṣe ifẹ Ọlọrun tan, ki ẹyin ki o lee gba 
ileri naa.

Nitori niwọn igba diẹ si i, Ẹni naaTi nbọ̀ yoo de, kì yoo si jafara.

Ṣugbọn olododo ni yoo yè nipa igbagbọ́: Ṣugbọn bi ẹnikẹni ba pada sẹhin, Ọkàn Mi ki yoo 
ni inu didùn si i.“

Ibaṣepọ lasan ti awọn oninu rere eniyan ba ni sí onigbagbọ ododo kan tilẹ lee mu iku ba wọn gẹgẹ bi ere 
fun inu rere wọn.

Wayi o, Ọlọrun Olodumare wi pe, “MO MỌ” Oun ni yii Ti o n rin láàárín awọn eniyan Rẹ. Oun naa ni yii, 
Olori Oluṣọ-Agutan agbo-ẹran naa. Ṣugbọn njẹ O ha fa inunibini sẹyin bi? Njẹ O ha da ipọnju duro bi? Rara 
o, ko ṣe bẹẹ. O ṣaa wi pe, “MO MỌ ipọnju rẹ - N ko sai fi iye si ijiya rẹ”. Iru okuta ikọsẹ woni eyi jẹ fun ọpọ 
eniyan. Gẹgẹ bi Israẹli, wọn n ṣiyemeji boya Ọlọrun fẹran wọn nitootọ tabi bẹẹ kọ. Wọn n wi pe bawo ni 
Ọlọrun ṣe lee jẹ Olootọ ti O si ni ifẹ ki O si wa fọwọlẹran, ki O si maa wo awọn eniyan Rẹ ti n jiya.

Ohun ti wọn beere ni yii ni Mal.1:1-3,

“Ọrọ-imọ Ọrọ Oluwa si Israẹli nipa ọwọ Malaki.

Emi ti fẹ yin, ni Oluwa wi. Ṣugbọn ẹyin wi pe, Ninu kin ni O fẹ wa? Arakunrin Jakọbu ki Isau 
i ṣe? Ni Oluwa wi: bẹẹni Emi saa fẹ Jakọbu,

Mo si korira Isau, Mo si sọ awọn oke-nla rẹ ati ilẹ ini rẹ di ahoro fun awọn dragoni aginju.“

Ṣe o ri i, òye ifẹ Ọlọrun ko ye wọn. Wọn ro wi pe ifẹ jasi aisi ijiya rara. Wọn lero wi pe ifẹ jẹ ikẹ obi si 
ọmọ-ọwọ. Ṣugbọn Ọlọrun wi pe ifẹ TI OUN jẹ ifẹ ayanfẹ. Ẹri wi pe O fẹ wa ni YINYAN TI O YAN WA FẸ́-pe ko 
si ohun ti o lee ṣẹlẹ, a fi idi Rẹ mulẹ daradara nipa wi pe a yan wọn si igbala (nitori Ọlọrun ti yan yinsi igbala 
nipa isọ-di-mimọ ti Ẹmi ati gbigba Otitọ gbọ). O lee fi iku ṣe ipin rẹ, gẹgẹ bi O ti ṣe si Pọọlu. O lee fi ijiya ṣe 
ipin rẹ, bi O ti ṣe si Joobu. Eyi jẹ ẹtọ Rẹ ninu Ọlanla Rẹ ti ẹnikẹni ko lee ba A du. A ṣe-eyi-o-wu-U ni. Ṣugbọn 
gbogbo rẹ wa fun idi pataki kan. Ti ko ba ni ipinnu pataki kan fun awọn ohun ti O n jẹ ki oju awọn eniyan ri, 
Yoo jẹ Olupilẹṣẹ ibanujẹ dipo Olupilẹṣẹ alaafia. Ipinnu Rẹ ni pe lẹyin ti a ba ti jiya diẹ ki a lee sọ wa di pipe, ki 
a fi ẹsẹ wa mulẹ, ki a fun wa lokun, ki a fi idi wa kalẹ. Bi Joobu ti wi, “O fi okun sinu wa (Jobu 23:6b). Ṣe o ri i, 
Oun Funrararẹ jiya. O kọ́ igbọran nipa iya ti O jẹ. A tilẹ ṣe E pe nitootọ nipa awọn iya ti O jẹ.

Heb.5:8-9,

“Bi O ti jẹ Ọmọ ni, sibẹ O kọ́ igbọran nipa ohun ti O jiya;

bi a si ti sọ Ọ di pipe, O wa di Orisun Igbala Ainipẹkun fun gbogbo awọn ti o n gbọ Tirẹ.“

Ni ede ti ko ni kọlọfin ninu, iwa Jesu gan-an paapaa ni a sọ di pipe nipa ìjìyà. Ati ni ibamu pẹlu ohun ti 
Pọọlu sọ, O ti fi awọn ijiya diẹ silẹ fun ijọ Rẹ ki awọn pẹlu, nipa igbagbọ wọn ninu Ọlọrun, nigba ti wọn ba n 
jiya fun Un ba lee de ipo aṣepe. Eeṣe ti O fi n fẹ eyi?

Jakọbu 1:2-4,

“Ẹyin ara mi, nigba ti ẹyin ba bọ sinu oniru-un-ru idanwo, ẹ ka gbogbo rẹ si ayọ;

Ki ẹ si mọn pe, idanwo igbagbọ yin n ṣiṣẹ sùúrù.

Ṣugbọn ẹ jẹ ki sùúrùki o ṣe iṣẹ aṣepe, ki ẹyin ki o lee jẹ pipe ati alailabuku, ki o ma ku 
ohun kan fun ẹnikẹni.“

Eeṣe ti O fi ọwọ lẹ́rán ti O n wo wọn? Idi rẹ wa ninu Roomu 8:17-18,

“Bi awa ba si jẹ ọmọ, n jẹ ajogun ni awa, ajogun Ọlọrun, ati ajumọ-jogun pẹlu Kristi; bi o ba 
ṣe pe awa ba A jiya, ki a si lee ṣe wa logo pẹlu Rẹ.

Nitori mo ṣiro rẹ pe, iya igba isisinyi ko yẹ lati fi ṣe akawe Ogo ti a o fihan ninu wa.“

Ayaafi ti a ba jiya pẹlu Rẹ a ko lee jọba pẹlu Rẹ. O ni lati jiya ki o to lee jọba. Idi ni wi pe iwa rere ko lee

jẹyọ ninu aye eniyan lai si ijiya. Iwa rere ki i ṣe ẹbun, IṢẸGUN NI. Ẹni ti ko ni iwa rere ko lee jọba, nitori wi pe 
agbara lai si iwa rere ti eṣu ni. Ṣugbọn agbara pẹlu iwa rere yẹ lati jọba. Ati ni iwọn igba ti O fẹ ki a ba Oun 
pin ninu Itẹ Oun ni ọna kan naa ti Oun fi ṣẹgun ti Oun si joko pẹlu Baba lori Itẹ Rẹ, bẹẹ naa ni awa pẹlu ni lati 
ṣẹgun lati lee joko pẹlu Rẹ. Ijiya ránnpẹ́ fun igba diẹ ti awa n la kọja nisisinyi ko yẹ lati fi we Ogo nla-nla ti a o 
fi han ninu wa nigba ti O ba de. Aaa, iru awọn iṣura wo ni a ti fi pamọ fun awọn ti o ti ṣetan lati wọ inu Ijọba 
Rẹ nipa ipọnju pupọ.

“Ẹ maa ka awọn idanwo amu-bi-ina ti yoo dan yin wo si ohun ajeji.”

Ohun ti Peteru wi ni yii. O ha jẹ ohun ajeji wi pe Ọlọrun n fẹ ki a ni iwa Kristi eyi ti a n kọ nipa ijiya bi? 
Rara o. Gbogbo wa ni a n ni idanwo. Gbogbo wa ni a n dan wo ti a si n nà gẹgẹ bi ọmọ. Ko si ẹni ti ki i la eyi 
kọja. Ijọ ti ki i jiya, ti a ko si maa danwo, ijọ naa ko i ti ṣe aṣeyọri-ki i ṣe ti Ọlọrun.

Heberu 12:6,8,

“Nitori pe ẹni ti Oluwa fẹ, oun ni I bawi, A si maa na olukuluku ọmọ ti O gba: ṣugbọn bi ẹyin 
ba wa lai si ibawi ninu eyi ti gbogbo eniyan jẹ alabapin, njẹ ọmọ-àlè ni yin, ẹ ki i si ṣe ọmọ.”

Ọran-an-yan ni fun wa lati mu ohun akanṣe ti o ṣẹlẹ ni Simaina yii lò ni gbogbo igba ijọ kọọkan. Ko si 
igba ijọ ti eyi kò kàn. Ko si onigbagbọ ododo ti ki i ni ipin ninu rẹ. Àmúwá Ọlọrun ni. Eyi jẹ ifẹ Ọlọrun. Ko-ṣe-e-
ma-ni ni. A nilo ki Oluwa kọ wa ni otitọ naa wi pe a ni lati jiya ki a si ṣe bi Kristi ninu ijiya naa. “Ifẹ a maa 
farada iya, o si jẹ oninu-rere”

Matiu 5:11-12,

“Alabukun-fun ni ẹyin, nigba ti wọn ba n kẹgan yin, ti wọn ba n ṣe inunibini si yin, ti wọn ba n 
fi eke sọrọ buburu gbogbo si yin nitori Emi.

Ẹ maa yọ, ki ẹyin ki o si fo fun ayọ: nitori ere yin pọ ni Ọrun: bẹẹ ni wọn saa ṣe inunibini si 
awọn wolii ti o ti n bẹ ṣaaju yin.“

Idaamu ati ìjì-ayéki i ṣe àmìairi ìyọ́núỌlọrun. Bẹẹ ni bi ohun gbogbo ti n gba yin-in-in, ti si n dun yungba ki 
i ṣe ami ifẹ ati itẹwọgba Rẹ. Titẹwọgba ti O tẹwọgba ẹnikẹni ninu wa jẹ ninu ẸNI AYANFẸ RẸ nikanṣoṣo. Ifẹ 
Rẹ jẹ ti Iyanfẹ, eleyi ti O ni fun wa ṣaaju ipilẹṣẹ aye. Njẹ Ó nifẹ wa bi? O tun n beere ni? Ṣugbọn bawo ni a o 
ṣe mọn? Awa yoo mọn nitoriti OUN SỌ BẸẸ O si fi i han wi pe Oun fẹ wa nitori ti O mu wa wá si ọdọ ara 
Rẹ, O si fun wa ni Ẹmi Rẹ, Eyi Ti o fi fi wa si ipo gẹgẹ bi ọmọ. Bawo ni emi yoo ṣe fi ifẹ mi han si I? Nipa 
gbigba ohun ti O sọ gbọ ati fifi ayọ igbesi-aye mi ninu awọn idanwo ti Oun ninu ọgbọn Rẹ gba laaye lati wa si 
ọna mi.

“Emi mọn iṣẹ rẹ ”.(ṣugbọn ọlọ́rọ̀ ni ọ)

Ọrọ naa tun re o. Wo O bi O ti n rin soke-sodo láàárín ijọ Rẹ. Gẹgẹ bi Baba, O n bojuwolẹ wo ẹbi Rẹ. 
Oun ni Olori Idile Rẹ. Oun ni Olupilẹṣẹ rẹ. Oun ni Alaabo rẹ. Sibẹ sibẹ O n wo ìṣé wọn. Aaa, bawo ni awọn 
ope onigbagbọ ṣe maa n kọsẹ nipasẹ eyi. Bawo ni Ọlọrun ṣe lee farada a lati maa wo awọn Tirẹ ni akoko 
aini ki O ma si wa ṣe ipese jaburata fun aini wọn - ki O si rọjo ipese gbogbo dukia ohun-aye ti wọn nilo fun 
wọn?

Lẹẹkan si i o ni lati gbagbọ ninu ifẹ ati inu rere ati ọgbọn Ọlọrun. Koṣe-e-mani ni eyi naa jẹ. Ranti wi pe 
O gba wa ni iyanju wi pe, “Ẹ ma ṣe ṣe aniyan nipa ọ̀la wi pe kin-in ni awa yoo jẹ? Tabi aṣọ wo ni a o wọ. 
Baba yin mọn awọn nnkan ti ẹ nilo. Ẹni Ti o n wọ ododo lílì ni aṣọ ti O si n bọ awọn ẹyẹ oju ọrun, yoo ṣe pupọ 
ju wọnyi lọ fun yin. Awọn dukia ti ara (ayé) wọnyi kọ́ ni koṣe-e-ma-ni tootọ fun igbesi-aye-rẹ, nitori igbesi-aye 
eniyan ko sinmi lori ọpọ awọn ohun ti o ni. Ṣugbọn kaka bẹẹ, ẹ maa wa Ijọba Ọlọrun ati Ododo Rẹ gbogbo 
awọn dukia ti ara ti o jẹ aigbọdọ-ma-ni fun yin ni a o fi kun un fun yin”.

Awọn eniyan Ọlọrun ki i kó ohun aye le ọkan, ifẹ Kristi ni idaniyan ọkan wọn. Wọn ki i ṣe aniyan fun 
awọn iṣura ti o wa ni aye, bikoṣe awọn ti Ọrun. Otitọ gbaa ni wi pe ọpọlọpọ awọn Kristiani KI I ṢE ọlọrọ. Dipo 
bẹẹ, talaka ni ọpọlọpọ wọn jẹ. Bẹẹ ni o ri ni igba-aye Jesu. Bẹẹ ni o ri ni igba-aye Pọọlu, o si nilati ri bẹẹ 
loni.Aaa, ko tilẹ wa ri bẹẹ rara-rara loni, nitori Igba Ijọ Laodekia jẹ eyi ti o kun fun ọrọ̀ yanturu, ti o si jẹ wi pe bi 
ọrọ̀ ẹni ti ṣe pọ to ni a ti n fi n diwọn bi Ẹmi Ọlọrun ninu ẹni naa ti pọ to loni. Haa, wo bi ijọ ṣe jẹ ọlọrọ ninu 
dukia aye to. Ṣugbọn o jẹ otoṣi ninu Ẹmi. “Alabukun-fun ni ẹyin otoṣi, nitori ti yin ni Ijọba Ọlọrun. Ijọba Ọlọrun 
KI I ṢE ohun jijẹ ati mimu”. Ijọba Ọlọrun ki i ṣe ohun ọrọ aye ti a n fojuri, INU WA ni O n gbe. Ọlọrọ eniyan ni 
ẹni ti o ni ọrọ̀ ninu Ọlọrun, ki i ṣe ninu dukia aye.

“Hun-un ni Ẹmi n ke”, “Mo mọn ìṣẹ́ yin”. “Mo ri aini yin. Ohun ti ẹ lee fi yangan ko pọ, bi ẹ ba tilẹ ni 
ohunkohun rara. Eyi ti ẹ ni ni a ti gba lọwọ yin. Ẹ si fi tayọtayọ jọwọ awọn dukia yin fun awọn ohun Ainipẹkun.

Wọn fi yin ṣe yẹ̀yẹ́. Wọn fi yin ṣe ẹlẹya. Ẹ ko ni ọrọ ti ohun aye ti ẹ lee fi ṣe àbọ̀ábá ati ifojusun. Sibẹ sibẹ lai 
naani gbogbo eyi, ọlọrọ ni yin. Igbẹkẹle ati ifẹyinti yin n bẹ ninu Kristi, Ẹni Ti i ṣe Aṣà ati Èrè nla-nla yin. Ijọba 
tiyin ko i ti i de. Ṣugbọn Yoo de. Yoo si jẹ eyi ti o wa fun ayeraye. Bẹẹ ni, Emi ko ṣai mọn awọn ipọnju ati ìṣẹ́  
yin. Mo mọn bi o ti ṣe le to fun yin lati gbọ́ bukata yin. Ṣugbọn Emi yoo ranti gbogbo eyi ni igba ti Mo ba pada 
de lati gba yin gẹgẹ bi Temi, ati ni igba naa ni Emi yoo san yin lẹsan rẹ”.

Wayi o, ohun ti a sọ yii ki i ṣe ni ilodi-si awọn ọlọrọ nitori Ọlọrun lee gba awọn ọlọrọ la. Diẹ ninu awọn 
ọmọ Ọlọrun jẹ ọlọrọ. Ṣugbọn owo lee jẹ ìkẹkùn, ki i ṣe fun awọn ti o ni owo nikan bikoṣe fun awọn ti ko ni in 
paapaa. Ni igba ijọ akọkọ lọhun, Jakọbu n kigbe si awọn ti wọn n fi igbẹkẹle wọn si inu awọn ọlọrọ wi pe, “Ẹ 
maṣe ni Igbagbọ Oluwa wa Jesu pẹlu oju-ṣaaju eniyan”. Awọn talaka, ni igba naa n gbiyanju lati gbe awọn 
ọlọrọ larugẹ fun wọn lati lee ri iranlọwọ gba lọwọ wọn, dipo ki wọn gbẹkẹle Ọlọrun. “Maṣe ṣe bẹẹ” ni Jakọbu 
wi. “Ma ṣe bẹẹ. Owo kọ́ ni ohun gbogbo. Owo ko lee tan gbogbo ọrọ”.Loni pẹlu, owo ko lee tan ohun gbogbo. 
A ni ọrọ pupọ loni ju bi a ti ni in tẹlẹ ri lọ. Ṣugbọn sibẹsibẹ iṣẹ Ọlọrun kò tẹsiwaju bi ti atẹyinwa. Ki i ṣe owo ni 
Ọlọrun fi n ṣiṣẹ. O n ṣe iṣẹ Rẹ nipa Ẹmi Rẹ. Iṣe Ẹmi yii ni a si maa n ri i ni igbesi-aye ti a yà sọtọ fun Ọrọ 
Ọlọrun.

SINAGỌGU SATANI

Ifihan 2:9b,

“....Emi si mọn ọrọ-odi si Ọlọrun ti awọn ti n wi pe Juu ni awọn tikarawọn, ti wọn ki i si i ṣe 
bẹẹ, ṣugbọn ti wọn jẹ sinagọgu ti Satani.”

Ẹsẹ Ọrọ Ọlọrun kan ti o gba ironu jinlẹ ni eyi jẹ, ki i ṣe nitori wi pe ohun ti o wa ninu rẹ da yatọ gédégédé 
nikan, ṣugbọn nitori wi pe a tún tún ẹsẹ yii sọ ni igba ijọ kan ti o lé ni ẹgbẹrun ọdun lẹyin igba ijọ yii.

Ifihan 2:9,

“Emi mọn iṣẹ rẹ, ati ipọnju, ati aini rẹ (ṣugbọn ọlọrọ ni ọ) Emi si mọn ọrọ-odi si Ọlọrun ti 
awọn ti n wi pe Juu ni awọn tikarawọn, ti wọn ki i si i ṣe bẹẹ, ṣugbọn ti wọn jẹ sinagọgu ti 
Satani.”

Lakọkọ ọrọ yii, awọn Juu, ko ṣe apejuwe ẹsin awọn Juu. O kan ṣaa tọka si awọn ọmọ-bíbí Juda ni, o si 
ni itumọ kan naa pato bi ki n sọ wi pe ọmọ bíbí erekuṣu Ireland ni mi. Awọn eniyan wọnyi n sọ wi pe abí-ni-bí 
ogidi Juu hanranhun ni awọn. Eke ni wọn. Ọmọ bibi Juda kọ ni wọn, ẹsin wọn ki i si ṣe ti awọn Juu.

Bi awọn nnkan ti a ti sọ wọnyi ba jẹ otitọ, ki wa ni awọn eniyan naa? Wọn jẹ awọn eniyan kan ti a ti tanjẹ 
ti wọn si ti di ara ijọ. Ara ẹgbẹ ajara eke ni wọn.

Wọn ki i ṣe ti Ijọ Tootọ, ṣugbọn ti ijọ eke ni wọn nitori Ọlọrun wi pe, “Sinagọgu Satani ni wọn”. Nisisinyi 
ọrọ yii, sinagọgu ki i ṣe ọrọ kan naa ti a n lo fun ijọ. Ninu Bibeli, itumọ ijọ ni, “awọn ti a pe jade” tabi “awọn ti a 
ranṣe pe”. Olorin Dafidi sọ nipa awọn ayanfẹ yii wi pe,

“Alabukun-fun ni ọkunrin naa ti IWỌ YAN ti O si MU ki o sunmọ ọdọ Rẹ, ki oun ki o lee 
maa gbe inu Agbala Rẹ.” Orin Dafidi 65:4.

Ṣugbọn itumọ sinagọgu ni, “apejọ” tabi “ipejọpọ”. Eleyi lee jẹ eyi ti o dara tabi eyi ti o buru, ṣugbọn ni ti 
eyi ti a sọrọ rẹ yii buburu ni, nitori wi pe awọn wọnyi ni awọn ti ipejọpọ wọn ki i ṣe ti Ọlọrun, ṣugbọn ti ara 
wọn. Aisaya sọ nipa wọn wi pe,

“Kiyesi i, ni kikojọ wọn o ko ara wọn jọ ṣugbọn KI I ṢE NIPA MI; ẹnikẹni ti o ba gbogun ti ọ 
yoo ṣubu nitori rẹ”. Aisaya 54:15.

Ni iwọn igba ti o jẹ wi pe dajudaju ni wọn doju ija kọ Ajara Tootọ, Ọlọrun yoo pawọnrun ni ọjọ kan.

Wayi o, eeṣe ti a fi ni ẹgbẹ awọn eniyan kan ti o darapọ mọ ijọ ti wọn si n pe ara wọn ni Juu? Idi rẹ re e: 
Niwọn igba ti wọn jẹ eke, wọn lee pe ara wọn ni ohunkohun ti o ba wu wọn. Wọn lee sọ ohun ti o wu wọn 
biẹni wi pe otitọ ni wọn n sọ, ki wọn si tẹnumọ ọn. Nipa ohun ti a n sọrọ le lori yii, wọn lee maa purọ pẹlu ero 
ti o lagbara gidigidi lọkan. Njẹ otitọ kọ ni wi pe ijọ akọkọ tilẹ fẹrẹ jẹ kikida Juu nikan, eyi ti o mu wọn jẹ àtilẹ̀-bá 
ara ijọ Rẹ. Juu ni awọn apọsteli mejeejila, bi awọn apọsteli ti o tẹle wọn naa ṣe jẹ abi-ni-bi ọmọ Juu tabi 
alawọ-ṣe ẹṣin Juu. Nitori naa fun awọn eniyan lati bura wi pe Juu ni awọn yoo fun ni anfani lati gba ipo aṣaaju 
ati lati sọ wi pe awọn jẹ ara ijọ akọkọ, ati wi pe ohun ti awọn sọ ni ogidi Ọrọ Otitọ ijọ. Pa irọ kan. Ma yi ẹnu 
pada rara. Ma bikita fun otitọ tabi ohun ti itan sọ. Ṣaa maa sọ ọ, ki o si tẹnumọ ati maa sọ ọ fun awọn eniyan, 
laipẹ awọn eniyan yoo gba a.

Njẹ o ri ohun kan dimu ninu alaye ti a ṣẹṣẹ ṣe tan yii? Njẹ ẹmi kan naa kọ ni n bẹ ninu ijọ loni? Njẹ ko si

ẹgbẹ kan ti n pe ara rẹ ni ijọ ipilẹ ati otitọ naa, ti n wi pe ninu oun nikan ni a ti lee ri Igbala bi? Njẹ wọn ko ha wi 
pe awọn ní kọkọrọ Ijọba Ọlọrun, eyi ti wọn wi pe awọn gba lọwọ Peteru bi? Wọn ko ha sọ wi pe Peteru ni 
poopu akọkọ? Ati wi pe o gbe ni Roomu, nigba ti ko si OTITỌ ITAN KANKAN, BI O TILẸ TI WU KI O MỌ TI O 
JẸRI GBE EYI? Ani awọn ọmọ ẹyin rẹ̀ ti o jẹ ọjọgbọn julọ, ti oye si ye julọ paapaa gba awọn irọ rẹ̀ wọnyi gbọ. 
Sinagọgu Satani! Bi Satani ba jẹ baba rẹ, tí Satani si jẹ baba irọ, nigba naa ki i ṣe ajeji ti awọn sinagọgu rẹ ba 
jẹ opurọ pẹlu.

Gba ero nipa ọrọ odi yii yẹwo. Nihin awọn wọnyi ti wọn jẹ ti sinagọgu Satani ko sọrọ odi si Ọlọrun, (bi o 
tilẹ jẹ wi pe eleyi ko sai ri bẹẹ), ṣugbọn wọn sọrọ odi si ijọ Otitọ. Dajudaju. Bi Kaini ti ṣe inunibini si Abẹli ti o 
si pa a nitori oun (Kaini) jẹ ti ẹni ibi nì, ati bi awọn ẹlẹṣin Juda, oloku aṣa (Jesu sọ wi pe ti baba wọn eṣu ni 
wọn) ti gbiyanju lati pa awọn Kristiani ti awọn ọdun ti o ṣaaju ninu Igba Ijọ Kin-in-ni, nisisinyi awọn ẹgbẹ yii 
kan naa, (ajara eke), pẹlu agbara ti o ju ti iṣaaju lọ n gbidanwo lati pa awọn onigbagbọ tootọ ninu igba ijọ keji 
run. Ẹmi asodi-si-Kristi naa n gbilẹ si i.

Ẹgbẹ ti o n fi ẹ̀sọ̀-ẹ̀sọ̀ ati pẹlẹputu wọ inu ijọ nipa AWỌN ÌṢẸ rẹ (ẹkọ Niko-laitani) ko tilẹ bẹru ki a maa ba 
a tu aṣiri oun ni gbangba mọ, ṣugbọn loju koroju ni o n kórajọ ninu akojọpọ awọn ẹgbẹ ti ara tirẹ nikan, ti o si 
n lodi si Ijọ Otitọ ninu ija-gbangba ti ko farasin, ti ko si naani ẹnikẹni.

Wayi o, nigba ti mo wi pe awọn ẹgbẹ yii ni ijọ aṣodi-si-Kristi ti eniyan-n-dari mo n fun ọ ni otitọ lati inu 
akọsilẹ itan ti a ti fi ẹri gbè lẹsẹ ni. Ijọ ti a kọkọ da silẹ ni Roomu ( a o tọpinpin itan rẹ ni Igba Ijọ Pagamu) ti yí 
Otitọ Ọlọrun pada si irọ nipa mimu ẹsin ibọriṣa ti o fi orukọ kristiani pe awọn nnkan ibọriṣa, ti ohun ti wọn 
duro fun si jẹ nnkan kristiani, wọ inu ijọ. Nigba ti yoo fi di igba ijọ keji, ijọ yii ti di abọriṣa to bẹẹ gẹẹ (bi o tilẹ jẹ 
wi pe o n pe ara rẹ ni Ijọ Tootọ) ti Polycarp, baba arugbo kujọkujọ fi wa lati bii ẹẹdẹgbẹjọ ibusọ lati wa rọ̀ wọn 
ki wọn yipada. Ṣugbọn wọn fi aake kọri. Wọn ti ni ẹgbẹ-alufa-oni-sọri-n-sọri ti o ti fi idi mulẹ, agbekalẹ-ti-o-fi-
eniyan-rọpo-Ẹmi Mimọ ti fi idi mulẹ, wọn si ti yapa patapata kuro ninu Ọrọ Ọlọrun. Eleyi ni sinagọgu Satani, ti 
o kun fun ọrọ-odi, ninu eyi ti awọn iru ẹkọ Niko-laitani ti wa, ati eyi ti yoo wa jẹ ibujoko tabi agbara ẹsin Satani 
gan-an laipẹ. Bẹẹ gẹgẹ ni eyi jẹ nitori Ifihan 2:9b, KO sọ wi pe awọn eniyan wọnyi JẸ TI sinagọgu Satani, 
ṣugbọn O wi pe, SINAGỌGU SATANI NI WỌN.

Ẹmi aṣodi-si-Kristi yii ki i ṣe ohun titun. Ẹmi yii ki i ṣe ohun ti o ṣẹṣẹ bẹrẹ ni awọn igba ijọ. O ti wa nihin 
lati ẹyin wa. Lati ni oye ti o da ṣaka nipa ọna ti o n gba ṣiṣẹ, ti o si n gba tako Ọlọrun, ti o si n gbà gba 
iṣakoso ninu ijọ, wo Majẹmu Laelae iwọ yoo ri i nibẹ. Ẹ jẹ ki a ṣe ayẹwo ẹmi yii bi o ti ṣe farahan láàárín 
Israẹli nigba ti wọn jade kuro ni Ijipiti lati jẹ ijọ ninu aginju.

Gẹgẹ bi ijọ iṣaaju ti ṣe bẹrẹ labẹ iṣẹ-iriju-iwaasu ti Ẹmi Mimọ ti ko labawọn, pẹlu ami ati awọn iṣẹ-àrà ati 
awọn ifarahan Ẹmi bi isọtẹlẹ, ede-ajeji, ati itumọ ede-ajeji, ọgbọn, imọ ati iwosan, bẹẹ gẹgẹ ni igba ti awọn 
ọmọ Israẹli fi Ijipiti silẹ, wọn wa labẹ idari Ẹmi Ọlọrun Ti o n farahan ninu awọn ẹbun Ẹmi Mimọ. Ọlọrun ni 
Olori awọn eniyan naa. Ni tootọ Oun ni Ọba wọn. O jẹ Ọba ati Baba. O tọju Israẹli bi ọkunrin ti i ṣe itọju ẹbi 
rẹ. O bọ́ wọn, O ja awọn ogun wọn fun wọn, O mu iṣoro wọn kuro, O si yanju awọn wahala wọn. O ṣaapọn 
lori wọn. Awọn nikanṣoṣo ni orilẹ-ede ti Oun jẹ Ọlọrun fun ni tootọ. Ṣugbọn ni ọjọ kan wọn bẹrẹ si i wo ayika 
wọn, wọn si ri awọn Filistini ati awọn orilẹ-ede iyoku pẹlu ọba lori wọn. Eyi fa oju wọn mọra, wọn wa pinnu wi 
pe o yẹ ki awọn pẹlu fi eniyan ṣe oludari wọn, nitori eyi wọn n fẹ ọba. Ọlọrun ti Funrararẹ pinnu lati fi eniyan 
ṣe olori wọn, ninu Ẹni naa Ti i ṣe Jesu Kristi Oluwa, ṣugbọn wọn ṣaaju ẹlẹẹdẹ pẹẹdẹ ni. Satani mọn ipinnu 
Ọlọrun, nitori naa o fi i si ọkan awọn eniyan wọnyi lati gbesẹ ṣaaju Ọlọrun (Ẹni Ti i ṣe Ọrọ).

Nigba ti wọn tọ Samuẹli wa ti wọn si wi pe ki o yan ọba fun awọn, aya fo Samuẹli to bẹẹ gẹẹ ti o fẹrẹ 
daku. Titi di igba yii, Ọlọrun ti n dari awọn eniyan Rẹ lati ọwọ wolii ti o ya ara rẹ sọtọ fun Ọlọrun, ti Ọrọ Ọlọrun 
si ti jẹri gbe yii, nitori naa nigba ti wọn beere fun ọba, o dun un wi pe wọn kọ oun silẹ ni. O ko awọn eniyan 
naa jọ, o si rọ̀ wọn wi pe ki wọn ma fi Ọlọrun silẹ, Ẹni ti O ti gbe wọn bi ọmọ, Ti O si jẹ ki ohun gbogbo ṣe 
deede fun wọn, Ti O si bukun wọn. Ṣugbọn awọn eniyan naa kọ̀, wọn fi aake kọri. Wọn wi fun Samuẹli wi pe, 
“Iwọ ko i ti kuna ri ninu idari rẹ, bẹẹni iwọ ko i tiṣe alaiṣootọ ri nipa iṣuna-owo. Iwọ ti sa ipa rẹ lati ri i pe a tẹle 
Ọrọ Ọlọrun ninu gbogbo igbeṣẹ wa. A mọn riri iṣẹ iyanu, ọgbọn, ipese-fun-ni ati aabo Ọlọrun. A ni igbagbọ 
ninu gbogbo nnka wọnyi. A fẹran wọn. Pẹlupẹlu, a ko fẹ wa lai ni awọn nnkan wọnyi. Ohun ti o ṣaa wa nibẹ ni 
wi pe a ṣaa fẹ ọba kan ti yoo maa ṣe aṣaaju wa ninu ogun. Lai ṣiyemeji, bi a ba lọ si ogun a ṣi fẹ ki awọn 
alufaa ṣaaju, ki ẹya Juda si tẹlewọn; ao fọn kakaki, ao hó, ao si kọrin. A kò ni ero lati dawọ eyikeyi ninu awọn 
nnka wọnyi duro. ṢUGBỌN A FẸ ỌBA KAN TI YOO JẸ ỌKAN LARA WA LATI MAA DARI WA”.

Ọlọrun sọ fun Samuẹli wi pe, “Woo, EMI ni wọn kọ silẹ lati maa jọba lori wọn, ki i ṣe iwọ”.

Ohun ibanujẹ nla-nla ni eyi jẹ. Ko ye wọn daradara wi pe nigba ti wọn sọ fun Ọlọrun ki O jẹki awọn dabi 
awọn eniyan aye iyoku wọn n kọ Ọlọrun silẹ ni, nitori wi pe Ọlọrun ti yan an tẹlẹ wi pe ki ìṣesí awọn eniyan 
Rẹ yatọ si ti awọn ara aye. Wọn ki i ṣe ti aye, wọn ki i ri bi ti aye, wọn ki i ṣe bi aye. A ti kan wọn mọ agbelebu 
si aye, a si ti kan aye mọ agbelebu si wọn.

Kọrinti keji 6:17-18,

“Nitori naa ẹ jade kuro láàárín wọn, ki ẹ si ya ara yin si ọtọ, ni Oluwa wi, Ki ẹ maṣe fi ọwọ 
kan ohun aimọ; Emi o si gba yin.

Emi o si jẹ Baba fun yin, ẹyin o si jẹ ọmọkunrin Mi ati ọmọbinrin Mi, ni Oluwa Olodumare 
wi.“

Ṣe o ri i, iyatọ kan ti o wa láàárín Israẹli ati awọn orilẹ-ede iyoku ni Ọlọrun. Bi a ba mú Ọlọrun kuro ninu 
ọrọ Israẹli wọn ko yatọ si awọn orilẹ-ede iyoku. Nigba ti Samusoni fá irun ori rẹ, ko yatọ si ọkunrin miiran. Lai 
si idari Ẹmi Mimọ ijọ ki i ṣe OHUN MIIRAN BIKOṢE AYE LASAN TI A N FI ORUKỌ ỌLỌRUN PE. Ọlọrun kan 
naa ni o da onigbagbọ ati alaigbagbọ, gẹgẹ bi Isau ati Jakọbu ti jẹ ọmọ obi kan naa, ṣugbọn Ẹmi Ọlọrun ni o 
ṣe iyatọ.

Ki i ṣe ohun babara kan ti o ba pe ara rẹ ni Kristiani. Ẹnikẹni ni o lee sọ bẹẹ. Ohun ti o ṣe pataki ni boya 
o ni Ẹmi Ọlọrun tabi o ko ni, nitori lai si Ẹmi Ọlọrun ẹni-ìṣátì ni ọ; o ki i ṣe ọkan lara awọn Tirẹ. Amin.

Lai pẹ yii mo beere lọwọ obinrin kan boya kristiani ni. O da mi lohun wi pe, “Mo fẹ ki o mọn, alagba, wi 
pe alaalẹ ni mo maa n tan abẹla kọọkan”. Kin ni titan abẹla ni i ṣe pẹlu jijẹ onigbagbọ? Pe mo jẹ ọmọ-ijọ 
Eleto tabi ọmọ ijọ Onitẹbọmi tabi ọmọ ijọ Pẹntikọsti ko ni nnkankan ṣe pẹlu jijẹ onigbagbọ. Ayaafi bi o ba ni 
Ẹmi Mimọ, iwọ yoo ṣegbe.

Lati igba ijọ akọkọ ni awọn kan ti bẹrẹ si ronu, ti wọn si ti bẹrẹ si i gbero lati jẹ ki awọn nnkan Ọlọrun 
dara si i loju ti ara wọn. Awọn ìṣe awọn Niko-laitani bẹrẹ si farahan. Nigba ti o si ṣe, a dá ẹgbẹ kan silẹ. Wọn 
ṣako lọ kuro ninu ilana Ọrọ Ọlọrun. Ohun ti o ni lati ṣe lasan ni ki o yi ẹyọ kan pere ninu Ọrọ Ọlọrun pada, 
iwukara kekere yii yoo si mu gbogbo iyẹfun naa wú. Ẹni ti o ba ti rú ọkan ninu ofin ti jẹbi gbogbo ofin. Ọrọ 
Ọlọrun kan pere ṣaa ni Eefa yipada. Eyi ti to iṣẹ́ naa ṣe.

Nigba ti a si dá ikojọpọ nibi ti Satani ti n ṣe olori yii silẹ, o bẹrẹ si korira, o si n ba awọn onigbagbọ ododo 
ja, o si n tẹnumọ ọn wi pe oun gan gan (awọn ajeji) ni Ijọ Ọlọrun.

Kiyesi bi ifi-eniyan-ṣe-adari-ijọ-dipo-Ẹmi Mimọ ti maa n ṣe okunfa ikorira. O maa n ba idapọ jẹ. O n mu 
ikoro wa. Iyẹn ni itumọ ojia. Ohun ti Simaina kun fun ni yii. Ikoro. Gbongbo ikoro naa maa n sọ ọpọlọpọ di 
aláìmọ́. Nitori naa, iwa aimọ n gogò si i ni. Gbogbo igba ijọ ni yoo si gba àpá iwa aimọ yii.

Igba Ijọ Simaina yii ti ṣako jinna rere si Igbagbọ Ijọ Akọkọ. O ti di adamọdi. O ti sọ ara rẹ di adamọdi bi 
Eefa ti ṣe. Iwọ mọn wi pe adamọdi-ẹda ni ohun ti idapọ iru-iye ẹda alaaye meji ti o yatọ si ara wọn maa n bí. 
Ohun ti wọn maa n bí ki i ṣe ogidi mọ gẹgẹ bi ojulowo ti ipilẹṣẹ. O ti di amulumala-ẹda. Nigba ti Eefa gba 
ẹranko naa laaye lati da iru rẹ mọ ti oun ninu ibalopọ tọkọtaya, o bi ẹda kan ti a n pe ni Kaini, ẹni ti ki i ṣe ogidi 
eniyan. Ọmọ ẸNI BUBURU NÌ NI. Wo o bi o ṣe yatọ to si Abẹli. Wo o bi o ṣe yatọ si Sẹẹti. O korira Ọlọrun, 
ko si ṣe igbọran si Ọrọ Ọlọrun, o se inunibini, o si pa olododo. O gbe ara rẹ ga ju Ọrọ Ọlọrun lọ.

Ijọ pẹlu, ti ṣako kuro ninu ohun ti o jẹ ni ipilẹṣẹ rẹ. Ijọ ti di amulumala. Ani adamọdi ni ijọ ti n jẹ orukọ 
Ọlọrun lasan. Awọn eniyan n wi pe, “ọmọ ijọ Baptisti ni mi”. Ko ri bẹẹ ni atetekọṣe. “Ọmọ ijọ Eleto ni mi”. Ko 
ri bẹẹ ni atetekọṣe. Dipo Ọrọ Ọlọrun ṣàán, dipo awọn ẹni ti a kun pẹlu Ẹmi Mimọ láàárín ijọ, awọn ti a n dari 
nipa iṣipaya tí Ẹmi Mimọ n fi fun ni, ẹkọkẹkọ, ofin-agbelẹrọ-ijọ-agbegbe kan, ati arosọ ti o jafafa ti awọn 
ọjọgbọn ti wa gbilẹ. Ẹkọ ti dipo iṣipaya. Érò-orí ti gba ipo igbagbọ. Eto ti rọpo iyin atọkanwa ninu Ẹmi. Ko ri 
bẹẹ lati atetekọṣe. Gbogbo rẹ ti yipada. O ti di ijọ adamọdi.

Wayi o, nigba ti ijọbadiadamọdi, njẹyoo ha lee bíojulowoKristiani bi? Ko lee ṣebẹẹ. Iye, tabiiru ti n bi 
ojulowoKristianikosininuwọn.Ẹni ti o bi ni la a jọ.Awọn Baptisti n bi ọmọ Baptisti sii,wọn si n hu iwa bi Baptisti. 
Mẹtọdisti n bi ọmọ Mẹtọdisti wọn si n hu iwa bi Mẹtọdisti.Ko si ọkankan ninu wọn ti a mọn pẹlu agbara 
Ọlọrun,wọn ko si lee ni agbara Ọlọrun nitori wi pe agbara Ọlọrun ko si láàárín wọn.Aṣeyẹẹsin,ẹkọ-kẹkọ ati 
ẹkọ-adamọ wọn ni a fi n da wọn ọn mọn.

Ti a ba n sọrọ nipa adamọdi,njẹ o mọn adamọdi ti a mọn kari-aye julọ? O ti wa lati ọjọ ti alaye ti 
daye.Ibaka ni.Oun naa ni ọmọ idapọ kẹtẹkẹtẹ ati ẹṣin.Ajeji ẹranko ni.Ko lee bi iru ara rẹ.Ko ni iru-iye ti o fi lee 
ṣe bẹẹ.Ṣugbọn ti a ba n sọrọ nipa iṣẹ,ẹṣin tabi kẹtẹkẹte kọ lẹgbẹ rẹ.Ṣugbọn,kiyesi iwa ẹda rẹ.Olori-kunkun 
ni,ko si ṣe e gbẹkẹle.Ko si apẹẹrẹ amulumala ẹ̀sìn ti o pè to o.Àmúlùmálàláàárín Otitọ ati okunkun ni,nitori 
ẹsin jẹ apẹẹrẹ onigbagbọ tootọ,nigba ti kẹtẹkẹtẹ jẹ apẹẹrẹalaiṣododo. Da awọn mejeji pọ,iwọ yoo si ni ẹ̀sìn ti 
ko ni eso (àgàn),ti o si kun fun aṣa lasan.Ko si Iru-Iye ninu rẹ.Oku ni.O lee sọrọ nipa Otitọ ṣugbọn ko lee fi 
Otitọ han.Ọlọrun ko si láàárín rẹ,sibẹ o n pejọpọ o si n sọrọ nipa Ọlọrun.Ni gbogbo igba ni o n fi ẹ̀sọ̀-ẹ̀sọ̀ sẹ́  
agbara Rẹ.Wọn sẹ́ Ọrọ Ọlọrun ni Orukọ Oluwa Funrararẹ.Ko tilẹ lee si ireti kankan fun wọn laelae.Njẹ o 
mọn wi pe ko si ẹsin kankan ti-eniyan-lasan-n-dari-dipo-Ẹmi Mimọ ti o ni isọji ri bi? Lailai, ka ma ri i! Lọgan ti 
wọn ba ti fi-idari-eniyan-rọpo-Ẹmi Mimọ ni wọn kú.Wọn ko lee pada si ipo mọ laelae.Bẹẹni, wọn ko lee pada

mọ.Mo lee fi akawe eleyi han ọ.

Ni Ẹksodu 13:13,

“Ati gbogbo akọbi kẹtẹkẹtẹ ni ki iwọ ki o fi ọdọ-agutan rapada;bi iwọ ko ba ra a pada,njẹ ki 
iwọ ki o ṣẹ ẹ niọrun:ati gbogbo akọbi eniyan ninu awọn ọmọ ọkunrin rẹ ni iwọ o rapada.”

A ri i wi pe a lee ra kẹtẹkẹtẹ pada.Gbogbo otoṣi ẹlẹṣẹ ni a lee rapada nipa etutu ti a fi Ẹjẹ Jesu ṣe,tabi ki 
o di ẹni-ikọsilẹ nipa kikọ Kristi silẹ.Ṣugbọn a ko lee ra ibaka pada.Ko si irapada fun un.Ko si ẹjẹ fun irapada 
rẹ.Ko lee si nitori wi pe ibaka n fi ijọ ṣe ibi isadi rẹ nigba ti kẹtẹkẹte n fi ẹjẹ ṣe ibi isadi rẹ. “Ibaka ko ni iru-iye” 
ninu rẹ ti a lee sọ di aaye,ṣugbọn kẹtẹkẹtẹ ni.

Ni ọsẹ melo kan sẹyin,mo ka ọrọ-olootu iwe irohin kan.Ọkunrin oniṣowo alaigbagbọ kan ni o kọ ọrọ-
olootu yii;ki i ṣe Kristiani ni o kọ ọ.O wi pe ọrọ awọn ijọ ko ye oun,gbogbo rẹ ti ti oju su oun.Wọn ní ile ẹkọ 
Bibeli ti o kun fun awọn ọjọgbọn-nla ti o n kọ́ Ọrọ Ọlọrun lati pa A run.Eleyi ko ye ọkunrin yii.O ṣe e ni 
kayeefi.O sọ wi pe kò ni jọ oun loju bi eni ti ko gbagbọ wi pe Ọlọrun wa,tabi ọmọ orilẹ-ede ti ijọba-wọn-lodi-si-
Ọlọrun,tabi iru awọn-ti-n-sọ-pe-inu-awọn-ni-igbagbọ-awọn,tabi awọn ẹlomiran ba ṣe bẹe.Ṣugbọn nigba ti ijọ 
funrararẹ ba n dibajẹ Ọrọ Ọlọrun, ohun ti wọn n ṣe ko yatọ si mimọ-ọn-mọ-ọn paniyan.ẸSIN ADAMỌDI NI O 
RI YẸN. JÍ DIDE AMẸRIKA KI O TO PẸ JU.

Nigba ti ijọ ba fi Ọrọ Ọlọrun silẹ yoo gba ohunkohun gbọ.O dabiEefa ni.Nigba ti o bi Kaini, o ni, “Mo ti ri 
ọmọkunrin kan gba lati ọwọ Oluwa”. Njẹ o mọn wi pe tọkantọkan ni o fi sọ bẹẹ? O gba wi pe Oluwa ni o fun 
oun ni ọmọkunrin naa.Ṣe o ri i,ni iwọn igba ti a ti tan an jẹ nipa gbigba ọrọ Satani dipo Ọrọ Ọlọrun,nigbanaa o 
ni ero naa wi peohunkohun ti oun ba sọ otitọ ni o gbọdọ jẹ.Ero rẹ ni wi pe bi oun ba ti sọ wi pe ọdọ Ọlọrun ni 
ọmọ naa ti wa,nigba naa ọdọ Ọlọrun ni ọmọ naa ti ni lati wa.Ṣugbọn Ọlọrun gbe awọn ofin kan kalẹ ninu 
agbanla-aye ti O da.Eso rere nikan ni iru daradara lee mu wa,bẹẹ,eso buburu nikan ni iru buburu lee 
so.Olukuluku iru,bi wọn tilẹ yatọ,yoo lo ilẹ kan naa, ọra-ilẹ kan naa,omi kan naa ati oorun kan naa,ṣugbọn 
irugbin kọọkan yoo so eso tirẹ.Kiyesi itan iran Kaini.Ṣe akiyesi itan iran Sẹẹti.Iyatọ kanṣoṣo pere ni o wa 
láàárín wọn - iru ti a fi pilẹ wọn ni,ko si ohun miiran.

Bi o ba wo ọrọ Eefa yii fin-ni-fin-ni, iwọ yoo ṣe akiyesi wi pe Eefa ni oye ju bi ọpọlọpọ eniyan ti ro lọ.Ko 
sọ wi pe ọwọ eṣu ni ọmọ yii ti wa,nitori pe eyi i ba sọ Satani ati Ọlọrun di ọjúgbà.Ọlọrun nikan ni O lee da 
ẹyin-ọmọ ninu ile-ọmọ Maria.Satani ko lee ṣe eyi.Eefa mọn iyẹn,Eṣu lee dibajẹ ẹda ti a ti da lasan ni.Nitori 
naa,Satani tan Eefa jẹ nipa lílọ́ iru buburu naa si inu rẹ.Iru-Iye ẹranko-ti-a-palarada-di-ejo ni a fi bi Kaini.Iru-iye 
Adamu ni a fi bi Abẹli ati Sẹẹti.Ọna kan naa gan-an ni awọn iru-iye naa gba lati di ọmọ,ṣugbọn awọn ọmọ 
wọn yatọ nitori lati inu iru ọtọọtọ ni wọn ti wa.

Eefa gbagbọ wi pe ọdọ Ọlọrun ni Kaini ti wa.O tẹwọ gba irọ eṣu gẹgẹ bi Otitọ Ọlọrun.Ohun ti o n ṣẹlẹ 
lọwọlọwọ gẹlẹ bayi ni yii.Awọn ijọ sọ ara wọn di orisun Otitọ ṣugbọn Otitọ ko si ninu wọn,sibẹ awọn ọmọ ti 
wọn bi n bura ni orukọ wọn,wọn tilẹ lee paniyan lati daabo bo ẹkọkẹkọ wọn.

Bi o ba ro wi pe,asọdun ni ohun ti mo sọ yii,ka gbogbo Timoti keji ori kẹta ati ẹsẹ marun-un ti o ṣaaju 
ninu ori kẹrin.

Timoti keji ori kẹrin,

“Nitori naa mo paṣẹ fun ọ niwaju Ọlọrun, ati Kristi Jesu, Ẹni Ti yoo ṣe idajọ alaaye ati 
oku,ati nitori Ifarahan Rẹ ati Ijọba Rẹ;

Waasu Ọrọ naa; ṣe aisimi ni akoko ti o wọ, ati akoko ti ko wọ; bani-wi, ṣe itọni, gbani-ni-
iyanju pẹlu ipamọra ati ẹkọ gbogbo.

Nitori pe igba yoo de,ti wọn ki yoo lee gba ẹkọ ti o ye kooro; sugbọn bi wọn ti jẹ ẹni ti eti n 
rin, wọn o lọ ko olukọ jọ fun ara wọn ninu ifẹkufẹ ara wọn.

Wọn o si yi eti wọn pada kuro ninu Otito, wọn o si yipada si ìtàn asan.

Ṣugbọn maa ṣe pẹlẹ ninu ohun gbogbo, maa farada ipọnju, ṣeiṣẹ ẹfanjẹlisti, ṣe iṣẹ iranṣẹ 
rẹ laṣepe.“

Nigba ti ijọ fi Igbagbọ atetekọṣe silẹ bi Adamu ati Eefa, iku wọle tọ̀ wọn.

Kò ni okun mọ. O ti di adamọdi. Ni iṣẹju ti ijọ ti bẹrẹ si i tẹ̀ si ipa ifarawe ati ayẹyẹ-ẹsin lasan ati si 
ikojọpọ awọn alufaa nipa fifi ọgbọn ori ṣe eto awọn oniwaasu si inu ẹgbẹ kan ti n pinnu bi idari ijọ yoo ṣe ri, ti 
wọn si n ti Ẹmi Mimọ ati Ọrọ Rẹ si ẹgbẹ kan,lati iṣẹju-akan naa iku wọle tọ wọn, ijọ si bẹrẹ si ṣaisan, ati ninu 
aisan rẹ yii,wọn parada di ẹgbẹ eniyan lasan ti ko ni agbara rara,ti ohun ija kan ṣoṣo ti wọn  si  ni  jẹ  ariyan-

jiyan. Wọn ko lee ṣe ohunkohun ninu Ẹmi nitori ori eto wọn ni gbogbo ireti wọn wà, ki i ṣe ninu igbagbọ ninu 
Ọrọ Ọlọrun. Wọn gbin eto, wọn n kore eto. Wọn gbin idibajẹ wọn n kore ọmọidibajẹ.

Bi o ba ṣe aṣemaṣe pẹlu Ọlọrun iwọ yoo jiya rẹ,ohun ti o ba gbin gan-an ni iwọ yoo ka.O yẹ ki eniyan kọ 
eleyi lati inu ẹda.Ẹniyan ti ṣe aṣemaṣe pẹlu ẹda.O ti fi ọgbọn ori rẹ sọ ẹda di adamọdi,o si ti ṣe atunto ẹya-
ipa-ara-ẹda ti o pọwọle bulọku-ti-a-fi-ṣe-ipa-ara-ti-o-kere-julọ, abb.,nisisinyi oju rẹ ti n ja a bayi bi o ti n ka 
iji.Wo o bi wọn ti sọ adiyẹ da,o ti di adiyẹ agiriki tan.Wọn ti sọ ọ di adamọdi to bẹẹ gẹ ti o ti di ẹrọ ti n ye ẹyin 
titi ti yoo fi fẹrẹ ye ifun inu rẹ danu tan.Ki i ṣe ẹran ti o dun ni jijẹ mọ,o rọ̀,ko si dun lẹnu mọ.Wọn n gún awọn 
ẹran-abọpa ti a n jẹ ni oriṣiiriiṣi abẹre,nitori eyi, ara eniyan yipada ti o jẹ wi pe ibadi awọn obinrin bẹrẹ si tin-in-
rin sii,ti ejika wọn si n fẹ sii, nigba tí ti awọn ọkunrin jẹ odi keji eyi.Bi o ba jẹ wi pe abajade ṣiṣe iṣekuṣe pẹlu 
ẹda Ọlọrun ni adamodi ati alafia-fia dipo alaafia,ki wa ni yoo ṣẹlẹ nigba ti o ba yi otitọ Ọrọ Ọlọrun si irọ? Ohun 
ti yoo ṣẹlẹ ni wi pe iwọ yoo bi aṣodi-si-Kristi ati ilana ẹṣin ti ko mọn Ọlọrun, ti o ti bajẹ to bẹẹ gẹẹ ti ko dabi Ijọ 
akọkọ, ti ko si lee ṣe ohun ti ijọ naa ṣe. Idajọ kan ṣoṣo ti Ọlọrun ni fun iru ipo bẹẹ ni adagun ina.

Igba Ijọ ọ̀ráre Simaina yii n ku lọ. Nigba ti o ku tan, ko ni isọji mọ. Ko si igba ijọ ti o ku ti o tun n sọji. Ko si 
isọji kan ti o ku ti o si tun sọji mọ. Ko lee ni Iye Ọlọrun ninu rẹ nipa bibi ọgọọrọ ọmọ ijọ sii lasan. Atunbi lati 
Oke wa ni o lee mu Iye Ọlọrun wa. Igba ijọ ti o gbẹyin yii bẹrẹ pẹlu ina isọji Pẹntikọsti, ṣugbọn taarata ni 
awọn naa pada si inu ifi-eniyan-ṣe-adari-ijọ-dipo-Ẹmi Mimọ. Dipo ki wọn gba Ọrọ Ọlọrun, wọn gba ero ti ara 
wọn, wọn si ṣe ohun ti gbogbo igba ijọ ṣe-wọn fi iwe-alaye-nipa-igbekalẹ-ati-eto-ijọ rọpọ Ọrọ Ọlọrun. Iwọ ṣaa 
tapa si iwe ilana ẹsin wọn, iwọ yoo ri ohun ti yoo ṣẹlẹ si ọ. Arakunrin, ode ni iwọ yoo ti ba ara rẹ. Wọn yoo si 
ṣe inunibini si ọ, wọn yoo si wi pe Ọlọrun ni O n fi iya jẹ ọ. Wo o, wọn fẹran ijọ wọn lọpọlọpọ. Eyi ko yanilẹnu. 
Awọn ọmọ ijọ afi-ede-ajeji-ṣe-ẹri-Ẹmi Mimọ ti iran keji ni wọn, ni iwọn igba ti Ọlọrun ko si ni ọmọ-ọmọ, ọmọ 
awọn baba wọn lasan ni wọn jẹ, awọn ti a mọn nipa ẹkọkẹkọ, ati ifarawe-ẹsin wọn. Wọn lee sọrọ lori ohun ti 
o ma n ṣẹlẹ nigba atijọ, ṣugbọn wọn ko lee ṣe awọn nnkan naa mọ. Ni igba kan ri wọn ni Imọlẹ Ọrọ Ọlọrun, 
ṣugbọn ohun ti o dabi pe o ṣẹku ni ariwo lasan ti wọn n pa.

Ṣugbọn jẹ ki wọn ba ọ sọrọ nipa awọn ogo isọji wọn. Wọn yoo sọ wi pe, “Haa, Alagba, mo fẹ ki ẹ mọn 
wi pe isọji yii ki i ṣe eyi ti ẹnikẹni bẹrẹ. O bẹrẹ lai jẹ wi pe ẹnikẹni ro o tẹlẹ. Ẹmi Ọlọrun sọkalẹ ni gbogbo 
agbanla-aye ni, ohun ti o ṣẹlẹ ni Pẹntikọsti ni o ṣẹlẹ si wa. Eleyi ki i ṣe lati ọwọ eniyan bikoṣe lati ọdọ Ọlọrun.” 
NIGBA NAA EEṢE TI KO FI MAA TẸ SIWAJU BẸẸ? BI ỌLỌRUN BA BẸRẸ RẸ, EEṢE TI KO FI LEE JẸ KI O 
TẸSIWAJU KI O SI PARI IṢẸ NAA? Bi Ọlọrun ko ba kọ iwe ilewọ ti ẹkọkẹkọ, ti ilana ti o lodi si Ọrọ Ọlọrun, ati 
ti adamọ lati bẹrẹ iṣẹ tabi isọji naa, nigba naa, aṣẹ wo ni wọn ni lati ṣe bẹẹ?

Ọlọrun tú Ẹmi Rẹ si ori awọn Onitẹbọmi, Eleto, Nasarini, Adifẹnti, Awọn Alagba, Awọn Ara, Ijọ Ọlọrun, ni 
ogunlọgọ wọn, abb. A tọ́ awọn ara wọnyi dagba pẹlu ẹkọ-ijọ ti o yatọ si ara wọn, ofin-agbelẹrọ-ijọ-agbegbe 
kan, iwe-eto-isin, abb. Ọlọrun si gbá gbogbo rẹ si ẹgbẹ kan. Gbogbo awọn ẹkọkẹkọ ti sáà ọkọọkan ninu wọn 
ni O run, O si mu awọn ẹbun Ẹmi pada wa lati fihan gbangba wi pe ọkan lana, loni ati titi aye ni Oun jẹ. Njẹ 
awọn afi-ede-ajeji-ṣẹri-Ẹmi Mimọ wọnyi kọ́ ọgbọn nipa ifi-eniyan-ṣe-adari-ijọ-dipo-Ẹmi bi? O ti o. Wọn ṣi fi 
eniyan ṣe olori ati adari wọn, wọn ti kọ awọn iwe-idanilẹkọ-ẹkọ-ijọ, awọn ofin-agbelẹrọ-ijọ-agbegbe, awọn 
iwe-ẹkọ-ijọ, iwe-eto-idapọ, abb, pẹlu ero kanṣoṣo lọkan wọn, eyi si ni lati fi i han gbangba wi pe awọn ti ní 
gbogbo Otitọ, wọn ti mọn idahun si gbogbo ibeere, awọn wá ni ọjọgbọn ati ọlaju ninu awọn nnkan Ọlọrun ti o 
mọn Ọna naa, ti o si lee fi I han awọn ẹlomiran gẹgẹ bi afi-ni-mọna ti Ọlọrun Funrararẹ yan. Sugbọn Otitọ 
naa ko si lọwọ wọn, wọn ti sọ ara wọn di adamọdi gẹgẹ bi awọn ẹgbẹ ti wọn jade kuro ninu wọn gẹlẹ. Bi wọn 
ba fẹ jẹ ara Iyawo Kristi, wọn ni lati jade kuro ninu ijọ wọn gẹgẹ bi awọn baba-nla wọn ti ṣe ni.

Wọn dabi gbogbo awọn iyooku. Isọji naa ti pari. Wọn n gbiyanju lati jẹ Kristiani, ṣugbọn oku ni wọn. Wọn 
n fi igba gbogbo sọrọ nipa Ẹmi Mimọ, bi o tilẹ jẹ wipe wọn ti gba ifi-eniyan-ṣe-adari-ijọ-rọpo-Ẹmi Mimọ. Wọn 
n sọrọ nipa ẹri Ẹmi Mimọ. Ṣugbọn wọn ti gbagbe wi pe eṣu pẹlu lee fi oniru-un-ru ede ajeji fọ. Idaru-dapọ nla 
ti Babeli wa láàárín wọn, wọn si pe e ni Ẹmi Ọlọrun. Lẹẹkan sii, a ri eniyan ti n fi ọna han Ọlọrun dipo ki 
Ọlọrun maa fi ọna han eniyan.

Wayi o, o lee fẹ ba mi wí nihin yii nitori ohun ti mo ti sọ yii. Nnda o. Wọn pe ara wọn ni onigbagbọ 
Pẹntikọsti ati Ẹlẹkunrẹrẹ Ihinrere. Ẹ jẹ ki wọn fi ẹri eyi han ni. Ni Pẹntikọsti, Ina naa sọkalẹ bi ikuuku O si pin 
ara Rẹ bi ẹla ahọn si ori ọkọọkan wọn, O si ba le wọn ni ọkọọkan. Nibo ni Ina naa wa bayi? Wọn fi ede-ajeji 
fọ ni Ọjọ Pẹntikọsti awọn ti o si fi eti si wọn gbọ wọn ni àgbọ́-yé. Nibo ni a ti tun ri eleyi mọ? Gbogbo ọkẹ 
aimoye awọn onigbagbọ ṣe si ara wọn gẹgẹ bi ẹbi kan. Iyapa ti o wa láàárín awọn ijọ afi-ede-ajeji-ṣẹri Ẹmi 
Mimọ buru bi ti awọn ijọ ti o ti wa ṣaaju wọn ni. Ko si ẹnikẹni ti o to ku-giiri darapọ mọ Ijọ Iṣaaju, Ọlọrun nikan 
ni o fi awọn eniyan kun wọn. Ewurẹ pọ ninu ijọ afi-ede-ajeji-ṣẹri Ẹmi Mimọ bii ti awọn ijọ iyooku. Wọn sọ wi 
pe ẹlẹkunrẹrẹ Ihinrere ni awọn, ṣugbọn wọn ko lee fi eyi daniloju. Awọn ijọ wọn ṣalaini agbara Ọlọrun gẹgẹ bi 
awọn ijọ yooku. Bi awọn wọnyi ba jẹ awọn ijọ ẹlẹkunrẹrẹ Ihinrere nigba naa o yẹ ki a tete gba kiakiawi pe 
Bibeli ṣe aṣiṣe nigba ti O ṣe apejuwe awọn ẹlẹkunrẹrẹ Ihinrere ni Igba Pẹntikọsti. Awọn wọnyi n kọrin, 
“Iyipada nla ti wa ninu mi.” Otitọ ni wọn n sọ. Ṣugbọn iyipada naa ko mu igbesi aye wọn dara ju ti atẹyinwa lọ.

Akoko ti to lati pada si ọdọ Ọlọrun. Wọn n jẹ orukọ wi pe awọn wa laaye, ṣugbọn oku ni wọn. Ifi-oniru-
un-ru ede fọ ki i ṣe ẹri isọji. Ẹri iku ni. Ifi-oniru-un-ru ede fọ kede wi pe ilana iṣe isin awọn Juu ti dopin, ati wi 
pe omi titun ti de, ẹja titun si ti wọ ọ, igba titun ti bẹrẹ. Ifi-oniru-un-ru ede fọ loni n kede wi pe opin Igba Ijọ 
awọn ẹya alaikọla ku si dẹdẹ, Ihinrere si ti n pada sọdọ awọn Juu. Awọn eniyan sọ wi pe Ifi-oniru-un-ru ede fọ 
n kede ibẹrẹ isọji Ẹmi nla kan. Wọn ti fi oju ọna silẹ wọn fi ori le igbo. Otitọ inu rẹ ni wi pe o n fi opin si awọn 
ero inu eniyan, awọn eto ati ijọba eniyan, o si n kede ibẹrẹ Ijọba Ọlọrun. Ẹ taji, ẹyin eniyan Ọlọrun. Ẹ ji dide.

Bi o ko ba ro wi pe otitọ ni eyi, ṣaa tẹti si mi. Kaakiri agbanla-aye láàárín awọn ijọ afi-ede-ajeji-ṣẹri Ẹmi 
Mimọ ati awọn ijọ ti wọn sọ wi pe Bibeli ni ipilẹṣẹ igbagbọ awọn, ni wọn n ṣe agbatẹru awọn ẹgbẹ oniṣowo. 
Wọn dà gììrìgì si idi iṣẹ́-iriju-iwaasu laini ipe Ọlọrun. Wọn pe ara wọn ni apẹja eniyan ati oludasilẹ iṣẹ agbara 
nla Ọlọrun kan, wọn wi pe ẹbun iṣẹ-iriju-iwaasu ti Efesu 4:10-13 ti Ọlọrun fifun ijọ ti kuna, nitori naa awọn ni 
wọn yoo gba ipo wọn. Nihin ni a wà láàárín imuṣẹ asọtẹlẹ ti a n pe ni ìṣọ̀tẹ̀ Koora; wọn ko tilẹ mọn rara wi pe 
awọn ti mu un ṣẹ. Ninu ifọju wọn, wọn n waasu iriri dipo Otitọ. Ki Ọlọrun ki o ṣaanu fun wọn. Ki Ọlọrun la 
wọn loju ki o to pẹ ju. Aaa, tẹti si mi. Nigba wo ni ipo ọlà nla, jijẹ oloye ilu, ẹbun ninu idokowo tabi jijafafa ninu 
ẹkọ ati imọ lasan ka eniyan yẹ fun ipo olori tabi oludari ẹsin, tabi ti o ni iranlọwọ olookan ṣe fun Ọrọ Ọlọrun? 
Nigba-ki-gba ti dukia aye tabi awọn ohun iyi ati ẹyẹ eniyan ba bẹrẹ si i farahan gẹgẹ bi ọna ti Ọlọrun n gba a 
ṣiṣẹ dipo nipasẹ Ẹmi Mimọ NIKANṢOṢO, nigba naa a ko jà fun Ọlọrun mọ, a n doju ija kọ Ọ ni.

Mo fẹ ki eyi wà ni akọsilẹ nihin. N ko sọrọ lodi si awọn alagba ijọ. Rara o. Alagba naa lee tòṣì ju èkútélé 
ṣọọṣi lọ tabi ki o là, ki o jẹ ẹni ti o lọrọ julọ lori ilẹ aye, niwọn igba ti o ba jẹ alagba ni ọkan ati ìṣe, alagba ni. N 
ko ni lọra lati fi ami-ororo yan ọkunrin yoowu ti o ni ẹri Ẹmi tootọ ti o yẹ fun ipo alagba tabi ti diakoni, laibikita 
fun owo ti o ni tabi ipo rẹ ninu awujọ. Ṣugbọn nigba ti o ba ri ipo ọlà láàárín ilu tabi ọrọ ba wọ inu ijọ ti o si n 
pin awọn ara ni ìyà lọnakọna-eyi ki i ṣe ti Ọlọrun. Ami miiran ti igba ti a wa ninu rẹ yii ni, ti i ṣe Igba Ijọ 
Laodekia, ti o lọrọ ninu ohun ti ara ṣugbọn ti o toṣi ninu Ẹmi.

“Mo mọn àìní rẹ.” Njẹ o ṣe akiyesi wi pe aini wọn ni i ṣe pẹlu sinagogu Satani ninu ẹsẹ Bibeli kan naa? 
Bẹẹni, awọn ẹgbẹ ti o ni owo ati agbara ni o ni ọrọ̀, ti wọn si lee ti awọn agbo kekere tí n sin Ọlọrun si ode. 
Nigba ti Ẹmi Ọlọrun ba n ṣiṣẹ ninu ọkan awọn eniyan, awọn wo ni n maa n fi ile-isin ati ohun ini silẹ? Awọn 
agbo kekere ni wọn maa n padanu awọn ohun aye, ki i ṣe awọn agbo nla. Nigba naa, nibo ni wọn yoo wa lọ? 
Wọn maa n jọsin ninu ile-gbe, ile-ikẹru-pamọsi ti a ti lo patì, ati aaye-ile-ti-o-wa-ninu-ilẹ̀-ni-ile-pẹtẹsi, gẹgẹ bi 
wọn ti ṣe gẹlẹ nigba ti wọn lọ si awọn iboji-abẹ-ilẹ ni igba atijọ.

Awọn eniyan wọnyi toṣi ninu dukia aye. Lootọ ni. Ṣugbọn wọn jẹ ọlọrọ ninu Ẹmi.

“Ẹmi mọn ọrọ-odi wọn”. Bi o tilẹ jẹ wipe awọn opurọ wọnyi n sọ ọrọ odi si Ọlọrun, eyi kọ́ ni ero ti a n 
sọrọ rẹ ninu gbolohun yii. Ijọ Otitọ ni wọn n sọrọ odi si. Bi o ti maa n ri nigba gbogbo ni yẹn. Awọn Juu 
Jerusalẹmu sọrọ odi si Ijọ ni ibẹrẹ. Awọn ẹya alaikọla ti n sin oriṣa pupọ naa ṣe bẹẹ gẹgẹ. Bi wọn yoo ba 
sọrọ ibi nipa ẹnikẹni, nigba gbogbo, nipa iru Otitọ ni o maa n jẹ. Ni igba aye Nẹro, awọn Kristiani ni a da lẹbi 
fun gbogbo awọn ajalu buburu ti o ṣẹlẹ-ati fun didana-sun ilu Roomu paapa. Ninu awọn orilẹ-ede ijọba-
aparo-kan-ko-gaju-ọkan-lọ, ti ko si gba Ọlọrun gbọ, awọn agbo kekere ni wọn maa n kọ́kọ́ parun ni gbogbo 
igba, bi o tilẹ jẹ wi pe wọn ko to nnkan ni iye. Bi o tilẹ jẹ wi pe awọn Kristiani jẹ olootọ-inu ati ọmọluabi eniyan, 
ti n ṣe iṣẹ rere nikan, ni aṣẹyinwa aṣẹyinbọ, awọn naa ni wọn maa n ṣe inunibini si nigba gbogbo ki a ba a 
lee pa wọn run ninu ara.

Idi ti eyi fi ri bẹẹ ni wi pe igbesi-aye wọn jẹ ibawi fun awọn ti kò ni Ọlọrun. Awọn agbo kekere maa n 
takete si awọn eniyan buburu bi atanpako ti o ni àkàndùn ṣe n duro. Bi o tilẹ ṣe wi pe awọn olododo eniyan 
ko ni ero buburu si ẹnikẹni, ṣugbọn wọn n fẹ ire awọn eniyan nikan, ohun ti o maa n jasi ni wi pe awọn ati 
awọn ẹni buburu maa n ni aáwọ̀ gẹgẹ bi o ti ṣẹlẹ láàárín Johanu Onitẹbọmi ati Hẹrọdu. Johanu ko fẹ lati ṣe 
Hẹrọdu tabi iyawo rẹ ni ibi ṣugbọn lati yọ wọn kuro ninu ibinu Ọlọrun. Ki i ṣe kiki wi pe wọn ko ni oye ohun ti o 
n sọ rara rara nikan ni, ṣugbọn wọn doju ija kọ ọ ni gbogbo ọna. Wọn tilẹ pa a nitori eyi. Fun gbogbo ire ti 
awọn eniyan Ọlọrun maa n ṣe, wọn maa n mu wọn gba itiju itagbangba ati iku. Nitootọ, agbara buburu kan 
nilati wà lẹyin awọn eniyan ti ko ni ẹri-ọkan to bẹẹ gẹ ti wọn yoo fi ibi ṣu awọn oloore wọn. Bẹẹ ni, iru agbara 
bẹẹ wà. Satani ni. Oye eyi wa ninu ẹsẹ ti o kan.

IPỌNJU ỌDUN MẸWA

Ifihan 2:10,

“Maṣe bẹru ohunkohun ti iwọ n bọ wa jiya rẹ: kiyesi i, eṣu yoo gbe ninu yin sinu tubu, ki a 
lee dan yin wo; ẹyin o si ni ipọnju ni ijọ mẹwa: iwọ ṣa ṣe olootọ de oju iku, Emi o si fi ade Iye fun 
ọ”.

Nigba-ki-gba ti Oluwa ba lo awọn ọrọ wọnyi, “Ma bẹru” iṣẹ nla kan wa niwaju eyi ti yoo la ewu ati ijiya ati 
fifi-ẹtọ-ẹni-du-ni lọ. Ko ni la ọrọ naa mọlẹ tabi sọ pẹlu aibikita wi pe, “ipọnju n bọ o”. Eyi yoo ba eniyan lẹru.

Ṣugbọn gẹgẹ bi iya ti o fẹ pa atupa ti i sọ jẹẹjẹ fun ọmọ rẹ ki o ma ṣe baa bẹru wi pe, “Nisisinyi, ma ṣe bẹru 
nitori ina yoo kú, iyàrá yoo si ṣookun. Ṣugbọn ranti wi pe mo wa nihin pẹlu rẹ. ”Bẹẹ ni O n wi pe, “Maṣe bẹru 
eniyan, tabi ohunkohun ti eniyan lee ṣe si ọ. Mo wa pẹlu rẹ. Oore-ọfẹ Mi si to fun ọ. Nigba ti iwọ ba n la iṣan 
omi kọja wọn ki yoo bo ọ mọlẹ. Ninu iku paapaa a ko ṣẹgun rẹ. Iwo ju ajagun-ṣẹgun lọ”.

Pọọlu Apọsteli nla nì, mọn otitọ awọn ọrọ wọnni nipa iriri, o si kọ Ọ ninu Roomu 8:35-39 wi pe,

“Tani yoo ha yà wa kuro ninu ifẹ Kristi? Ipọnju ni, tabi wahala, tabi inunibini, tabi ìyàn, tabi 
ihoho, tabi ewu, tabi ida?

Gẹgẹ bi a ti kọ Ọ pe, “Nitori Rẹ ni a ṣe n pa wa ku ni gbogbo ọjọ; A n ka wa si bi agutan fun 
pípa.

Ṣugbọn ninu gbogbo nnkan wọnyi awa ju ẹni ti o ṣẹgun lọ nipa Ẹni Ti o fẹ wa.

Nitori o damiloju pe, ki i ṣe iku, tabi iye, tabi awọn angẹli, tabi awọn ijoye, tabi awọn 
alagbara, tabi ohun igba isisinyi, tabi ohun igba ti n bọ,

tabi oke, tabi ọgbun, tabi ẹda miiran kan ni yoo lee ya wa kuro ninu ifẹ Ọlọrun, ti o wa ninu 
Kristi Jesu Oluwa wa“.

Rara o, ko yẹ ki a bẹru. Ifẹ Rẹ maa n le gbogbo ẹru lọ.

Nisisinyi ṣakiyesi ohun ti O n sọ, “eṣu yoo gbe ninu yin sọ sinu tubu ki a lee dan yin wo”. Awọn Juu ni 
wọn n ṣe iyẹn nigba naa. Awọn abọrẹ̀ ni wọn n ṣe iyẹn ni igba naa. Awọn baalẹ ti n gbiyanju lati fi ọna eru wá 
ojurere awọn ara ilu nitori wi pe awọn ara ilu naa fẹran wiworan ni awọn papa-iworan, maa n kó ẹgbẹlẹgbẹ 
awọn Kristiani lọ i pade iku wọn, nipa fifi wọn fun awọn kin-in-ni-un lati pajẹ, ati fun awọn afi-ida-ṣeku-pani. 
Kin ni eṣu ni i ṣe pẹlu eyi? Eeṣe ti a fi n da a lẹbi? Haa, bẹẹ laa n bi ni; ṣugbọn ikorira eṣu ni o wa lẹyin 
gbogbo rẹ. O maa n ṣe okunfa gbogbo awọn nnkan wọnyi nitori ikorira ti o ni fun Ọlọrun. Ohun ti Ọlọrun ti ni 
lọkan lati ṣe, ọran-an-yan ni fun Satani lati gbiyanju lati pa a run. Ṣugbọn kiyesara. Ẹkọ ti n lanilọyẹ ni yii. Bi o 
ba ṣe wi pé Satani ni o wa lẹyin awọn Juu ti n fa awọn Kristiani lọ si ile-ẹjọ, nigba naa awọn Juu naa ki i ṣe ti 
Ọlọrun bikoṣe ti Satani. Ipejọ wọn paapaa jẹ sinagọgu Satani. Bi Ijọ Aguda Roomu ba pa ogunlọgọ awọn 
Kristiani ni Igba Okunkun, bi wọn si ti ṣe ni gbogbo awọn igba ijọ, nigba naa ti eṣu ni wọn, wọn si jẹ ti Satani 
pẹlu.

Bi o ba ro wi pe eleyi jẹ ohun ti o mu ọ wariri, iwọ ṣaa duro di igba ti asọtẹlẹ Ifihan 13 yoo ṣe. Otitọ ti yoo 
ṣe ni ní kayeefi ni wi pe orilẹ-ede Amẹrika wa ninu ori Bibeli yii. Nọmba ikẹtala ni ami orilẹ-ede Amẹrika. O 
bẹrẹ pẹlu awọn ilu-ti-a-tẹdo mẹtala. Asiya rẹ ni irawọ mẹtala, ati ila mẹtala. Opin irin-ajo rẹ ree ni ori kẹtala. 
Ninu ère ti a yá ti a sọ nipa rẹ ni ori ti a wa ninu iwe yii ni a o ti ri gbogbo iwa buburu ẹranko ti o ṣaaju rẹ. Bi 
ẹranko naa ti ṣe dide ni igbimọ Nikia, bẹẹ gẹgẹ ni ere yii yoo ti Igbimọ Ijọ Agbaye jade wa pẹlu gbogbo aiwa-
bi-Ọlọrun ati gbogbo agbara Satani lati tu ibinu eṣu sori Ajara Ọlọrun tootọ. Yoo jẹ aṣe-n-ṣe-tun-ṣe gbogbo 
iṣẹ arekereke eṣu ati iwa oró rẹ.

Awọn ti n bá awọn eniyan Ọlọrun onirẹlẹ ja, ti wọn n kẹgan wọn, ti wọn si n run wọn - ẹ jẹ ki wọn ma ba 
a n ṣo. Ṣiṣe ni wọn yoo si ṣe e. Wọn si n ṣe gbogbo rẹ ni Orukọ Ọlọrun ati ti ẹsin. Ṣugbọn eke ni wọn. Wọn 
ki i ṣe ti Ọlọrun. Ti baba wọn, eṣu ni wọn. Nipa iṣe wọn si ẸNIKẸNI ninu awọn eniyan, wọn n fi ara wọn han 
gẹgẹ bi ohun ti wọn jẹ ni. Jẹ ki wọn fi ọgbọn eniyan ko ara wọn jọ, ki wọn si kọ idari Ẹmi, ki wọn si kọ̀ jalẹ lati 
naani Agbo Kekere naa. Nipa eyi wọn n fi ara wọn han siwaju sii fun gbogbo eniyan ni wi pe ti eṣu ni awọn. 
Ajara eke ni wọn-ajara ti n ṣe ikupani. Ikorira wọn n fi ẹni ti wọn n ṣe han. Ijọ awọn atẹgaba alufa lori awọn 
ọmọ ijọ ti iṣodi-si-Kristi ni ẹni ti wọn jẹ.

“A o ju wọn sinu tubu”. Bẹẹ ni. Wọn fa wọn lọ si ile ẹjọ, wọn fi ẹsun eke kan wọn, wọn da wọn lẹjọ, wọn 
si ju wọn sinu tubu. Wọn n ṣe gbogbo eyi ni orikọ ẹsin, iwa-ọmọluabi, ati iwa ailẹbi àṣe-láṣejù. Wọn ni awọn 
n ṣe gbogbo rẹ fun idi rere. Eyi mu ni ronu nipa idajọ Ile-ẹjọ Giga Julọ lori adura gbigba ati Bibeli kika ninu 
awọn ile-iwe. Tani o wa lẹyin rẹ? Satani ni. O jẹ ìru-jáde ibinu miiran ti o fi lodi si Ọlọrun.

“Iwọ yoo ni ipọnju ọjọ mẹwa”. Asọtẹlẹ ni eyi. Bẹẹ naa o jẹ ọna kan lati mọn bi Igba Ijọ Simaina ti gun to. 
Diocletian, onroro julọ ninu gbogbo awọn ọba-nla fi ipolongo ipaya nla ti o lodi si awọn eniyan mimọ Ọlọrun 
lọlẹ, ti o fi jẹ wi pe bi kii ba ṣe aanu Ọlọrun ni, oun i ba ti pa gbogbo awọn Kristiani run patapata. O jẹ akoko 
itajẹsilẹ ti o ga julọ ti o ṣẹlẹ ri ninu itan. O si gba odindi ọdun mẹwa gbako (Awọn ọjọ mẹwa ti Ifihan 2:10b) lati 
ọọdunrun ọdun-o-le-meji (302) si ọọdunrun-ọdun-o-le-mejila (312) LIAO.

“Iwọ ṣaa ṣe olootọ de inu iku”.Oun ko wi pe, Ṣe olootọ titi de oju iku. Ṣugbọn titi de inu iku. O ṣeeṣe wi 
pe iwọ yoo fi ẹjẹ rẹ ṣe edidi ẹri rẹ. Ẹgbẹgbẹrun, ani ọkẹ aimoye ẹgbẹrun ni o ti ku ninu gbogbo awọn igba ijọ. 
Wọn ku ninu Igbagbọ naa gẹgẹ bi Antipa, ajẹri-iku olootọ, wọn kò ka aye wọn bi ohun ti o sọwọn de inu iku.

Lọpọlọpọ igba a maa n ro wi pe yoo fẹrẹ jẹ ohun aile-ṣeeṣe lati jẹ ajẹri-iku. Ṣugbọn bi o ba lee ranti wi pe 
igbagbọ ti a n lo lojojumọ lati fi ṣẹgun ninu Jesu Kristi ni igbagbọ kan naa ti o n gbe awọn Polycarp ati gbogbo 
awọn ajẹriku miiran ro. Igbagbọ ti o ga julọ yoo fun ni ni oore-ọfẹ ti o ga julọ fun wakati ti o ga julọ ni. Ibukun ni 
fun Ọlọrun laelae!

“Emi yoo si fun ọ ni ade Iye”. Niwọn bi o ti jẹ wi pe ẹni ti o fun ni ni ife omi tutu kan ní Orukọ Oluwa ko lee 
ṣai gba ere rẹ, bawo ni ere ẹni ti o fi aye rẹ lelẹ gẹgẹ bi ajẹriku fun Orukọ Jesu Oluwa wa yoo ti tobi to? Boya 
a lee ni òye diẹ nipa ohun ti a n sọ yii bi a ba ṣe afiwe ade yii pẹlu ade ti a n gba bi a ba sa ere ije.

Ni Kọrinti kin-in-ni 9:24, Pọọlu sọ wi pe,

“Ẹyin ko mọn wi pe awọn ti n sare ije, gbogbo wọn ni n sare nitootọ, ṣugbọn ẹnikan ni n gba 
èrè naa? Ẹ sare bẹẹ, ki ẹyin ki o lee ri i gba.”

Ade ti a n fi fun ẹni ti o bori ninu ere Olympic jẹ ẹ̀gbà-ọrun ti a fi ẹka igi olifi ṣe. Ṣugbọn ade ti a n sọrọ rẹ 
nihin ninu Ifihan, ti a n fi fun ajẹriku jẹ ade ọba. Jesu pe e ni ade Iye. Ade kan wà fun awọn ti wọn jijakadi; ekeji 
wa fun awọn ti wọn fi ọọrẹ fun ni. Ade mejeeji ki i dibajẹ. Wọn ko ni ṣegbe. Awọn ti o bori ninu ere ije ti aye ko 
ni pẹ gbagbe ayọ iho iyin ti aye n fifun wọn. Ogo wọn yoo ṣá. Ṣugbọn awọn ti o jọwọ igbe-aye wọn fun 
Ọlọrun, yala nipa gbigbiyanju lati gbe igbe-aye wọn fun Un lojojumọ tabi nipa tita ẹjẹ wọn silẹ gẹgẹ bi paripari 
ifi-ara-ẹni-rubọ ni a o fi ade Iye fun.

Akoko kiun ni a maa n lo lati ṣiṣẹ fun èrè awọn ohun Ainipẹkun Ọlọrun. Ọwọ yẹpẹrẹ ni a fi maa n mu èrè 
Ọlọrun. Bi a ba gbagbọ wi pe ajinde ara daju, ati wi pe Ijọba Ainipẹkun jẹ arigbamu, nigba naa o yẹ ki a fi 
awọn iṣura rere wọnni ti o wa ni arọwọto awọn eniyan mimọ olootọ pamọ si Ọrun.

ÈRÈ FUN ṢIṢẸGUN

Ifihan 2:11,

“Ẹni ti o ba ni eti, ki o gbọ ohun ti Ẹmi n sọ fun awọn ijọ. Ẹni ti o ṣẹgun ki yoo farapa ninu iku 
keji.”

Nihin, lẹẹkan si Ẹmi n ba gbogbo awọn Igba Ijọ sọrọ. Ohun-Ọlọrun yii yẹ ki o tù wa ninu loni gẹgẹ bi O ti 
ṣe tu awọn ara wa ninu ni gbogbo awọn Igba Ijọ iyooku ninu. O sọ fun wa wi pe iku keji ki yoo pa wa lara.

Gbogbo wa ni a mọn wi pe iku keji ni adagun ina.

Ifihan 20:14,

“Ati iku ati ipo oku ni a sọ sinu adagun ina. Eyi ni iku keji”.

Lai si ani-ani eyi jasi wi pe gbogbo awọn ti o wa ninu rẹ ni a dà si inu adagun ina. Wayi o, mo fẹ fi ohun 
kan han ọ nihin. Lai ṣiyemeji, eyi yoo jẹ ki awọn eniyan sọrọ nipa ẹkọ-igbagbọ mi ti o ṣajeji.

Ṣugbọn mo duro nihin lori aṣẹ Ọrọ Ọlọrun, mo sọ wi pe, ki i ṣe otitọ ni wi pe alaigbagbọ yoo lọ si ọrun 
apaadi ti-ko-ni-pẹkun lati jo ninu rẹ titi aye Ainipẹkun. Lakọkọ na, ọrun apaadi tabi adagun ina tabi ohunkohun 
ti o ba fẹ pe e, ki i ṣe Ainipẹkun. Bawo ni o ṣe lee jẹ Alainipẹkun ti o ba ni ibẹrẹ? Ni Matiu 25:41b, a kọ Ọ wi 
pe, “... a ti pese ina ayeraye silẹ fun eṣu ati awọn angẹli rẹ”. Wayio, bi a ba pese rẹ silẹ, o ni ibẹrẹ ni yẹn. Bi 
o ba ni ibẹrẹ nigba naa ko lee jẹ Alainipẹkun. Lootọ, o lee kọsẹ lori ero ti ọrọ naa, “ayeraye”. Ṣugbọn itumọ 
ọrọ naa ni, “lati awọn igba de igba”, o si maa n fun un ni ni oriṣiiriiṣi itumọ. Ni Samuẹli kin-in-ni 3: 13-14, 
Ọlọrun sọ fun Samuẹli wi pe Oun yoo da ile Eli lẹjọ laelae, wọn ki yoo si ṣe irubọ mọ “laelae” gẹgẹ bi alufa 
Rẹ. Ninu Awon Ọba kin-in-ni 2:27 ni Solomọni ti yọ iran awọn ọmọ Eli ti o gbẹyin kuro ninu ilana-ipo-alufaa. 
Eyi jẹ boya bi i iran mẹrin tabi ju bẹẹ lọ lẹyin Eli. Wayi o, iwọ yoo ri i wi pe a ko lee fi, “titi laelae” wé 
“Ainipẹkun” - eyi ti ko ni ibẹrẹ tabi opin. Nipa ohun ti a n sọ nihin “ayeraye” tumọsi, “de ibi ti yoo ti pòórá.” 
Ohun ti o ṣẹlẹ ni yẹn. Wọn pòórá ni.

Wo ọrọ ti a n pe ni “iparun” ni Tẹsalonika Keji 1:9a,

“Ẹni ti yoo jiya iparun ayeraye ....”

Ni ede Giriki, “iparun” tumọsi “àkúrun”. Ọrọ naa, iparun, ko tumọ si, “didibajẹ”. “Didibajẹ” tumọ si ohun 
kan ti n jẹra diẹdiẹ. Nitori naa kin ni akurun titi laelae tumọ si? Ko tumọ si “kiku akurun ti n tẹsiwaju ati siwaju 
si”, bi o ba jẹ bẹẹ eyi i ba tumọ si, “jijẹra”, dipo iparun. Ohun ti o tumọ si ni iparun de opin patapata. Fi opin si 
nnkan.

O lee maa ronu wi pe igba wo ni a n lo ọrọ naa, 'Aye Ainipẹkun', ti ko si ni tumọ si bi a ti kọ́  wa tẹlẹ-tẹlẹ.

Eyi rọrun. Nigba ti a ba lo o fun Ọlọrun, o tumọ si laini ibẹrẹ tabi opin, ti o wa titi, ti ki i si dopin. Nigba ti o ba 
sọrọ ni pa Iye Ainipẹkun, Iye Ọlọrun ni o n ro nipa Rẹ. “Eyi ni ẹri naa pe Ọlọrun fun wa ni Iye Ainipẹkun. Iye 
naa si n bẹ ninu Ọmọ Rẹ”. “Ẹni ti o ba ni Ọmọ naa ni Iye”. Nigba naa, a mọn wi pe awọn ọmọ Ọlọrun nikan 
ni o ni Iye Ainipẹkun, iru Eyi Ti ko ni ibẹrẹ Ti o ti maa n wà ni igba gbogbo. Otitọ ni eyi. O ni ohun kan ninu rẹ 
lọwọlọwọ bayi ti o jẹ Ainipẹkun - lai ni ibẹrẹ tabi opin. Ẹmi Ọlọrun ni. O jẹ ipa kan ti Ọlọrun Funrararẹ. Iye 
Ọlọrun ni.

Wayi o, bi ẹlẹṣẹ kan yoo ba lọ si ọrun-apaadi ti yoo si jiya gẹgẹ bi iwọ yoo ṣe lọ si Ọrun lati gbadun, 
nigba naa, ẹlẹṣẹ naa ni lati ni iru Iye ti iwọ ti ni nisisinyi.

Ndaa o, o ṣeeṣe ki awọn miiran wà ti n wi pe, Iye Ainipẹkun duro fun ìkẹ́ ati igbadun awọn ọmọ Ọlọrun. 
Ire ati igbadun wọn ni a n sọrọ nipa rẹ. Ni ida keji, ẹlẹṣẹ n lọ si inu ijiya, ti eyi wa jasi wi pe a ti sọ iku keji di 
ọrọ ifiyajẹni ati ibugbe lasan. Iye Ainipẹkun wa jẹ Ọrun, ifiyajẹni ainipẹkun wa jẹ ọrun apaadi. Iyalẹnu gbaa ni 
yoo jẹ fun ọ lati mọn awọn ẹni ti a ti gbe ga gẹgẹ bi ọjọgbọn ninu imọ-awọn-ẹsin-aye ti wọn gba nnkan yii 
gbọ. Ṣugbọn njẹ iwọ mọn ohun ti eyi n ṣe bi? O n sọ Iye Ainipẹkun di ibugbe lasan, dipo Ẹni kan. Ọlọrun ni 
Iye Ainipẹkun-Jesu Kristi Oluwa. Kayeefi ni o jẹ fun mi lati mọn wi pe ẹnikẹni lee gbagbọ wi pe Iye Ainipẹkun 
jẹ ọrọ ibugbe lasan. Nigba ti mo ba ro o wo, o maa n mu ẹru bami ni.

O ti o, Iye Ainipẹkun Kanṣoṣo ni o wa. Ọlọrun ni o ni In. Bi a ba ni Ọlọrun, a ni Iye Ainipẹkun ninu Rẹ ati 
nipaṣẹ Rẹ.

Ṣe o wa ri i bayi wi pe a lee lo ọrọ naa Ainipẹkun tabi Ayeraye ni oriṣiiriiṣi ọna, ṣugbọn nigba ti o ba ni i 
ṣe pẹlu Ọlọrun, Oun Ti o jẹ, Ẹni Ti O jẹ, itumọ kan ṣoṣo ni Ọrọ naa ni. O jẹ igba tabi akoko ti a n kà fun 
Ọlọrun. Iwọ ko lee lo bẹẹ fun ohun miiran. Ọlọrun nikan ni Ainipẹkun, nitori wi pe O wa laaye, awa naa wa 
laaye pẹlu Rẹ.

Nisisinyi, maṣe jẹ ki ẹnikẹni sọ wi pe n ko gbagbọ ninu adagun ina ati ifiyajẹni. Mo gbagbọ. N ko mọn bi 
yoo ṣe pẹ to, ṣugbọn ni gbẹyin-gbẹyin yoo de opin. Ifihan 21:8 sọ wi pe, Awọn ẹlẹṣẹ ti a darukọ naa ni ipa 
wọn ninu adagun ina. Ṣugbọn itumọ tootọ fun ọrọ naa ki i ṣe “ipa” bikoṣe “asiko”. Bi o ṣe ri ni yii.

Nitori naa awọn eniyan buburu ni a o ju si inu ọrun apaadi (ipooku tabi iboji) ati ọrun apaadi ni a o ju si 
inu adagun ina, a o ya wọn nipa kuro lọdọ Ọlọrun. Ohun buburu jai ni eyi yoo jẹ.

Ṣugbọn ko ni ri bẹẹ fun awọn olododo. Wọn ko ni lati bẹru. Ọlọrun ti ra wọn pada. Wọn wa ni ookan aya 
Rẹ. Awọn ni ajagun-ṣẹgun. Tani ẹni naa ti o ṣẹgun? Ẹni ti o gbagbọ wi pe Jesu ni Kristi naa.

Eredi rẹ ti ajagun-ṣẹgun, ani onigbagbọ yii yoo fi bori ti yoo si lọ si inu Iye Ainipẹkun ati ayọ Ọrun? Nitori 
wi pe Jesu san igbese fun irapada wa kuro ninu ẹṣẹ ni. O dí ọgbun iyapa naa, awa ti a si wa lókèrèréré nigba 
kan ri ni a ti mu wa si tòsí nipa Ẹjẹ naa.

Wọn ki yoo wa si idalẹbi laelae. Wọn ki yoo wọ inu adagun ina laelae. Wọn ki yoo sọnu laelae, nitori wi 
pe Oun ki yoo padanu ọkan ninu wọn. Ko si ọkan ninu awọn ẹni irapada ti yoo wà ni ibomiran ju ibi ti Jesu wà 
lọ.

Njẹ o mọn idi ti eyi fi ri bẹẹ? N o ṣe afiwe rẹ fun ọ. Mo ni ọmọkunrin kekere kan, Josẹfu. Ara ara mi ni, 
ohun iyoowu ti i ba ṣẹlẹ. Bi mo ba jẹ ọlọrọ, ohun ti o buru jai julọ ti mo lee ṣe ni wi pe ki n kọ̀ lati fun un ni 
ogún, ṣugbọn n ko lee sẹ ẹ laelae wi pe ki i ṣe ọmọ mi. N ko lee ṣe eyi nitori wi pe ara mi ni. Wo o, jẹ ki a ṣe 
ayẹwo ẹjẹ. Jẹ ki a fi ẹjẹ rẹ we temi. Yoo fihan gbangba wi pe ọmọ mi ni Josẹfu. Temi ni.

Ayẹwo ẹjẹ ni n fi i han boya o jẹ ti Ọlọrun tabi bẹẹ kọ.

Eyi jẹ ki n ranti igba ti mo n daagbo maalu ogidi irú Herefords ti ko ni amulumala iru ni papa Colorado. A 
maa n ni lati mu awọn maalu wọnyi wa fun ayẹwo ijọba bi a ba fẹ ki wọn jẹ oko ninu pápá ijọba. Ṣugbọn wọn 
ko ni gba ẹran kan pere laaye lati jẹko lai si ami iru ẹjẹ rẹ ti a so mọ ọn leti. Ami ti a so mọ ọn leti yii fihan wi 
pe irú ogidi ni. Awọn daran-daran ti n yẹ wọn wo ki i fi igba kan wo iru agbo maalu ti wọn jẹ. Ami eti wọn 
lasan ni wọn n wo lati ri i pe ẹjẹ wọn jẹ iru ẹjẹ ti o tọ. Halleluya. Bi ẹjẹ naa ba jẹ eyi ti o yẹ ki o jẹ, ó ni ẹtọ lati 
jẹko ni yẹn.

O mọn wi pe Ọlọrun wolẹ, O si sọ wi pe, “Ọkan ti o ba ṣẹ yoo ku. A ti ya a nipa kuro lọdọ Mi. Ko lee tọ 
mi wa”. A mọn wi pe gbogbo eniyan ni o ti ṣẹ ti wọn si ti kuna ogo Ọlọrun. Eyi jasi wi pe gbogbo eniyan kú, a 
si ya gbogbo wọn nipa kuro lọdọ Ọlọrun, ọjọ kan yoo de ti a o gba iye kekere ti o wa ninu wọn kuro, ti gbogbo 
rẹ yoo si dopin. Ṣugbọn ninu ifẹ, Ọlọrun mu ẹranko kan, O pa a ni irọpo ẹmi ẹlẹṣẹ naa.

Ninu Majẹmu Laelae, ẹlẹṣẹ a mu ọdọ agutan a si gbe ọwọ rẹ le e bi alufa ti n ge ọrun ọdọ agutan naa. 
Ẹlẹṣẹ a si mọ ọn lara bi ẹjẹ ti n tu jade, ti o si n gbọ igbe agutan naa. O mọ ọn lara bi ẹranko naa ṣe ku, ti o

si gan. O ri eefin ẹjẹ ti a ta silẹ naa bi o ti goke tọ Ọlọrun lọ. O mọn wi pe ọdọ agutan naa ti gba ipo oun. O 
mọn wi pe ọdọ agutan naa ti padanu ẹmi rẹ fun ẹmi ti oun. Ṣugbọn iye ọdọ agutan naa ti ẹranko ni, ko si lee 
pada wa si ori ẹlẹṣẹ naa lati sọ ẹlẹṣẹ di mimọ. Nitori naa, yoo fi ibẹ silẹ pẹlu ifẹ-ọkan kan naa lati da ẹṣẹ. 
Oun a si jade lọ pẹlu ẹṣẹ ni ọkan rẹ a si tun pada wa ni amọdun lati ru ẹbọ fun ẹṣẹ kan naa.

Ṣugbọn ninu Majẹmu Titun ko ri bẹẹ. Ọdọ-Agutan Ti o ku fun wa ni Ọmọ Ọlọrun Ti o fi Ẹjẹ Rẹ ṣe irapada 
fun ọpọlọpọ. Nipa igbagbọ ni a lọ, a si gbe ọwọ wa le Ọdọ-Agutan naa - a ri I pẹlu ọgbẹ ti n ṣẹjẹ, ani pẹlu oju 
ọgbẹ yanna-yanna lẹyin Rẹ, a ri ẹ̀gún buburu ti o ya iwaju ori Rẹ - a mọn irora rẹ lara, a si gbọ Ọ ti n ke wi 
pe, “Ọlọrun Mi, Ọlọrun Mi, eeṣe ti Iwọ fi kọ Mi silẹ?” Kin ni o wa ṣẹlẹ? Iye Ti o kuro ninu bulọọku-ti-afi-pilẹ-
awọn-ẹya-ara ti a fi da Ẹjẹ naa pada wa sori onironupiwada naa. Iye Ti n bẹ ninu Rẹ pada wa si ori wa. A si 
wa fi ibẹ̀ silẹ lai ni ifẹ kankan lati da ẹṣẹ, nisisinyi ikorira fun awọn iṣẹ ati ifẹkufẹ ara wọnni ni a ni.

Yẹ wa wo. Kin ni iye wa? Bulọọku-ti-a-fi-pilẹ-ẹya-ara-kan pere ti o wa lati ọdọ baba wa ni wa. Abo ẹda ki 
i fi bulọọku-ti-a-fi-pilẹ-ẹya-ara-ti-ipa-ẹjẹ-ti-n-gbe-eemi-kaakiri-ara si inu ọlẹ̀. Ẹyin ni oun maa n mu wa, oun ni 
ohun-elo-àba-ti-n-da-aabo-bo-ọlẹ̀. Ṣugbọn ọdọ akọ-ẹda ni ẹjẹ ti n wa. Idi rẹ ni yii ti obinrin fi ma a n jẹ orukọ 
ọkọ rẹ. Awọn ọmọ naa ma n jẹ orukọ baba wọn. Iya ni ohun-elo-àba-ti-n-da-aabo-bo-ọlẹ ọmọ ti o n bi fun ọkọ 
rẹ.

Ohun ti o ṣẹlẹ gẹlẹ fun irapada wa ni yii. Ẹmi Mimọ bale Maria, o si bi Ọmọkunrin kan, o pe E ni Jesu. 
Ẹlẹda Nla sọkalẹ, O si di Ẹbọ fun ẹṣẹ wa. Ẹjẹ Rẹ jẹ Ẹjẹ Ọlọrun. Ohun Ti o jẹ gẹlẹ ni yẹn. Ẹjẹ Ọlọrun yii ni a 
ta silẹ, Ẹmi si fi I silẹ bi O ti ku ninu irora. Nigba naa IYE KAN NAA (ẸMI) pada wa lati maa gbe inu ẹlẹṣẹ ti o 
ronupiwada lati sọ ọ di ominira. Ẹlẹṣẹ naa ki i pada wa lọdọọdun, tabi ki o ma a ṣe irubọ lẹyin irubọ nitori ko 
si idi fun eyi. Nipa ẹbọ KANṢOṢO lẹẹkan ṣoṣo, a ti tu u silẹ patapata kuro labẹ ijọba ẹṣẹ, o si ti gba Iye Kristi 
nipa Eyi ti o n jọba pẹlu iṣẹgun lori ẹṣẹ, aye, ẹran-ara ati eṣu.

Ọlọrun ni o ṣe e. Oun nikan ni O ṣe e. O ke ni ohùn rara si aye ti a ti fi gẹgun ẹṣẹ wi pe, “Emi yoo fun 
yin ni Ami kan. Wundia kan yoo loyun. Wundia kan yoo loyun, yoo bi ọmọkunrin kan. Eyi i ni yoo jẹ Ami yin. 
Yoo jẹ Ami ayeraye. Ẹni Ti yoo bi ni Immanuẹli, Ọlọrun wa pẹlu wa”.

Ọlọrun wá si aye ninu bulọọku-ti-a-fi-pilẹ-ẹya-ara ti ẹjẹ, ki i ṣe nipasẹ eniyan ọkunrin kan lasan, bi ko ṣe 
nipasẹ Ẹmi Mimọ ninu ile-ọmọ ti wundia yii ni a ti kọ Àgọ́ ti a pese silẹ fun iku. Iru-obinrin naa wá lati gba 
ọgbẹ lati mu Igbala wa tọ̀ wá wá. Nigba ti Ẹmi Mimọ ba le Maria, O da bulọọku-ti-a-fi-pilẹ-ẹya-ara ti yoo maa 
pèlé si i bi o ti n dagba soke lati di ara Oluwa wa. Dida ni a da bulọọku-ti-a-fi-pilẹ-ẹya-ara yii. Oun ni Ibẹrẹ 
Ẹda Ọlọrun. Ẹni Ti Jesu jẹ ni yii. Ẹni Mimọ yii ni a si kun pẹlu Ẹjẹ Mimọ, ani Ẹjẹ Ọlọrun. A bi Agọ yii, O dagba, 
O di gende. O lọ si Jọdani, nibẹ ni Johanu ti wẹ Ẹbọ yii ninu odo ti a n pe ni Jọdani. Nigba ti Ẹbọ Itẹwọgba yii 
jade kuro ninu omi, Ọlọrun sọkalẹ lati fi inu Rẹ ṣe ibugbe nipa kikun Un pẹlu Ẹmi ni aini idiwọn. Nigba ti O ku, 
ti O si ta Ẹjẹ Rẹ silẹ, Iye Ọlọrun Pipe ni a tu silẹ lati wa sori ẹlẹṣẹ ti yoo gba Kristi naa gẹgẹ bi Oiugbala rẹ.

Eyi ti jẹ ohun nla to! A bi Jehofa, O n ke lori imi ẹran. A bi Jehofa ninu ibujẹ ẹran lori koriko gbigbẹ. Ami 
Ayeraye naa ni yii fun awọn agberaga ati awọn ti n yangan, awọn adamọdi ọjọgbọn ti n gbe idanilẹkọ ẹkọ-
awọn-ẹsin-aye ti ara wọn kalẹ ti wọn si sẹ́ Otitọ Ọlọrun. Jehofa Ọlọrun, Ọmọ-ọwọ Ti n ke ni ibujẹ ẹran rirun. 
Awa si n ro wi pe a ni ẹtọ lati gberaga, a n fi oju tẹmbẹlu, a si n ṣe atako, a si n ṣe bi ẹni wi pe a jẹ nnkan 
kan. Ami rẹ tootọ re e. Eyi ni Ami Ti tọ. Jehofa Ti n ṣere ọmọde. Jehofa n ṣiṣẹ ni ile-iṣẹ gbẹna-gbẹna. Jehofa 
n wẹ ẹsẹ awọn apẹja.

“Emi yoo fun yin ni Ami kan”, ni Ọlọrun wi. “Ki i ṣe ami awọn alufaa oníkọ́là-funfun. Ki i ṣe ami ọrọ̀ ati 
agbara. Ko si ohunkohun ninu Ami yii ti iwọ yoo ni ifẹ si, tabi ti iwọ yoo ro wi pe o bojumu. Ṣugbọn Ami 
Ayeraye ni, Oun ni Ami Ti o ga ju gbogbo ami lọ”. Jehofa duro ni agbala ile-ẹjọ, a ṣa A lọgbẹ, ara Rẹ si n ṣẹjẹ, 
pẹlu ade ẹgun lori Rẹ, a si bẹ́ itọ́ si I loju, a gan An, a sọ Ọ di ẹni asan. Jehofa Ti a kẹgan, Ti a si kọ̀silẹ, Ti a 
so rọ̀ ni ihoho sori igi agbelebu, nigba ti awọn alagabagebe si n fi I ṣe yẹyẹ ti wọn si n sọ fun Un wi pe bi O 
ba to bẹẹ ki O sọkalẹ kuro lori agbelebu. Jehofa n ku lọ. Jehofa n gbadura, ohunkohun ko si ṣẹlẹ. Nigba naa 
ni Jehofa wa kú. Eyi ni Ami fun gbogbo eniyan loni. Ko si ami ti a lee fi we E. Oun ni Ami nla.

Okunkun ṣu bo aye. Wọn gbe E si inu iboji. Nibẹ ni O wa fun ọjọ mẹta ati oru mẹta titi ìṣẹ́lẹ̀ kan fi fi opin 
si iṣokunkun oru, ti O si jade wa. Jehofa jinde. Jehofa goke re Ọrun. Jehofa pada wa lati gbe inu Ijọ Rẹ. 
Jehofa pada pẹlu iro ẹ̀fúùfù nla ati ẹla ahọn Ina. Jehofa pada wa lati maa rin ninu Ijọ Rẹ ati lati maa fun awọn 
eniyan Rẹ ni agbara. Lẹẹkan si i, Jehofa wá, ṣugbọn nisisinyi lati maa gbe inu awọn eniyan Rẹ. Lẹẹkan si i, 
Jehofa n wo awọn alaisan san. O n ji oku dide. O n fi ara Rẹ han nipa Ẹmi Rẹ. Jehofa pada wa, O n fọ èdè-
ajeji, O si n itumọ rẹ.

Jehofa sọkalẹ O yi asẹwo lọkan pada lati dẹkun ẹṣẹ dida. O sọkalẹ tọ ọmuti-para lọ ti eṣinṣin n kun loju, 
ni ibi ti o daku si ninu gọta. Bẹẹ ni Jehofa wá lati farahan ninu eniyan ati nipasẹ eniyan. Jehofa wa-Ọlọrun 
ninu wa, Ireti Ogo.

Bẹẹ ni, Jesu wa, O ta Ẹjẹ Rẹ silẹ, O si tu onde silẹ. O wa, O si ra awọn agutan Rẹ ti o sọnu pada. O 
fun wọn ni Iye Ainipẹkun. Wọn ki yoo ṣegbe laelae. Oun ko ni padanu ọkan ninu wọn, ṣugbọn yoo gbe wọn 
dide ni ọjọ ikẹyin.

Halleluya, iku keji ko lee pa wọn. Ko ni agbara lori wọn. Nitori ti Ọdọ Agutan ni wọn i ṣe, wọn si n tẹle E 
ni ibikibi ti O ba n lọ.

ẸMI MIMỌ NI IGBA IJỌ KỌỌKAN

Ifihan 2:11,

“Ẹni ti o ba ni eti, ki o gbọ ohun ti Ẹmi n sọ fun awọn ijọ.”

Ko si igba ijọ kan ṣoṣo ti a ko fi ẹnu ba gbolohun yii. Igbani-ni-iyanju kan naa ni a fi fun awọn eniyan igba 
ijọ kọọkan. “Ẹni ti o ba ni eti ki o gbọ ohun ti Ẹmi n sọ.” Ṣugbọn o jẹ aileṣeiṣe patapata ki gbogbo eniyan gbọ 
ohun ti Ẹmi n sọ fun igba ijọ kọọkan.

Kọrinti Kin-in-ni 2:6-16,

“Ṣugbọn awa n sọrọ ọgbọn láàárín awọn ti o pe: ṣugbọn ki iṣe ọgbọn ti aye yii, tabi ti awọn 
olori aye yii, ti o di asán;

ṣugbọn awa n sọrọ ọgbọn Ọlọrun ni ijinlẹ, ani, ọgbọn ti o farasin, eyi ti Ọlọrun ti lana silẹ 
ṣaaju ipilẹṣẹ aye fun ogo wa:

Eyi ti ẹnikẹni ninu awọn olori aye yii ko mọn: nitori i baṣepe wọn ti mọn ọn, wọn ki ba ti kan 
Oluwa ogo mọ agbelebu.

Ṣugbọn gẹgẹ bi a ti kọ Ọ, pe Ohun ti oju ko ri, ati Ti eti ko gbọ, Ti ko si wọ ọkan eniyan lọ, 
Ohun wọnni ti Ọlọrun ti peṣe silẹ fun awọn ti o fẹ Ẹ.

Ṣugbọn Ọlọrun ti ṣi wọn paya fun wa nipa Ẹmi Rẹ: nitori pe Ẹmi ni n wadi ohun gbogbo, ani, 
ohun ijinlẹ ti Ọlọrun.

Nitori taani ninu eniyan ti o mọn ohun eniyan kan, bikoṣe ẹmi eniyan ti o wa ninu re. Bẹẹ ni 
ko si ẹnikan ti o mọn ohun Ọlọrun, bikoṣe Ẹmi Ọlọrun.

Ṣugbọn awa ti gbà, ki iṣe ẹmi ti aye, bikoṣe Ẹmi ti I ṣe ti Ọlọrun; ki awa ki o lee mọn ohun ti 
a fifun wa ni ọfẹ lati ọdọ Ọlọrun wa.

Ohun naa ti awa si n sọ, ki i ṣe ninu ọrọ ti ọgbọn eniyan n kọni, ṣugbọn eyi ti Ẹmi Mimọ fi n 
kọni; eyi ti a n fi ohun Ẹmi we ohun Ẹmi.

Ṣugbọn eniyan nipa ti ara ko gba ohun ti Ẹmi Ọlọrun wọnni; nitori pe were ni wọn jasi fun un: 
oun ko si lee mọn wọn, nitori nipa ti Ẹmi ni a fi n wadi wọn.

Ṣugbọn ẹni ti o wa nipa ti Ẹmi n wadi ohun gbogbo, ṣugbọn ko si ẹnikẹni ti i wadi rẹ.

Nitori pe tani o mọn inu Oluwa, ti yoo fi maa kọ Ọ? Ṣugbọn awa ni inu Kristi.“

Iwe Matiu 13:13-16,

“Nitori naa ni Mo ṣe n fi owe ba wọn sọrọ; nitori ni rírí, wọn ko rí, ati ni gbigbọ, wọn ko gbọ, 
bẹẹni ko ye wọn.

Si ara wọn ni ọrọ Aisaya wolii si ti ṣẹ, Ti o wi pe, Ni gbigbọ ẹyin o gbọ, ki yoo si ye yin; Ati 
riri ẹyin o ri, ẹyin ki yoo si moye;

nitori ti aya awọn eniyan yii sẹbọ, eti wọn si wuwo ọrọ i gbọ, oju wọn ni wọn si di; nitori ki wọn 
ki o ma ba fi oju wọn ri, ki wọn ki o ma ba fi eti wọn gbọ, ki wọn ki o ma ba fi aya wọn mọn, ki 
wọn ki o ma ba yipada, ki Emi ki o ma ba mu wọn larada.

Ṣugbọn ibukun ni fun oju yin, nitori wọn rí, ati fun eti yin, nitori ti wọn gbọ.“

Johanu 8:42-44,

“Jesu wi fun wọn pe, I ba ṣe pe Ọlọrun ni Baba yin, ẹyin i ba fẹran Mi; nitori ti Emi ti ọdọ 
Ọlọrun jade, Mo si wa: bẹẹni Emi ko si wa fun ara Mi, ṣugbọn Oun ni o ran Mi.

Eeti ṣe ti ede Mi ko fi ye yin? Nitori ẹ ko lee gbọ Ọrọ Mi ni.

Ti eṣu baba yin ni ẹyin i ṣe, ifẹkufẹ baba yin ni ẹ n fẹ ṣe. Apaniyan ni oun i ṣe lati 
atetekọse, kò sì duro ni Otitọ; nitori ti ko si Otitọ ninu rẹ. Nigba ti o ba ṣe eke, ninu ohun tirẹ ni 
o sọ, nitori eke ni, ati baba eke.“

O daniloju gbangba lati inu awọn ẹsẹ Bibeli wọnyi wi pe ko si ẹnikẹni ti o lee funrararẹ gbọ Ohun Ọlọrun. 
Ọlọrun ni o nilati fun eniyan ni agbara lati ṣe bẹẹ.

Matiu 16:17,

“Jesu si dahun O si wi fun un pe, Alabukun fun ni iwọ Simoni ọmọ Jona: ki i ṣe ẹran ara ati 
ẹjẹ ni o ṣa fi eyi han ọ, ṣugbọn Baba Mi Ti n bẹ ni Ọrun.”

Bi a ba ko gbogbo awọn ẹsẹ Bibeli wọnyi papọ, a o ri i wi pe awọn ẹgbẹ eniyan kan pere ni o wa, ani 
ẹgbẹ awọn akanda eniyan kan, ti o ni agbara lati gbọ ohun ti Ẹmi n sọ ni igba ijọ kọọkan. Ẹgbẹ yii jẹ ti Ọlọrun, 
nitori wi pe ẹgbẹ ti ko lee gbọ ki i ṣẹ ti Ọlọrun. (Johanu 8:42-44). Awọn ẹgbẹ ti o lee gbọ, ti o si gbọ ohun ti 
Ẹmi n sọ, ti o si n gba ifihan Rẹ ni ẹgbẹ ti a ṣe apejuwe rẹ ni Kọrinti Kin-in-ni 2:6-16. Awọn ni a baptisi si inu 
ara Jesu Kristi Oluwa nipa Ẹmi Rẹ. A baptisti wọn pẹlu Ẹmi Mimọ.

Lati tun fi ohun ti a ṣẹṣẹ sọ tan yii han gbangba si i, ati lo Iwe Mimọ kan ti a ni lati ni lọkan gẹgẹ bi a ti n 
sọrọ nipa ẹni naa ti a kun pẹlu Ẹmi Mimọ, wo ohun ti Jesu sọ ni Johanu 6:45,

“A ṣaa ti kọ Ọ ninu awọn wolii pe, A o si kọ́ GBOGBO wọn lati ọdọ Ọlọrun.”

Ṣugbọn wo Aisaya 54:13a, ni ibi ti a ti mu ẹsẹ yii jade, O ka bayi wi pe,

“A o si kọ́ gbogbo awọn ọmọ Rẹ lati ọdọ Oluwa.”

Awọn ti a pe ni GBOGBO awọn ti Ọlọrun ni awọn ỌMỌ Ọlorun. Nitori naa, ẹri jijẹ ọmọ Olorun tootọ (ẹni 
ti Ẹmi ti ba le ti o n si gbe inu Rẹ) ni a ti tun gbe kalẹ gẹgẹ bi ẹni ti a n kọ ni Ọrọ Ọlọrun lati ọwọ Ẹmi Mimọ.

Wayi o, iwọ yoo bẹrẹ si i ri idi ti fifi ede-ajeji sọrọ ko ṣe lee jẹ ẹri wi pe a baptisti ẹni pẹlu Ẹmi Mimọ. Ọrọ 
Ọlọrun ko sọ ọ ni igba ijọ kankan wi pe “ẹni ti o ba ni ede ajeji, ki o sọ ohun ti Ẹmi n wi” Eyi pa ede-ajeji, itumọ 
rẹ ati asọtẹlẹ, abb, ti sẹgbẹ kan gẹgẹ bi ẹri ibaptisi Ẹmi Mimọ. Ẹri naa ni GBIGBỌ́ Ohun ti Ẹmi n sọ. Ẹmi n 
sọrọ. Bẹẹ ni Ẹmi n kọ ni. Ohun ti Jesu sọ wi pe yoo ṣe gẹlẹ bi O ba de ni yii.

Johanu 14:26,

“....Oun ni yoo kọ yin ni ohun gbogbo, Yoo si ran yin leti ohun gbogbo ti Mo ti sọ fun un yin.”

Ohun ti o si ṣẹlẹ gẹlẹ ni yii. Bayi ni a ṣe kọ awọn Iwe Ihinrere. Ẹmi Mimọ mu awọn Ọrọ gan naa gẹlẹ ti 
Kristi sọ wa si ọkan awọn ọkunrin wọnyi. Idi ni yii ti awọn Ihinrere fi pé perepere. Wọn pe. Ṣugbọn ki i ṣe wi 
pe Ẹmi Mimọ mu gbogbo nnkan wọnyi wa si ọkan wọn nikan, ṣugbọn O tẹsiwaju lati fi oye Otitọ ti wọn ti mọn 
tẹlẹ, ye wọn si i. Bayi ni Pọọlu ṣe gba awọn ifihan rẹ. O sọ nipa Rẹ wi pe,

“Sugbọn,ara mo fẹ ki ẹ mọn pe Ihinrere Ti mo ti waasu rẹ ki i ṣe nipa ti eniyan.

Nitori ki i ṣe lọwọ eniyan ni mo ti gba A, bẹẹ ni a ko fi I kọ mi (lati ọwọ eniyan) ṣugbọn nipa 
ifihan Jesu Kristi.

Gal.1:11-12. Ẹmi Mimọ ni o kọ ọ.

Ni ọjọ kan nigba ti Jesu wa lori ilẹ-aye, ọkunrin ọtọku-ilu kan wa bẹ Ẹ wọ, ọkunrin yii sọ wi pe, “Raabi, 
awa mọn wi pe Olukọni ni Ọ lati ọdọ Ọlọrun.” Ṣugbọn iwọ yoo ṣe akiyesi wi pe Jesu da ọrọ naa mọ ọn lẹnu, 
O kọju si Nikodemu, Ọrọ Ti o si jade lẹnu Rẹ ni a lee dà sọ bayi wi pe, “Emi KI I ṣe Olukọni. Ọdọ-agutan 
irubọ fun ẹsẹ ni Mi. Mo n pese ọna silẹ fun atunbi nipa Ẹmi Mi. Ṣugbọn ẸNI KAN n bọ Ti I ṣe Olukọni. Oun ni 
Ẹmi Mimọ.” Nigba ti Jesu wa lori ilẹ-aye, O wá gẹgẹ bi Ọdọ-Agutan ati gẹgẹ bi Wolii. Ṣugbọn nigba ti O pada 
wa si inu Ijọ nipa Ẹmi Rẹ, O di Olukọni.

Ninu gbogbo igba ijọ ni a ti gbọ Otitọ yii kan naa. “Ẹni ti o ba ni eti ki o gbọ ohun ti Ẹmi n sọ fun awọn 
ijo”.Ṣugbọn ẹni ti a kun pẹlu Ẹmi nikan ni o lee gba iṣipaya Ọrọ Ọlọrun fun igba ijọ naa. Ko tun si ẹlomiiran. 
Rara o. Wọn ko lee gba A nitori wi pe ohun ti Pọọlu sọ gẹlẹ ni yii ni Kọrinti Kin-in-ni 2:6-16.

Eyi yẹ ki o mu ọ fo fun ayọ. Ẹkọ ajeji kan n bẹ ti o gba aye kan ti o si mu ede-aiyede pupọ ati ikorira 
lọwọ. Nitori nigba ti ijọ awọn afi-ede-ajeji-ṣẹri-Emi Mimọ ba sọ wi pe o GBỌDỌ fi ede-ajeji sọrọ, bi bẹẹ kọ a 
ko i ti kun ọ pẹlu Ẹmi Mimọ, yala ki wọn maa sẹ wi pe awọn ẹni nla bi Knox, Moody, Taylor, Goforth ati awọn

iyoku kò gba Ẹmi Mimọ, tabi ki wọn maa sọ wi pe wọn fi ede-ajeji sọrọ ni ikọkọ ti wọn ko si mọn ohun ti wọn 
n ṣe ni. Eyi ki i ṣe otitọ. Bẹẹ ni, ki i ṣe otitọ. Iṣina nla gbaa ni yẹn. Fifi ede-ajeji sọrọ kọ ni ẹri wi pe a kun ni 
pẹlu Ẹmi Mimọ. O kan ṣaa jẹ ọkan ninu awọn ifarahan Ẹmi Mimọ ti a darukọ ni Kọrinti Kin-in-ni 12 ni. Ko si 
ẹsẹ iwe Mimọ kankan ti o sọ wi pe iwọ yoo gba Ẹmi Mimọ pẹlu ifi-ede-ajeji sọrọ, tabi wi pe, iwọ yoo gba Ẹmi 
Mimọ nipa fifi-ede-ajeji sọrọ. Ṣugbọn O sọ wi pe, “Lẹyin ti a kun wọn pẹlu Ẹmi Mimọ, wọn sọro ni ede-ajeji”, 
nigba ti o si ṣe, O sọ wi pe wọn sọtẹlẹ.

Láàárín ọpọlọpọ awọn ara loni ni wọn ti gba a gẹge bi otitọ wi pe gbogbo awọn ti n sọ wi pe awọn gba 
Ẹmi Mimọ nipa ifi-ede-ajeji-fọ ni n fọ ede-ajeji ti Ẹmi ti o jẹ ojulowo. Ṣugbọn eyi ko ri bẹẹ, nitori ọpọlọpọ n fọ 
ede-ajeji ṣugbọn labẹ idari ẹmi buburu. Wayi o, jẹ ki a ro wi pe a wa ninu ipade kan ti awọn eniyan n si fi ede-
ajeji sọrọ. Bawo ni a o ṣe mọn ede ti o wá lati ọwọ Ẹmi Mimọ ati eyi ti o wá lati ọdọ eṣu? Mo ti wa láàárín 
awọn abọriṣa ni ibi ti awọn oṣo láàárín wọn ti n fi agbari-oku mu ẹjẹ, ti wọn si n fi ede-ajeji fọ, ti wọn n tumọ 
rẹ, ti wọn si n sọtẹlẹ. Wọn tilẹ lee kowe ni ede-ajeji.

Bi ede-ajeji ba jẹ ẹri NAA wi pe a gba Ẹmi Mimọ, nigba naa gbogbo ede-ajeji ni o ni lati wa lati ọdọ 
Ọlọrun. Ṣugbọn awọn ti wọn n fi ede-ajeji-ṣẹri-Ẹmi Mimọ paapaa gba wi pe awọn ede-ajeji ti o jẹ eke wa, ati 
wi pe eyi ti o jẹ ojulowo wa, nitori wi pe Ọlọrun ni o ni eyi ti o jẹ ojulowo, Satani si ni o ni eyi ti o jẹ eke. Nitori 
naa ibeere mi ni yii, “Tani o mọn eyi ti i ṣe otitọ? Tani o ni oye ede lati mọn ohun ti a n sọ? Tani o ni ẹbun ida-
ẹmi-mọn ti yoo fi mọn iyatọ? Igba ti o ba to ri idahun si awọn ibeere wọnyi ni a to lee ri n kankan gboogi lati 
gbámú ti a fi tẹsiwaju, ṣugbọn titi igba naa, a ni lati maa ṣiyemeji si ibi ti awọn ede-ajeji wọnyi ti n wa. Iwọ lee 
ri i nisisiyi wi pe bi o ba kin aba wi pe ede-ajeji ni ẹri Ẹmi Mimọ lẹyin lai mọn ohun ti awọn ede wọnyi n sọ, ko 
si ohun miiran ti iwọ yoo ṣe ju lati gba wi pe gbogbo ede ajeji ni o jẹ ti Ọlọrun. Eyi yoo wa mu ọ lati gbagbọ wi 
pe eṣu ko lee fi ede-ajeji sọrọ. Eyi ko ri bẹẹ rara, ko si ohun ti o jọ bẹẹ. Gbogbo akiri-waasu tootọ kọọkan ti o 
lọ i waasu ni ilẹ okeere ni o mọn daradara wi pe awọn ẹmi eṣu n fi ede-ajeji fọ, eyi ti emi pẹlu mọn nipa iriri.

Awọn ẹlẹkọ-awọn-ẹsin-aye ti-n-fi-ede-ajeji-ṣe-ẹri-Ẹmi Mimọ gbà wi pe awọn ko ni ẹsẹ Bibeli kan ti o la a 
silẹ wi pe awọn eniyan fi ede-ajeji fọ nigba ti wọn gba ibaptisi Ẹmi Mimọ. Wọn gba wi pe awọn mu eyi jade 
lati inu awọn iriri ti a kọ silẹ ninu Iwe Iṣe Awọn Apọsteli ni ibi ti awọn eniyan ti fi ede-ajeji fọ ni igba mẹta ninu 
igba marun-un ti a kọ sile. Won tun n sọ laini ìfọwọ́sí Iwe Mimọ wi pe orisi ede-ajeji meji ni o wa. Ọkan ni 
ede-ajeji ti a n sọ nigba ti a n gba Ẹmi Mimọ eyi si ni “ẹri-idaniloju” bi o ba gbagbọ ni ọjọ iwaju, o lee gba ẹbun 
oniru-un-ru ede-ajeji ti o lee maa fọ nigba gbogbo.

Ṣugbọn ṣa, wọn sọ wi pe, bi o ba ti fi ede-ajeji fọ lẹẹkan ṣoṣo gẹgẹ bi ẹri-idaniloju gbigba Ẹmi Mimọ, iwọ 
lee ma sọ ọ mọ laelae. Lẹẹkan si i, a n fojusọna lati mọn ibi ti a ti le e ri eleyi ninu Ọrọ Ọlọrun. Ti ko ba si 
nibẹ, nigba naa Ọlọrun kọ ni O sọ ọrọ naa. Egbe si ni fun ẹnikẹni ti o ba fi kun Ọrọ Ọlọrun. Ṣugbọn ohun kan 
wa ninu Ọrọ Ọlọrun nipa ohun ti o n sọ yii ti wọn kọ ẹyin si patapata. Kọrinti Kin-in-ni 13. O sọ nipa ede 
eniyan, ati ti awọn angẹli. Awọn eyi yoo jẹ ede mímọ̀ ati ede-àìmọ̀. Awọn a fi-ede-ajeji-ṣeri-Ẹmi Mimọ ti ode 
oni sọ wi pe awọn lee gba Ẹmi Mimọ pẹlu ifi ede-aimọ tabi ede-angeli sọrọ. Wọn n fi kẹkẹ ṣaaju ẹṣin ni, nitori 
wi pe ni Iṣe Apọsteli ori keji, awọn eniyan naa sọrọ ni ede eniyan, ti alaigbagbọ paapaa gbọ, ti wọn si loye.

Nigba ti Olorun ba dakẹ, o san ki awa naa dake. Sugbọn ni ibi ti O ba ti sọrọ, o san ki awa naa sọrọ 
pẹlu, ki a si sọ ohun ti O ti sọ tẹlẹ. O wi fun wa wi pe ẹri-idaniloju, tabi ohun ti yoo ṣẹlẹ si wa lẹyin igba ti a ba 
ti baptisti wa pẹlu Ẹmi Mimọ ni wi pe Olukọni naa yoo wa. Yoo si kọ wa ni gbogbo Otitọ. Ṣugbọn Olukọni yii jẹ 
Olukọni Ti n gbe INU wa, ki I ṣe Olukọni ti o wa lode. Bi iwo ko ba ni Ẹmi Mimọ ninu rẹ, iwo lee maa gbọ Otitọ 
ni ìṣẹ́jú kọọkan lojoojumọ, ṣugbọn iwọ ko lee gbọ Ọ ki o si gba A nipa iṣipaya. Eyi ni ami-idaniloju wi pe Ẹmi 
Mimọ n gbe inu ẹni ni igba aye Pọọlu. Awọn ti a kun pẹlu Ẹmi Mimọ gbọ Ọrọ naa, wọn gba A , wọn si n gbe 
igbesi aye wọn nipa Rẹ. Awọn ti wọn ko ni Ẹmi Mimọ, gbọ Ọrọ naa gẹgẹ bi eniyan ti ara lasan, wọn fi itumọ ti 
o kuna si I, wọn si lọ si inu igbe aye ẹṣẹ.

Ni gbogbo igba ijọ kọọkan, (gbogbo igba ijọ kọọkan ni igba Ẹmi Mimọ fun onigbagbọ ododo)- Mo sọ wi 
pe, ni gbogbo igba ijọ kọọkan, ọkan naa ni ẹri yii je. Awọn ti wọn ni Ẹmi Mimọ, ani Olukọni naa, gbọ Ọrọ naa, 
Ẹmi yii Ti n gbe inu wọn, mu Ọrọ naa, O si fi I kọ wọn (ṣi I paya fun wọn); awọn si ni ẹgbẹ ti o gbọ ojisẹ-
Ohun-Ọlọrun yii ati Ohun-Ọlọrun ti o mu wa, wọn gba A, wọn si gbe igbe aye wọn ni ibamu pẹlu Re.

Mo mọn wi pe idanwo nla ni o jẹ lati tọka si ọjọ Pẹntikọsti ati ọjọ ti Ẹmi Mimọ sọkalẹ ni ile Kọniliu, ki a si 
gbe awọn iriri mejeeji ti o jọ ara wọn wọnyii kalẹ gẹgẹ bi ẹri-idaniloju ibaptisimu pẹlu Ẹmi Mimọ. Ṣugbọn ni 
igba kọọkan ti ọrọ yii ṣẹlẹ awọn ede-ajeji ti wọn fọ ye awọn olugbọ wọn. Eyi jinna gede-gede si idarudapọ 
babeli ti ode oni ti on n ṣẹlẹ ninu ijọsin awọn ijọ awọn afi-ede-ajeji-ṣe-ẹri-Ẹmi Mimọ. Bi eyi ko ba tó lati mu ọ 
gbe iru ero yii ti sẹgbẹ kan, kin ni a o ṣe nigba ti a ba fi otitọ yii kò wa loju wi pe awọn eniyan kan wa ti wọn ko 
i ti fi ede-ajeji fọ ri, sugbọn ti wọn ni ọkan tabi omiran ninu awọn ifarahan Ẹmi mẹjọ iyoku bii ọrọ-ọgbọn, imọn-
ẹmi-yatọ, ọrọ-imọ, igbagbọ, iwosan, ati iṣẹ-iyanu ni igbesi aye wọn? Ohun ti a ṣẹṣẹ sọ tan yii tilẹtun wa 
yanilẹnu sii nigba ti a ba wo o wi pe ifi-ede-ajeji fọ̀ ni o kere julọ ninu awọn ẹbun mẹsan naa; nitori naa nigba 
ti a ba ri awọn eniyan ti wọn ko fi ede-ajeji fọ̀ tabi ti wọn ko i i fi ede-ajeji fọ̀ ri ti wọn n lo awọn ẹbun ti o ga ju ti

awọn ti wọn n fi ede-ajeji fọ̀ lọ, a ni lati lodi si irufẹ ẹkọ bẹẹ patapata ju ti tẹlẹtẹlẹ lọ.

Wayi o, o lee rii nisisiyi wi pe a ko lee gba lati sọ ohun ti Bibeli ko sọ. Nigba ti Iwe Mimọ n kọ wa wi pe iṣẹ 
Emi Mimọ ati ifarahan Ẹni Olubukun Yii ni lati mu Otitọ ti igba ijọ kọọkan wa fun irú Ọlọrun tootọ ti igba ijọ 
naa, nigba naa a mọn wi pe Ẹmi Mimọ ni lati maa gbe inu ẹni bẹẹ, laijẹ bẹẹ, ko lee gba Otitọ ti o wa fun igba 
ijọ naa. Amin. Otitọ gẹle ni eyi. Bi awọn igba ijọ wọnyi ba fi ohunkohun han wa rárá, Otitọ yii ni wọn fi han, ti 
wọn si jẹri si gbangba.

Nisisinyi ki a to fi koko ọrọ yii silẹ, mo fẹ ṣe alaye ara mi lẹkunrẹrẹ, ki n si fi ohun ti mo gbagbọ wi pe 
Baptisimu Ẹmi Mimọ jẹ han kedere ni ibamu pẹlu Ọrọ Ọlọrun. Ki i ṣe gẹgẹ bi ero mi, ki i ṣe gẹgẹ bi ero tirẹ. 
O gbọdọ wà ni ibamu pẹlu, “Bayi ni Oluwa wi,” lai jẹ bẹẹ a ti tan wa jẹ. Amin.

Lakọkọ, iwọ yoo ṣe akiyesi wi pe ninu awọn ipade mi, nigba ti mo ba pari iwaasu-ihinrere tabi iwaasu 
idanilẹkọ kan, mo maa n ju àwọ́n Ihinrere si aarin awọn eniyan, n o si maa reti idahun lati ọdọ wọn. Mo maa 
n sọ wi pe ki wọn ki o jade wa siwaju lati wa gba Ẹmi Mimọ. Nigba ti awọn ọrẹ mi ti n fi-ede-ajeji-ṣẹri-Ẹmi 
Mimọ ba gbọ eyi, wọn maa n gbagbọ wi pe mo n pe awọn eniyan naa lati wa gba ibaptisi Ẹmi Mimọ nitori wi 
pe a ti kọkọ tun-wọn-bi ni. Nitori naa, nigba ti mo ba pe awọn ti a ti kun pẹlu Ẹmi Mimọ lati wa ran awọn ti 
wọn ti dahun ipe Ihinrere lati gba Ẹmi Mimọ lọwọ, awọn ẹni ọwọn wọnyi yoo tu jade, wọn yoo si maa gba 
awọn eniyan naa ni iyanju lati jọwọ ara wọn fun Ọlọrun, ki wọn si gbagbọ lati fi orisiiriṣi ede-ajeji fọ. Eyi ti fa 
ọpọlọpọ idarudapọ, mo si fẹ sọ ohun ti mo ni lọkan gẹlẹ fun ọ. Ohun ti o wa lọkan mi ni pe ki awọn ẹlẹṣẹ wa 
si iwaju, ki wọn di atunbi, eyi ti i ṣe wi pe ki a baptisi wọn si inu ara Kristi lati ọwọ Ẹmi Mimọ, ti i ṣe ohun kan 
naa ti o ṣẹlẹ ni ọjọ Pẹntikọsti nigba ti a fi ijọ lọlẹ. Ni ede miiran ẹwẹ, ki a tun ẹni bi pẹlu Ẹmi Mimọ jẹ ohun kan 
naa bii wi pe ki a baptisi ẹni pẹlu Ẹmi Mimọ ni tootọ Nnkankan naa gẹlẹ ni.

Wayi o, emi mọn wi pe eyi yoo ru ni loju die fun igba diẹ nitori ọpọlọpọ eniyan mọn wi pe ninu Ijọ 
Onitẹbọmi ni a ti fi ororo yan mi bi oniwaasu, ti mo si ti sọ gbangba gbangba ni igba gbogbo laidẹkun wi pe 
awọn Ijọ Onitẹbọmi kuna ni igba ti wọn sọ wi pe iwọ gba Ẹmi Mimọ NIGBA TI iwọ gbagbọ, nitori eyi ko jẹ bẹẹ. 
A maa n gba Ẹmi Mimọ “LẸYIN” ti a ba gbagbọ ni,

Iṣẹ Apọsteli 19:2-6,

“O si wi fun wọn pe, Eyin ha ti gba Ẹmi Mimọ lati igba ti eyin ti gbagbọ? Wọn si wi fun un pe, 
Awa ko gbọ rara bi Ẹmi Mimọ kan wa.

O si wi pe, Njẹ baptismu wo ni a ha baptsti yii si? Wọn si wi pe, Si baptisimu ti Johanu.

Pọọlu si wi pe, Nitootọ ni Johanu fi baptisimu ti ironupiwada baptisi, o n wi fun awọn eniyan 
pe, ki wọn ki o gba ẹni ti n bọ lẹhin oun gbọ, eyi ni Kristi Jesu.

Nigba ti wọn si gbọ, a baptisti wọn ni Orukọ Jesu Oluwa.

Nigba ti Pọọlu si gbe ọwọ le wọn, Ẹmi Mimọ si ba le wọn: wọn si fọ ede miiran, wọn si n sọ 
asọtẹlẹ.“

Ohun ni yii, Pọọlu beere wi pe, “Njẹ iwọ ti gba LẸYIN, ki i ṢE NIGBA TI iwọ gbagbọ,” Iyatọ nlanla wa ninu 
eyi, nitori LẸYIN ti a ba gbagbọ ni a n gba Ẹmi Mimọ. Efesu 1:13 jẹ atun-da-ọrọ ohun ti o ṣẹlẹ ni Efesu ni 
ibamu pẹlu Iṣe Apọsteli 19 gẹlẹ,

“Ninu Ẹni ti ẹyin pẹlu, LẸYIN IGBA TI ẹyin ti gbọ Ọrọ Otitọ ni, Ihinrere Igbala yin; ninu Ẹni ti 
LẸYIN IGBA TI ẹyin ti gbagbọ pẹlu (ki i ṣe nigba ti ẹyin gbagbọ) a fi Ẹmi Mimọ, ileri ni ṣe edidi 
yin.”

Ohun ti mo n sọ ni yii. Ọpọlọpọ awọn onigbagbọ ode-oni ati awọn ti o wi pe awọn duro lori ipinlẹ Bibẹli 
(alafẹnujẹ) paapa gbagbọ si igbala ni igba kan patọ ti wọn n pe ni ọpọ igba ni “ṣiṣe ipinnu,” wọn si pe eyi ni 
gbigba Kristi tabi didi atunbi. Ṣugbọn lati gba Kristi ni lati gba Ẹmi Rẹ. Lati gba Ẹmi Rẹ ni lati di atunbi. Lati 
gba Ẹmi Rẹ ni ki a baptisi wa pẹlu Ẹmi Mimọ, Amin. Awọn ara wọnyi gbagbọ. Eyi je ohun iyanu. Ṣugbọn ibe 
ni wọn de duro, Iwọ n gba Ẹmi Mimọ LẸYIN ti o ba gbagbọ. Bayi ni o ti maa n ri, bayi ni yoo si maa ri. Peteru 
ni o kọkọ sọrọ idari fun awọn eniyan ni ọjọ Pẹntikọsti. O si sọ wi pe,

“E ronupiwada ki a si baptisi olukuluku yin ni Orukọ Jesu Kristi fun idariji ẹṣẹ yin, ẹyin yoo 
si gba ẹbun Ẹmi Mimọ.

Nitori fun yin ni ileri naa ati fun awọn ọmọ yin ati fun gbogbo awọn ti o jinna rere, ani gbogbo 
awọn ti Oluwa Ọlọrun wa yoo pe.“

Awọn ọrọ idari yii wa lati ọdọ Peteru ni idahun ṣan an si ohun ti o ṣẹlẹ gan an ni ọjọ Pẹntikọsti. Ohun to

ṣẹlẹ ni wi pe Ọlọrun, ni ibamu pẹlu ohun ti O sọ lati ẹnu Joẹli n tu Ẹmi Mimọ Rẹ sori gbogbo eniyan. A ko tu 
U jade, tabi ki a fi I fun eniyan ṣaaju asiko yii. Ohun ni yii. Ṣugbọn EYI yoo maa wá lati isisinyi lọ nipa 
ironupiwada, ibaptisi ẹni ni Orukọ Jesu Krsiti Oluwa, ati lẹyin naa ni o wa pọn dandan fun Ọlọrun lati kun 
awọn ti o ba tọ Ọ wa pẹlu Ẹmi Mimọ. Peteru, tabi ẹnikẹni ninu awọn Apọsteli ko fi igba kankan rí sọ wi pe, 
“Iwọ ni lati di atunbi, ati lẹyin naa ki a si kun ọ pẹlu Ẹmi Mimọ.”

Wi pe ohun ti a ti sọ jẹ awokọṣe iriri nipa gbigba Ẹmi Mimọ, tun ṣe akiyesi daradara igba akọkọ lẹyin eyi, 
ti Ẹmi Mimọ sọkalẹ sori awọn eniyan.

Iṣe Apọsteli 8:5-17,

Filippi si sọkalẹ lọ si ilu Samaria, o n waasu Kristi fun wọn.

Awọn ijọ eniyan si fi ọkan kan gba ohun ti Filippi n sọ gbọ, nigba ti wọn n gbọ, ti wọn si ri iṣẹ 
ami ti o n ṣe.

Nitori awọn ẹmi aimo ti n kigbe lohun rara, jade kuro ninu ọpọlọpọ ti wọn gbe wọ, ati ọpọ 
awọn ti ẹgba n baja, ati awọn amukun, a si ṣe dida ara wọn.

Ayọ pupọ si wa ni ilu naa.

Ṣugbọn ọkunrin kan wa, ti a n pe ni Simoni, ti i ti i ma ṣe oṣo ni ilu naa, ti i maa jẹ ki ẹnu ya 
awọn ara Samaria, a maa wi pe eniyan nla kan ni oun:

Ẹni ti gbogbo wọn bọla fun, ati ewe ati agba, wi pe ọkunrin yii ni agbara nla ti Ọlọrun.

Oun ni wọn si bọla fun, nitori ọjọ pipẹ ni o ti n ṣe oṣo si wọn.

Ṣugbọn nigba ti wọn gba Filippi gbọ ẹni ti n waasu Ihinrere ti Ijọba Ọlọrun, ati Orukọ Jesu 
Kristi, a baptisi wọn, lọkunrin ati lobinrin.

Simoni tikararẹ si gbagbọ pẹlu: nigba ti a si baptisi rẹ, o si n ba Filippi joko, o n wo iṣẹ ami 
ati iṣẹ agbara ti a ti ọwọ Filippi ṣẹ, ẹnu si ya a.

Nigba ti awọn Apọsteli ti o wa ni Jerusalemu si gbọ pe awọn ara Samaria ti gba ọrọ Ọlọrun, 
wọn ran Peteru oun Johanu si wọn.

Awọn ẹni ti o si gbadura fun wọn, nigba ti wọn sọkalẹ, ki wọn ki o lee ri Ẹmi Mimọ gba;

(Nitori titi o fi di igba naa ko I ba le ẹnikẹni ninu wọn; kiki a baptisti wọn ni Orukọ Jesu Oluwa 
ni)

Nigba naa ni wọn gbe ọwọ le wọn, wọn si gba Ẹmi Mimọ.“

Ni ibamu pẹlu ẹsẹ kejila, WỌN GBA ỌRỌ ỌLỌRUN NAA GBỌ. Lẹyin naa a ṣe iribọmi fun wọn ni Orukọ 
Jesu Oluwa. Ṣugbọn gẹgẹ bi a ti ri i ni ẹsẹ kẹrindilogun, bi o tilẹ jẹ wi pe eyi ri i bẹ ẹwọn ko I TI GBA ẸMI 
MIMỌ, O jẹ LẸYIN ti wọn ti gbagbọ ti a si ṣe iribọmi fun wọn lọna ti o tọ ni wọn to gba Ẹmi Mimọ. Eyi i ni 
awokọṣẹ pipe gẹgẹ bi a ti gbe e kalẹ lati ọwọ Peteru ni Iṣe Aposteli 2:38-39.

Ẹsẹ Bibeli miiran ti o fi oye ologo ye ni nipa ọrọ yii ni Gal.3:13b-14,

“...Ifibu ni olukuluku ẹni ti a fi kọ sori igi:

Ki ibukun Abrahamu ki o lee wa sori awọn Keferi nipa Kristi Jesu; ki awa ki o lee gba ileri 
Ẹmi nipa igbagbọ.“

Wayi o, a ko lee sọ lọnakọna wi pe, “ibukun Abrahamu” ni atunbi, ati wi pe, “ileri Ẹmi Mimọ” wa jẹ ibaptisi 
Ẹmi Mimọ bi ẹni wi pe iṣẹlẹ meji ọtọọtọ ni wọn. Nitori Iwe Mimọ ka bayi wi pe: “Jesu ku lori agbelebu, ati nipa 
iku ati ajinde Rẹ, ibukun Abrahamu ti wa sori awa keferi, o ti fi awọn Juusilẹ. Eyi ṣẹlẹ ki Ẹmi Mimọ lee jẹ ti 
awọn Keferi.”

Lati loye ohun ti mo ṣẹṣẹ sọ tan yii ni lati ri idi rẹ ti awọn akẹkọ Bibeli ko ṣe fi igba kankan rara rara ri 
Pọọlu ki o sọ ni igbakugba wi pe, “Di atunbi, LẸYIN naa gba ifikun-ni Ẹmi Mimọ.” Ero ti wọn mu jade nibẹ ni, 
wọn si ti fi itumọ ti ara wọn si I lati jẹ ki O sọ bẹẹ.ṢUGBỌN IWE MIMỌ KO SỌ BẸẸ, Jesu paapaa ko fi igba 
kan sọ bẹẹ ri.

Wo Johanu 7:37-39, ki o si ka A nisisinyi pẹlu oye.

“Lọjọ ikẹyin, ti i ṣe ọjọ nla ajọ, Jesu duro, O si kigbe, wi pe, Bi orugbẹ ba n gbẹ ẹnikẹni, ki o 
tọ Mi wa, ki o si mu.

Ẹnikẹni ti o ba gba Mi gbọ, gẹgẹ bi Iwe Mimọ ti wi, lati inu rẹ ni Odo Omi Iye yoo ti maa ṣan 
jade wa.

(Ṣugbọn O sọ eyi nipa ẸMI, Ti awọn ti O gba A gbọ n bọwa gba: nitori a ko ti i fi Ẹmi Mimọ 
fun ni; nitori ti a ko ti i ṣe Jesu logo.)“

O sọ nihin gbangba gbangba pẹlu idaniloju wi pe nigba ti onigbagbọ ba fi igbagbọ tọ Jesu wa ti o si mu 
Omi Iye naa, yoo ni Odo Omi Iye ti n ṣan jade ninu rẹ, O fi iṣẹlẹ iriri yii si Ọjọ Pẹntikọsti.

Pẹlu ero yii ninu wa, jẹ ki a ka Johanu 4:10,14,

“...I ba ṣe pe iwọ mọn ẹbun Ọlọrun, ati Ẹni Ti o wi fun ọ pe, Fun Mi mu, iwọ i ba ti beere lọwọ 
Rẹ, Oun i ba ti fi Omi Iye fun ọ.

Ṣugbọn ẹnikẹni ti o ba mu ninu Omi ti Ẹmi n fifun un, orugbẹ ki yoo gbẹ ẹ mọ lae; ṣugbọn 
ẹnikẹni ti o ba mu ninu Omi ti Ẹmi o fifun un yoo di kanga Omi ninu rẹ, ti yoo ma sun si Iye 
Ainipẹkun.“

A sọ nipa Omi Iye yii kan naa, ṣugbọn nihin a ko pe E ni odo; omi ti n ṣẹlẹru ni a pe E, Nihin ni awọn 
eniyan wọnyi ti ṣe aṣiṣe wọn. Nitori wi pe a pe E ni omi ti n ṣẹlẹru ati odo, wọn ro wi pe ni ibikan O jẹ Iye 
Ainipẹkun ti Ẹmi Mimọ n fi fun ni, ati ni ibi keji ti a ti pe E ni Odo (eyi ti o tọka si ifi agbara nla nla han) o ni lati 
jẹ Ẹmi Mimọ ti a n fifun ni gẹgẹ bi i gbigbe agbara wọ ni. Bẹẹ kọ ni o ri. Ohun kan naa ni wọn gẹlẹ. Ẹmi Mimọ 
ni O fun ni ni Iye ati Agbara, eyi si sọkalẹ ni ọjọ Pẹntikọsti.

Kinni ni ohun ti o fa ede-aiyede yii? Ohun ti o fa ni “ÌRÍRÍ”. Iriri loku ti a n lo dipo Ọrọ Ọlọrun. Dẹkun lilo 
iriri gẹgẹ bi idiwọn re. Okun idiwọn kan pere ni o wa, ani ọpa idiwọn kan ṣoṣo pere ni o wa, ohun si ni ỌRỌ 
ỌLỌRUN. Wayi o, ṣe akiyesi daradara ki o si ri ohun ti a n sọ yii. Peteru sọ wi pe, “Ronupiwada ki a si 
baptisi rẹ ni Orukọ Jesu Kristi fun iwẹnumọ ẹṣẹ, iwọ yoo si gba ẹbun Ẹmi Mimọ.” Pọọlu sọ wi pe, Njẹ ẹyin ti 
gba Ẹmi Mimọ LATI IGBA ti ẹyin ti gbagbọ? Nihin gan an ni gbogbo iṣoro naa wa. Awọn eniyan n ronupiwada 
ẹsẹ wọn, wọn n ṣe itẹbọmị ṢUGBỌN WỌN KO TẸSIWAJU LATI GBA ẸMI MIMỌ. IWỌ N GBAGBỌ SI 
GBIGBA ẸMI MIMỌ NI.

Gbigba Jesu gbọ jẹ igbesẹ ti o tọ, ni ọna ti o tọ, ti i ṣe lati gba Ẹmi Mimọ. Ṣugbọn nihin ni awọn eniyan ti 
n danuduro. Wọn n gba Ọlọrun gbọ de ibi itẹbọmi, wọn a si duro. Wọn A gbagbọ, wọn a si danuduro. Bibeli 
ko sọ wi pe iwọ gba Ẹmi Mimọ NIGBA TI o gbagbọ. “Njẹ ẹyin ti gba Ẹmi Mimọ LATI IGBA ti ẹ ti gbagbọ?”ni 
Bibeli sọ.Ẹda rẹ gan ni ọrọ si ọrọ ni. “Njẹ ẹyin, lẹyin ti ẹ ti kọkọ gbagbọ ha ti gba Ẹmi Mimọ bi?” Awọn eniyan 
a maa gbagbọ wọn ko si ni gbe igbesẹ miiran mọ. O ki i gba Ẹmi Mimọ nigba ti o ba n gbagbọ NINU Jesu, 
lẹyin Ironupiwada. O nilati tẹsiwaju ki o si gba Ẹmi Mimọ. Nje o ye ọ? Ohun ti o kuna pẹlu awọn eniyan ti wọn 
sọ wi pe awọn duro lori ipilẹ Bibeli ni yii. Wọn ko ni agbara nitori wi pe wọn ko gba Ẹmi Mimọ bi ti Ọjọ 
Pentikọsti.

Wọn dabi awọn ọmọ Israeli ti wọn jade kuro ni Ijipti ti wọn ko si de Ilẹ-Ileri. Bi ẹgbẹrun lọna ẹgbẹrun meji, 
eniyan ni awọn ọmọ Israẹli jẹ nigba ti wọn fi Ijipti sile. Gbogbo wọn ni wọn jọ rin Irinajo naa. Gbogbo wọn ni 
wọn ri awọn iṣẹ-iyanu Ọlọrun. Gbogbo wọn ni wọn je ninu maana kan naa, ti wọn si mu ninu Apata Ti a lu. 
Gbogbo wọn ni wọn tẹle Ikuku kan naa lọsan ati Ọwọ Ina kan naa loru. Ṣugbọn AWỌN MEJI PERE NI O JẸ́  
OLOOTỌ, TABI ONIGBAGBỌ TOOTỌ. Eyi jẹ otitọ nitori wi pe Ọrọ Ọlọrun sọ fun wa wi pe awọn iyoku ku 
nitori aigbagbọ; ati nitori aigbagbọ wọn ko wọ inu rẹ (Heb 3:19). Ni iwọn igba ti eyi jẹ bẹẹ, ti o si jẹwi pe ẸNI 
MEJI PERE NI O WỌ INU RẸ, eyi jasi wi pe awọn iyoku ki i ṣe onigbagbọ ododo. Kin ni o fa iyatọ yii? Awọn 
meji ni o duro ti Ọrọ Ọlọrun. Nigba ti irẹwẹsi ọkan de ba awọn ami mẹwa ni Kadeṣi Bania; Joṣua ati Kalẹbu 
ko fi aigbagbọ ṣiyemeji nitori wọn gba Ọrọ Ọlọrun gbọ, wọn si wi pe, “Awa tótán lati gba ilẹ naa.” Wọn mọn 
wi pe awọn lee gba a nitori wi pe Oluwa ti sọ wi pe, “Mo ti fi ilẹ naa fun yin.” Lẹyin igba ti gbogbo awọn ọmọ 
Israẹli wọnyi ti ri agbara ati ojurere, ati idande Ọlọrun, wọn ko wọ inu isinmi eyi ti i ṣe apẹẹrẹ Ẹmi Mimọ, Nitori 
naa, iwọ lee ri i nisisinyi wi pe laelae, diẹ kiun ni awọn ti yoo gbagbọ titi de ibi ati gba Ẹmi Mimọ.

O da o, a ti de ibi ti a de yii. Mo fẹ tesiwaju, nigba ti mo ba si ṣe bẹẹ, mo mọn wi pe n o fa ọpọlọpọ 
atako. Ṣugbọn eyi ki i ṣe ẹbi mi. Mo ni ojuṣe si Ọlọrun, Ọrọ Rẹ ati awọn eniyan Rẹ ti Ọlọrun ran mi si. Mo ni 
lati jẹ olootọ ninu ohun gbogbo ti O n fun mi lati sọ.

Ni Johanu 6:37 ati 44, O sọ wi pe,

“Gbogbo awọn ẹni ti Baba fifun Mi, yoo tọ Mi wa; ẹni ti o ba si tọ Mi wa, Emi ki yoo ta a nu, 
bi o ti wu ki o ri.



22Igba Ijọ Simaina

Ko si ẹnikẹni ti o lee wa sọdọ Mi, bikoṣe pe Baba fa a: Emi o si ji i dide nikẹyin ọjọ.“

Johanu 1:12-13,

“Ṣugbọn iye awọn ti o gba A, awọn ni a fi agbara fun lati di ọmọ Ọlọrun, ani awọn naa ti o 
gba Orukọ Rẹ gbọ:

Awọn ẹni ti a bi, ki i ṣe nipa ẹjẹ tabi nipa ifẹ ara, bẹẹ ni ki i ṣe nipa ifẹ eniyan, BIKOṢE LATI 
ỌWỌ ỌLỌRUN.“

Efesu 1:4-5,

“A ni gẹgẹ bi O ti yàn wa ninu Rẹ ṣaaju ipilẹṣẹ aye, ki awa ki o lee jẹ mimọ ati alailabuku 
niwaju Rẹ ninu ifẹ:

Ẹni Ti o ti yan wa tẹlẹ si isọdọmọ nipa Jesu Kristi fun ara Rẹ, gẹgẹ bi idunnu ifẹ Rẹ.“

Nisisinyi, lai jẹ wi pe a lọ jinlẹ pupọ ju ninu ẹkọ agbara I-ṣeyi-i-wu-U-Ọlọrun (Nitori eyi yoo gba iwe kan 
loto funrarẹ)jẹ kin sọ wi pe gẹgẹ bi awọn ẹsẹ wọnyi ti sọ, Jesu Kristi n yan Iyawo Tirẹloni gẹgẹ bi awọn 
ọkunrin ti n yan awọn iyawo wọn. Iyawo loni ki i ṣadede pinnu wi pe oun yoo ni ọkunrin bayibayi ni ọkọ. O ti o. 
Ọkọ ni o maa n pinnu, ti o si maa n yan obinrin kan ni pato lati fi ṣe aya (Johanu 15:16, “Ki i ṣe ẹyin ni o yan 
Mi; ṣugbọn Emi ni o yan yin”.)

Ni ibamu pẹlu Ọrọ Ọlọrun, a ti yan Iyawo Jesu ṣaaju ipẹṣẹ aye. Yiyan ti O yan Iyawo yii jẹ ohun ti a ti 
pinnu ninu Rẹ. Efesu 1:9.

Ati ni Romu 9:11 O sọ wi pe,

“Ki ipinnu Ọlọrun nipa iyanfẹ lee duro.”

O ko lee ka ni Ọna miiran. Ipinnu Ọkan, ani ipinnu Ainipẹkun Ọlọrun yii jẹ lati fẹ iyawo ti yoo jẹ yiyan ti 
OUN TIKALARARẸ, ipinnu yii si wa ninu Rẹ, niwọn igba ti ipinnu yii si jẹ Ainipẹkun a ti pa a laṣe ki a to fi ipilẹ 
aye lelẹ.

Ṣe akiyesi rẹ daradara bayi ki o si loye ohun ti a n sọ yii. Ki a to da irawọ ti o kere julọ ni oju ọrun, ki 
Ọlọrun to di Ọlọrun (Ọlọrun ni Ẹni akunlẹbọ, ko si si ẹnikẹni nibẹ, lati jọsin fun Ọlọrun, nitori wi pe ni ipamọ-
si-imọ-ẹda ni O jẹ Ọlọrun nigba naa) ti a si Mọ Ọn gẹgẹ bi Ẹmi Ailopin, iyawo naa ti wà tẹlẹ ninu ọkan Rẹ. 
Bẹẹ ni, o ti wa nibẹ. O wa laaye ninu Rẹ, ninu ero Rẹ. Kin ni a o wa sọ nipa awọn ero Ọlọrun wọnyi? Wọn jẹ 
Ainipẹkun, a bi bẹẹ kọ?

Awọn ero Ainipẹkun Ọlọrun!Jẹ ki n bi ọ, “Njẹ awọn ero Ọlọrun jẹ Ainipẹkun bi? Bi eyi ba ye ọ, iwọ yoo 
loye ọpọlọpọ ohun miiran. Ọlọrun ko ṣe e yipada ninu Ẹni Ti o jẹ ati ihuwasi Rẹ. A ti kẹkọ nipa eyi, a si ti fi idi 
rẹ mulẹ ṣaaju wi pe otitọ ni. Ainipekun ni agbara Ọlọrun, nitori naa, Oun gẹgẹ bi Ọlọrun gbọdọ mọn ohun 
gbogbo. Bi O ba si mọn ohun gbogbo nigba naa Oun ko maa kẹkọ si i nisisinyi, bẹẹ ni Ko gba imọran lọwọ 
Oun Tikalararẹ paapaa, Ko si n fi igba kankan fi imọ kun imọ. Bi O ba lee fi kun imọ Rẹ, nigba naa Ko mọn 
ohun gbogbo. Ti o ba ri bẹẹ ohun ti o dara julọ ti a lee sọ ni wi pe bi o ba di igba kan ni ọjọ iwaaju, Yoo mọn 
ohun gbogbo. Ṣugbọn eyi ko ba Iwe Mimọ mu.

O mọn ohun gbogbo. Ko fi igba kan ri ni ero ọtun nipa ohunkohun nitori wi pe gbogbo ero Rẹ ni O ti ni 
tẹlẹtẹlẹ, awọn naa ni yoo si maa ni, O si mọn opin lati ibẹrẹ nitori wi pe O jẹ Ọlọrun. NITORI NAA, AWỌN 
ERO ỌLỌRUN JẸ AINIPẸKUN. OKODORO NI WỌN. Wọn ko ṣa dabi ti ọkunrin kan, ti o ni iwe-aworan-ile ti 
o ti ya lọwọ ti o si lero wi pe ni ọjọ kan ile naa yoo di ohun ti a o fojuri ati arigbamu. Ṣugbọn gbogbo ero Rẹ ti 
jẹ okodoro lọwọlọwọ bayi wọn si jẹ Ainipẹkun, wọn si je ipa ara Ọlọrun.

Wo bi eyi ṣe n ṣẹlẹ. Ọlọrun ko ṣai fi igba kan ri má ni ero Rẹ fun Adamu. Adamu, gẹgẹ bi ero Ọlọrun, ko 
i ti wa ni ifarahan.

Orin Dafidi 139:15-16 yoo fun ọ ni oye diẹ nipa ohun ti a n sọ,

“Ẹda ara mi ko pamọ kuro lọdọRẹ, nigba ti a da mi ni ikọkọ, ti a si ṣiṣẹ mi ni àràbarà niha 
isalẹ ilẹ aye.

Oju Rẹ ti ri ohun ara mi ti o wa lai pe; ati ninu Iwe Rẹ ni a ti kọ gbogbo wọn si, ni ojojumọ ni 
a n da wọn, nigba ti ọkan ninu wọn ko ti i si.“

Bi mo ti sọ, a ko kọ eyi nipa Adamu ṣugbọn yoo fun ọ ni oye ati imọ wi pe, ero yii wà ninu ọkan Ọlọrun, 
ati wi pe ero yii jẹ Ainipẹkun, O si gbọdọ farahan. Nitori naa, nigba ti a da Adamu lati inu erupẹ ilẹ, ti Ọlọrun si

da ipa rẹ ti o jẹ ẹmi, nigba naa ni Adamu di ero Ọlọrun ti o farahan, awọn ero Ainipẹkun naa wa di afojuri.

Bi a ba woye a o ri eyi ninu awọn saa ati akoko ti o ti kọja lọ. A ri Mose kan, Jeremaya kan, Johanu 
Onitẹbọmi kan, olukuluku wọn jẹ ero Ainpẹkun Ọlọrun ti a fihan ninu ara ni igba tirẹ. Lẹyin naa ni o kan Jesu 
Ti I ṣe LOGỌSI. Oun ni ẹkunrẹrẹ ERO pipe Ti a fihan ninu ara, a si wa mọn Ọn si Ọrọ Ọlọrun. Ohun ti O JẸ 
ni yii, ati titi ayeraye YOO MAA JẸ BẸẸ.

Wayi o, O sọ wi pe, “O ti yan wa NINU RẸ (Jesu) ṣaaju ipilẹṣẹ aye.” Eyi jasi wi pe a ti wa nibẹ PẸLU Rẹ 
ninu ọkan ati ero Ọlọrun ki a to fi ipilẹ aye lelẹ. Eyi sọ awọn ayanfẹ di ẹda AINIPẸKUN. Ko si ọna miiran ti a 
lee fi sọ ọ.

Jẹ ki n fi ero kan lọlẹ nihin. Ìbí wa si inu aye paapaa duro lori iyanfẹ. Ile-ẹyin-ọmọ obinrin maa n mu 
ogunlọgọ ẹyin-ọmọ jade wa. Ṣugbọn kin ni idi rẹ ti o fi jẹ wi pe ni igba kan ẹyin kan pato ni n sọkalẹ ti ki i ṣe 
omiran? Bẹẹ naa ni ninu àtọ̀ ọkunrin, fun idi ti a ko mọn, ipilẹ-iru kan pato ni yoo wọ inu ẹyin-ọmọ naa lọ 
nigba ti awọn iyooku rẹ ti o tilẹ rọrun fun un bakan naa lati lee wọ inu ẹyin-ọmọ naa lọ tabi ti o ni anfani ti o 
dara julọ lati ṣe bẹẹ, yoo si ṣegbe. Agbara kan wa lẹyin gbogbo eyi, lai jẹ bẹẹ ki ni o n pinnu boya ọmọ tuntun 
jojolo naa yoo jẹ ọkunrin tabi obinrin, onirun afin tabi onirun alawọ-omi-koko, ẹlẹyinju funfun tabi dudu, abb. 
Pẹlu awọn ero wọnyi ni ọkan rẹ wa ro nipa Joṣua ati Kalẹbu.

Njẹ Jesu ko sọ ni Johanu 6:49 wi pe,

“Awọn Baba yin jẹ maana ni aginju wọn si ku?

Awọn baba ti wọn ku wọnyi jẹ awọn ti a nilo gẹgẹ bi awọn baba-nla fun awọn ti Jesu n ba sọrọ. Wọn 
ṣegbe bi o tilẹ jẹ wi pe wọn wa ninu iyantẹlẹ Ọlọrun nipa ti ara gẹgẹ bi Joshua ati Kalẹbu ti wa nipa ti Ẹmi.

Jẹ ki a tẹsiwaju, Ki i ṣe wi pe awọn ayanfẹ wọnyi jẹ ero Ainipẹkun Ọlọrun nikan ti a fihan ninu ara ni igba 
ti o tọ si olukuluku wọn, ṣugbọn awọn ayanfẹ wọnyi kan naa ni a tun pe ni orukọ miiran.

Roomu 4:16,

“Nitori naa ni o fi ṣe ti ipa igbagbọ, ki o lee ṣe ti ipa oore-ọfẹ; ki ileri naa ki o lee dá gbogbo 
iru-ọmọ loju; ki i ṣe awọn ti ipa ofin nikan, ṣugbọn ati fun awọn ti inu igbagbọ Abrahamu pẹlu, 
ẹni ti i ṣe baba gbogbo wa.”

Roomu 9:7-13,

“Bẹẹ ni ki i ṣe pe, nitori wọn jẹ iru-ọmọ Abrahamu, gbogbo wọn ni ọmọ: ṣugbọn, ninu Isaaki 
ni a o ti pe iru-ọmọ rẹ.

Eyi ni ni pe, ki i ṣe awọn ọmọ nipa ara, ni ọmọ Ọlọrun: ṣugbọn awọn ọmọ ileri ni a ka ni iru-
ọmọ.

Nitori ọrọ ileri ni eyi, Niwoyi amọdun ni Emi o wa; Sara yoo si ni ọmọkunrin.

Ki si i ṣe kiki eyi; ṣugbọn nigba ti Rebẹka pẹlu loyun fun ẹnikan, fun Isaaki baba wa;

(nitori nigba ti a ko ti i bi awọn ọmọ naa, bẹẹ ni wọn ko ti i ṣe rere tabi buburu, ki ipinnu 
Ọlọrun nipa ti iyanfẹ ki o lee duro, ki i ṣe nipa ti iṣẹ, bikoṣe ti Ẹni Ti n pe-ni);

A ti sọ fun un pe, Ẹgbọn ni yoo ma sin aburo,

Gẹgẹ bi a ti kọ Ọ pe, Jakọbu ni Mo fẹran, ṣugbọn Isau ni Mo korira.“

Galatia 3:16,

“Njẹ fun Abrahamu ati fun iru-ọmọ rẹ ni a ti ṣe awọn ileri naa. Oun ko wi pe, Fun awọn iru 
ọmọ, bi ẹni pe ọpọlọpọ; ṣugbọn bi ẹni pe ọkan, Ati fun iru-ọmọ rẹ, eyi Ti i ṣe Kristi.”

Galatia 3:29,

“Bi ẹyin ba si jẹ ti Kristi, njẹ ẹyin ni iru-ọmọ Abrahamu, ati arole gẹgẹ bi ileri.”

Ni ibaamu pẹlu Roomu 4:18, a ri i wi pe Ọlọrun ti fi Ileri kan ti o daju fun GBOGBO iru-ọmọ Abrahamu, 
Pọọlu si fi ara rẹ ati gbogbo awọn onigbagbọ si inu ẹgbẹ yii nitori o sọ wi pe, “Abrahamu, ẹni ti i ṣe baba 
GBOGBO wa. ”Lẹyin naa o tẹsiwaju, ṣugbọn, ki i ṣe wi pe lati din awọn ti wọn le e wa ninu ẹgbẹ yii ku nikan, 
ṣugbọn o fi òté le e, nitori ni Galatia 3, o sọ wipe IRU (ẹyọkan) naa ni Jesu, o si ka awọn “iru-ọmọ” kun ọmọ 
ileri, ati wi pe ileri ni i ṣe pẹlu “iyanfẹ” tabi “yiyan ti Ọlọrun” Eyi i ni ohun ti a ti n sọ bọ wa gẹlẹ. Awọn ti wọn jẹ

Iru Alade yii ni awọn ayanfẹ Ọlọrun; awọn ẹni iyantẹlẹ ti Ọlọrun ti mọ tẹlẹ, wọn si wa ninu ọkan Ọlọrun ati 
ninu awọn ero Rẹ.

Ni ede ti ko ni kọlọfin ninu, Iyawo Kristi Tootọ wa ninu ọkan Ọlọrun ni gbogbo igba ailopin, bi o tilẹ jẹ wi 
pe a ko n fi ikọọkan wọn han titi di igba ti a ti ṣeto silẹ ti a si ti pa laṣẹ fun un. Bi ọkọọkan wọn ṣe n jade, o n di 
RIRI o si n gba ipo rẹ ninu Ara naa. Nitori idi eyi, iyawo yii jẹ IYAWO IRU ỌRỌ ỌLỌRUN TI A SỌ JADE NI 
gbangba. Abo ni a n pe bi o tilẹ jẹ wi pe a tun ma a n pe e ni, “Ara Kristi”. O han gbangba wi pe o yẹ ki a maa 
pe e bẹẹ nitori wi pe a yan an tẹlẹ ninu Rẹ. O wá lati orisun kan naa, o si ti wa ni ainipẹkun pẹlu Rẹ, o ti wa 
sọ Ọlọrun di mímọ̀ ninu ara ti o ni ẹya ara pupọ nigba ti o jẹ wi pe nigba kan ri Ọlọrun farahan ninu ARA KAN, 
ani, Jesu Kristi Oluwa wa.

Bayi, a n bọ wa si ipari ọrọ yii. Gẹgẹ bi Logosi Ainipẹkun (Ọlọrun) ṣe farahan ninu Ọmọ, ati ninu Jesu ni 
gbogbo ẹkunrẹrẹ Ọlọrun n gbe ninu ara,ani Ẹni Ainipẹkun ni Ti I ṣe Baba farahan ninu ara, ati nipa bẹẹ O gba 
apele Ọmọ, bẹẹ gẹgẹ ni awa, ti jẹ Ainipẹkun ninu ero Rẹ, nigba ti akoko tiwa de, a di iru Ọrọ Ọlọrun ti a sọ 
jade ti n gbe inu ara ẹlẹya pupọ. Awọn ero Ainipekun ti a fihan ninu ara bayi ni awọn ọmọkunrin Ọlọrun, ani 
gẹgẹ bi a ti ṣe n pe wa. AWA KO DI IRU ỌLỌRUN NIPA ATUNBI, A JẸ IRU ỌLỌRUN TẸLẸ NITORI NAA NI A 
ṢE TUN WA BI NITORI WI PE AWỌN AYANFẸ NIKAN NI A LEE TUNBI. Nitori wi pe a JẸ IRU TẸLẸ ni idi ti a 
fi lee sọ wa di aaye. Ninu AWỌN TI KI I ṢE IRU ko si ohun ti a lee sọ di aaye nibe.

Di eyi mu daradara ninu ọkan rẹ. Gbe igbesẹ ti o kan. Irapada tumọsi lati ra nnkan pada. O n mu nnkan 
pada fun ẹni ti o ni i ni ibẹrẹ. Ọlọrun, nipa iku Rẹ ta Ẹjẹ silẹ lati RA AWỌN TIRẸ PADA. O ra Iyawo Iru Ọrọ ti a 
sọ Jade pada. “Awọn agutan Mi n gbọ Ohun (Ọrọ) Mi, wọn si n telẹ Mi”. Agutan ni o ti maa n jẹ lati ẹyin wa. O 
ko fi igba kan jẹ ẹlẹdẹ tabi aja ti o parada di agutan. Eyi jẹ aiṣe-iṣe nitori wi pe iru iye kọọkan ma a n bi iru ti 
ara rẹ. Iru ki i si parada di omiran. Gẹgẹ bi a ti jẹ ero Ọlọrun ti a si farahan ninu ara, ọjọ kan ni lati jọkan ti a o 
gbọ Ohun Rẹ (Ọrọ Ọlọrun), ati ni gbigbọ Ohun Rẹ yoo si ye wa wi pe Baba wa ni O n pe wa, a o si mọn wi 
pe ọmọ Ọlọrun ni awa n ṣe. A gbọ Ohun Rẹ a si kigbe lohun rara gẹgẹ bi ọmọ oninakuna ti ṣe, “Aaa gba mi 
Baba mi. Mo n pada tọ Ọ wa”.

O lee gba ọmọ Ọlọrun ni ọjọ pipẹ ki o to mọn wi pe ọmọ Ọlọrun ni oun i ṣe. Otitọ ni pe ọpọlọpọ 
onigbagbọ tootọ dabi itan ọmọ ẹyẹ idi ti o pa labẹ agbebọ adiyẹ, Iwọ mọn wi pe ẹyẹ idi jẹ apẹẹrẹ onigbagbọ 
tootọ. Àgbẹ̀ kan mu ẹyin ẹyẹ idi kan lati inu itẹ rẹ o si i fi si abẹ agbebọ adiyẹ. Nigba ti akoko tó, gbogbo ẹyin ti 
o wa labẹ adiyẹ naa pa. Awọn oromọ-diyẹ naa n gbadun iya wọn ṣugbọn kuu-kuu-kuú ati fifi ẹsẹ tan ilẹ fun 
ounjẹ ninu akitan naa ko ye ọmọ idi kekere yii. O gbiyanju lati maa farada lọ, ṣugbọn gbogbo nnkan wọnyi 
toju su u.

Sugbọn ni ọjọ kan, lati okeloke sanmọ iya idi ti o ye ẹyin naa kofiri ọmọ rẹ lori ilẹ. Iya idi yii ja walẹ doo 
pẹlu ere ti o pọ o si kigbe pẹlu ohun rara si ọmọ idi yii ki o fo wa lati wa ba oun. Ọmọ idi yii ko i ti gbo ohun idi 
ri, ṣugbọn nigba ti o gbọ igbe akọkọ yii ohun kan ru soke ninu rẹ o si nifẹ lati fo giri lọ ba a.Ṣugbọn o bẹru lati 
gbiyanju. Lẹẹkan sii iya rẹ tun kigbe pe ki o fo wa soke lati wa ba oun. Oun naa kigbe si iya rẹ pe, aya oun n 
ja. Lẹẹkan si o kigbe si i pe ki o gbiyanju. O lu iyẹ rẹ pi-pi-pi o si gbera soke ninu afẹfẹ ni idahun si ipe iya rẹ, 
o fo goke rere lọ si ofurufu. Ṣe o ri wi pe ẹyẹ idi ni o ti jẹ lati inu ẹyin wa. O hu iwa bi oromọ-diyẹ fun igba diẹ 
sugbọn ko ni itẹlọrun. Ṣugbọn nigba ti o gbọ ipe idi nla naa o wa si ipo re. Logan ti ọmọ Ọlọrun tootọ ba gbọ 
igbe Ẹmi nipa Ọrọ Ọlọrun, oun pẹlu yoo mọn ẹni ti oun jẹ yoo si sa wa si ọdo Wolii Idi Nla naa yoo si wà pẹlu 
Rẹ titi ayeraye, yoo si maa joko ni awọn ibi Ọrun ninu Kristi Jesu.

NISISINYI A WA DE IBI ADE ORI ẸRI-IDANILOJU IJAGUN-ṢẸGUN WA TI O GA JULỌ nipa Ibaptisimu 
pẹlu Ẹmi Mimọ.

Gal. 4:4-7,

“Ṣugbọn nigba ti akoko kikun naa de, Ọlọrun ran Ọmọ Rẹ jade wa, Ẹni Ti a bi ninu obinrin, 
Ti a bi labẹ ofin,

lati ra awọn ti n bẹ labẹ ofin pada, ki awa ki o lee gba isọdọmọ.

Ati nitori ti ẹyin n ṣe ọmọ, Ọlọrun si ti ran Ẹmi Ọmọ Rẹ wa sinu ọkan yin, Ti n ke pe, Haba 
Baba.

Nitori naa iwọ ki i ṣe ẹru mọ, bikoṣe ọmọ; ati bi iwọ ba i ṣe ọmọ, njẹ iwọ di arole Ọlọrun 
nipaṣẹ Kristi.“

Bi o ti ri niyẹn. Jesu wá si aye, O ku lori igi agbelebu, O si ṣe iṣẹ Irapada (O ra aye pada sọdọ Ònini rẹ 
nipa rírà, tabi sisan owo ori rẹ) nipa eleyi O FI WA SI IPO GẸGẸ BI ỌMỌ. Oun ko sọ wa di ọmọ, nitori ọmọ 
Rẹ ni a je latilẹwa, ṣugbọn O fi wa si ipo ọmọ; nitori fun iwọn igba ti a wa laye ninu ara, a ko lee da wa mọn 
gẹgẹ  bi  ọmọ  Rẹ.Eṣu  de  wa  ni  igbekun,  ṣugbọn  sibẹsibẹ  ọmọ  ni  wa.  Gbọ  eleyi:“NITORI  ỌMỌ  NI  YIN,

ỌLỌRUN TI RAN ẸMI ỌMỌ RẸ SI INU ỌKAN YIN NIPA EYI TI Ẹ N PE, BABA, BABA.” Lori awọn wo ni Ẹmi 
bale ni Ọjọ Pẹntikọsti? Awọn ọmọ Ọlọrun. Ni Korinti? Lori awọn ọmọ Ọlọrun ni, ni igba ti wọn GBỌ ỌRỌ 
ỌLỌRUN.

Ki wa ni Ibaptismu pẹlu Ẹmi Mimọ naa? O je Ẹmi Ti n Baptisti ẹni si inu Ara Kristi. Atunbi ni. O jẹ Ẹmi 
Ọlọrun Ti n sọkale si inu ẹni, ti O si n kun ni, lẹyin ti eniyan ti ronupiwada (lẹyin gbigbọ Ọrọ Ọlọrun) ti a si 
baptisti ẹni ninu omi gẹgẹ bi idahun ẹri ọkan rere si Ọlọrun.

Ohun ti a ṣẹṣẹ sọ tan yi yoo rọrun pupọ fun gbogbo eniyan lati loye ti gbogbo wa ba gbagbọ ninu ẹko-
opomulero-ijọ wi pe, Ẹnikanṣoṣo ni Ẹni-ti-Ọlọrun-I-ṣe. Nitori wi pe ẹni mẹta kọ ni o wa ninu Ẹni-Ti-Ọlọrun-I-
ṣe, ṣugbọn ẸNIKAN ni. Nitori naa, a KI I kọkọ tun-wa-bi nipa ki Ẹmi Iye Jesu Kristi wọ inu ẹni, lẹyin naa ki Ẹmi 
Mimọ wa tun wọle lati fun ni ni agbara. Bi eyi ba ri bẹẹ eeṣe ti a ko fi bu ọla fun Baba nipa kíkò lati fun Un ni 
ipa kan ninu iṣẹ ẹkunrẹrẹ igbala wa, nitori bi igbala ba jẹ ti Oluwa, ti Oluwa si jẹ mẹta, nigba naa OUN (Baba) 
pẹlu gbọdọ ni nnkankan lati ṣe pẹlu. Ṣugbọn dajudaju a lee ri wi pe Jesu fi ye wa yekeyeke pe Oun, ati Oun 
nikanṣoṣo ni o jẹ Ọlọrun, Oun, ati Oun nikanṣoṣo ni o wọ inu onigbagbọ,

Johanu 14:16 sọ wi pe, Baba yoo rán Olutunu miiran,

ṣugbọn ẹsẹ 17 sọ wi pe Oun (Jesu) n gbe pẹlu wọn, ati wi pe oun yoo si wa NINU wọn nigba ti o ba ṣe.

Ni ẹsẹ 18, O sọ wi pe Oun yoo tọ wọn wa.

Ni ẹsẹ 23, nigba ti O n ba awọn ọmọ ẹyin Rẹ sọrọ, O wi pe, “Awa (Baba ati Ọmọ) yoo tọ yin wa” Nitori 
naa Baba, Ọmọ ati Ẹmi Mimọ lapapọ ni O n wa si inu onigbagbọ ni igba kanṣoṣo, nitori pe ẸNIKAN ṢOṢO NI 
Ẹni-Ti-Ọlọrun-I-ṣe. Sisọkale si inu onigbagbọ yii ṣẹlẹ ni ọjọ Pẹntikọsti, Isọkalẹ Ẹmi Mimọ ko pe meji, ọkan 
pere ni. Wahala naa ni wi pe awọn eniyan ko mọn okodoro otitọ yii, wọn ṣaa kan gbagbọ ninu Jesu fun 
imukuro ẹṣẹ ni, ṣugbọn wọn ki i tẹsiwaju lati gba Ẹmi Mimọ.

Ki n to kasẹ ẹkọ yii nilẹ, mo mọn wi pe ibeere kan wa ninu ọkan yin. Iwo yoo fẹ mọn boya mo gbagbọ 
ninu ẹkọ wiwa laaye-ọkan ṣaaju-aye, gẹgẹ bi n ko ṣe gbagbọ ninu ẹkọ abiku ati ẹkọ wi pe ọkan ẹni ti o ti ku 
tun n wa sinu ara miiran. Ṣugbọn sọra nihin, ki eyi si ye ọ, ki i ṣe eniyan naa ninu ẹran ara ni a yantẹlẹ si Iye 
Ainipekun lati ọdọ Ọlọrun. ỌRỌ ỌLỌRUN TABI IRU NAA NI. Bi o ti ri ni yii, ki Alaye to da aye, nigba ti o jinna 
rere sẹyin ju fun ọkan eniyan lati loye, Ọlọrun Ainipẹkun pẹlu awọn ero Ainipekun Rẹ ronu,O si pa a laṣẹ wi 
pe,

“JAKỌBU NI MO FẸRAN ṢUGBỌN Isau NI MO KORIRA,

(Rom. 9:13)

NIGBA TI A KO I TI BÍ AWỌN ỌMỌ NAA, BẸẸ NI WỌN KO I TI ṢE RERE TABI BUBURU.“

Ṣe o ri i bayi, ERO ni. Lẹyin naa ero naa di ohun afojuri, Ọlọrun si ra Jakọbu pada nitori wi pe Jakọbu ni 
IRU naa. Jakọbu, nikan ni o ni iru naa; Idi ni yii ti ogun-ibi naa ati majẹmu Ọlọrun fi je e logun. Bi iwọ ba jẹ iru 
tootọ, iwọ yoo gbọ Ọrọ Ọlọrun; Ẹmi Ọlọrun yoo si baptisi rẹ si inu Ara Kristi, Yoo kun ọ, Yoo si fun ọ ni 
agbara. Iwọ yoo si gba Ọrọ Ọlọrun fun ọjọ ati igba ijọ rẹ gbọ. Wa wo bi ẹri ibaptisi Ẹmi Mimọ tootọ yii ṣe ye ni 
to nigba ti a ba ṣi Ọrọ Ọlọrun paya fun ni? Ẹwẹ, kiyesi wi pe Jesu ni Iru Ọmọ Alade naa. O gbe inu ara 
eniyan. Nigba ti Ẹmi Ọlọrun pe E (Ero ti O di Ọrọ ti a fihan), O lọ si odo Jọrdani, a si ṣe itẹbọmi fun Un nibẹ. 
Nipa ṣiṣe igbọran si Ọrọ Ọlọrun, Ẹmi Mimọ ba le E, Ohun naa si wi pe, “Eyi I ni Ayanfẹ Ọmọ Mi, ẹ maa gbọ 
Tirẹ.” Ohun naa ko sọ wi pe, “Eyi I ti di ayanfẹ Ọmọ Mi,”Jesu NI Ọmọ naa. Ẹmi Mimọ fi I si ipo Rẹ gẹgẹ bi 
Ọmọ naa ni iwaju gbogbo wọn. Leyin ti a ti kun Un bayi (ohun kanna ni o ṣẹlẹ ni ọjọ Pẹntikọsti ati lati lẹyin 
naa lọ), O jadepẹlu agbara ti a fihan fun araye ri, O si gba ẹkunrẹrẹ iṣipaya Ọlọrun lati ọwọ Ọlọrun fun ọjọ 
naa.

A ti n tẹnumọ ọ lati ẹyin wa wi pe ẹri idaniloju tootọ wi pe a ti baptisti ẹni pẹlu Ẹmi Mimọ naa ni fun 
onigbagbọ lati gba Ọrọ Ọlọrun fun igba ijọ eyi ti n gbe inu rẹ gbọ. Jẹ ki a fi eyi han ọ kedere.

Awọn Igba Ijọ mejeeje gẹgẹ bi a ṣe gbe wọn kalẹ ni Iwe Ifihan ori keji ati ikẹta gba gbogbo Igba Ẹkunrẹrẹ 
Awọn ẹya alaikọla tabi gbogbo akoko ti Ọlọrun n ba awọn ẹya alaikọla lo lati fun wọn ni igbala. Ni gbogbo igba 
ijọ kọọkan lai yọ ọkanṣoṣo silẹ, ohun kan naa ni O n sọ ni ibẹrẹ ati ipari Ọrọ Ọlọrun si igba ijọ kọọkan. “Si 
ojiṣẹ-Ohun-Ọlọrun fun (Igba - ijọ Efesu, Simaina, Pagamu, Tiatira, Saadi, Filadẹfia, Laodekia) kọ we; Awọn 
nnkan wọnyi ni O wi, abb. ”...Jẹ ki ẹni ti o ni eti (ẹyọ ẹnikan) gbọ ohun ti Ẹmi n sọ fun awọn ijọ.“ Kristi ni ihin 
wi pe, Jesu (nipa Ẹmi Ọlọrun) ni igba ijọ KỌỌKAN maa n ba ẸYỌ ENIKAN PERE sọrọ nigba ti o ba kan Ọrọ 
Ọlọrun fun igba ijọ naa. Ojiṣẹ Ohun Ọlọrun KAN pere fun igba ijọ kọọkan ni o n gba ohun ti Ẹmi ni lati sọ fun 
igba ijọ naa. OJIṢẸ-OHUN-ỌLỌRUN KANṢOṢO YII ni ojiṣẹ-Ohun-Ọlọrun si Ijọ Otitọ. O n gbẹnusọ fun 
Ọlọrun nipa iṣipaya fun awọn ”ijọ“ si ijọ Otitọ ati eke. Lẹyin naa ni a o wa kede Iṣẹ ti Ọlọrun ran yii fun tẹru-

tọmọ. Ṣugbọn bi o tilẹ jẹ wi pe a kede Rẹ fun gbogbo awọn ti o wa ni arọwoto Iṣẹ ti Olọrun ran naa, aladori 
ẹnikan ninu ẹgbẹ awọn eniyan akanda kan ni n gba Iṣẹ ti Ọlọrun ran yii ni ọna akanṣe kan. Olukuluku ọmọ 
ẹgbẹ naa jẹ ẹni ti o ni ipa lati gbọ ohun ti Ẹmi n sọ lati ẹnu ojiṣẹ-Ohun-Ọlọrun naa. Awọn ti o gbọ ko gba 
iṣipaya ikọkọ ti ara wọn tabi nipa iṣipaya àkóríjọ-gbà gẹgẹ bi agbo kan. ṢUGBỌN ALADORI ẸNIKỌỌKAN N 
GBỌ, O SI N TẸWỌGBA OHUN TI OJIṢẸ-OHUN-ỌLỌRUN NAA TI GBA TẸLẸ RI LATI ỌDỌ ỌLỌRUN.

Wayi o, ma ṣe ro wi pe ohun ajeji ni wi pe bayi ni ọrọ naa ri nitori wi pe Pọọlu labẹ idari Ọlọrun ni o fi 
apẹẹrẹ yii lelẹ. Pọọlu ni kan ni o ni ẹkunrẹrẹ iṣipaya Ọrọ Ọlọrun fun ọjọ tirẹ gẹgẹ bi a ṣe ri i kedere nipa bi o ti 
ṣe fi Otitọ ko awọn apọsteli iyoku loju, ti wọn si gba wi pe Pọọlu ni wolii ojiṣẹ-Ohun-Ọlọrun si awọn ẹya 
alaikọla ni igba naa. Si tun kiyesi nipa apẹẹrẹ iṣẹlẹ ti a ri ninu Ọrọ Ọlọrun wi pe nigba ti Pọọlu gbero lati lọ si 
Eṣia, Ọlọrun kọ̀ fun un, nitori awọn agutan (awọn ọmọ Rẹ) wa ni Makidonia, awọn (awọn ara Makidonia) yoo 
si gbọ ohun ti Ẹmi ni lati sọ lati ẹnu Pọọlu, ṣugbọn awọn ara Ẹṣia ko ni gbọ.

Ni igba ijọ kọọkan, ohun kan naa gẹlẹ ni o maa n ṣẹlẹ. Idi rẹ ni yii ti Imọlẹ naa fi maa n wá nipaṣẹ ojiṣẹ-
Ohun-Ọlọrun ti Ọlọrun ran lati agbegbe kan, lẹyin naa lati ọdọ ojiṣẹ yii ni Imọlẹ naa ti maa n tan kalẹ, nipaṣẹ 
iṣẹ-iriju-iwaasu awọn elomiran ti a ti fi otitọ kọ jina, ni ẹkunrẹrẹ ogidi Otitọ naa. Ṣugbọn lai si ani-ani, kii ṣe 
gbogbo awọn ti o ba jade lọ i waasu ni o mọ bi o ṣe ṣe pataki to lati sọ KIKIDA ohun ti ojiṣẹ-Ohun-Ọlọrun naa 
sọ. (Ranti wi pe, Pọọlu kilọ fun awọn eniyan lati sọ kikida ohun ti oun sọ, Korinti Kin-in-ni 14:37, “Bi ẹnikẹni 
ba ro ara rẹ pe oun jẹ wolii tabi oun jẹ ẹni ti o ni Ẹmi, jẹ ki nnkan wọnyi ti mo kọ sii yin ki o ye e daju pe OFIN 
OLUWA ni wọn. Kin ni, lọdọ yin ni Ọrọ Ọlọrun ti jade ni tabi ẹyin nikan ni O tọ wa?”) Wọn a fi kun Un lọtun, 
wọn a yọ kuro ninu Rẹ losi, lai pẹ lai jina, Ohun-Ọlọrun naa ko ni jẹ ogidi mọ, ina isọji naa yoo wa kú. O ṣe 
pataki gidigidi fun wa lati ri i daju wi pe Ohun kan pere ni Ẹmi ni, Ohun naa si ni Ohun-Ọlọrun. Pọọlu kì wọ́n 
nílọ̀ wipe, ohun ti oun ba wi nikan ni ki wọn waasu, bẹẹ naa ni Peteru wi pẹlu. O kilọ fun wọn wi pe, OUN 
PAAPAA (PỌỌLU) ko lee yi ẹyọ Ọrọ kan pada ninu ohun ti oun ti fifun wọn nipa iṣipaya. Haa, o ma ṣe pataki 
pupọpupọ lati gbọ Ohun-Ọlọrun lati ẹnu awọn ojiṣẹ-Ohun Rẹ ki a si wa sọ Ohun ti a fifun wọn lati sọ fun 
awọn ijọ.

Mo ro wi pe oye rẹ̀ ti bẹrẹ si ye ọ bayi. Boya o lee loye idi rẹ ti n ko fi faramọ awọn ti wọn sọ wi pe awọn 
fi Bibeli ṣe ipilẹṣẹ-igbagbọ wọn ati awọn ti wọn fi ede-ajeji-ṣẹri-Ẹmi Mimọ. Mo ni lati duro ti Ọrọ Ọlọrun gẹgẹ 
bi Ọlọrun ti ṣe ṣi I paya. Wayi o, n ko fi ẹnu ba gbogbo rẹ tan. Eyi yoo gba odindi iwe kan, ṣugbọn nipa 
iranlọwọ Ọlọrun a o gbọ ọpọlọpọ iwaasu, ati iwaasu-ti-a-gba-silẹ ati awọn akanṣe-iwaasu ti Ọlọrun ran lori 
gbogbo awọn koko-koko wọnyi lati ran ọ lọwọ lati loye wọn, ati lati mu gbogbo ẹsẹ Iwe Mimọ gun rege mọ 
ara wọn.

“Ẹni ti o ba ni eti, jẹ ki o gbọ ohun ti Ẹmi n sọ fun awọn ijọ igba ijọ kọọkan.” Ni igba ijọ kọọkan igbe naa ni, 
ko yipada. Gbọ ohun ti Ẹmi n sọ. Ti o ba jẹ Kristiani, iwọ yoo pada si inu Ohun ti Ẹmi fi n kọ ni, ani, Ọrọ 
Ọlọrun fun igba ijọ yii. Ojiṣẹ-Ohun-Ọlọrun kọọkan si igba ijọ kọọkan yoo waasu Ọrọ Ọlọrun naa. Gbogbo 
akọtun isọji tootọ yoo waye nitori wi pe awọn eniyan ti pada sinu Ọrọ Ọlọrun fun igba ijọ tiwọn. Igbe ti Ẹmi n 
ke ni igba ijọ kọọkan ni ibawi naa pe, “Iwọ ti fi Ọrọ Ọlọrun silẹ, ronupiwada, ki o si pada si inu Ọrọ Ọlọrun.” 
Lati inu iwe akọkọ ninu Bibeli (Jẹnẹsisi) titi de iwe ikẹyin (Ifihan), idikan pere ni o wa fun airi-oju rere Ọlọrun 
gba - Eyi ni fifi Ọrọ Ọlọrun silẹ; ọna kan pere ni o si wa lati ri ojurere Rẹ gba lẹẹkan si i - pada sinu Ọrọ 
Ọlọrun.

Ni igba ijọ Efesu ati ninu igba ijọ ti a wa ninu rẹ yii, ati ninu gbogbo igba ijọ ti a o gbe yẹwo, a o ri i wi pe 
otitọ ni eyi. Ni igba ijọ ikẹyin ti i ṣe igba ijọ wa, imọlẹ otitọ Ọrọ Ọlọrun yoo poora patapata. Kikọ-Ọrọ-Ọlọrun-
silẹ patapata yoo ṣẹlẹ, abajade rẹ yoo si jẹ Igba Ipọnju Nla naa.

Bi o ba jẹ iru otitọ, ti a si baptisi rẹ pẹlu Ẹmi Mimọ ni tootọ, iwọ yoo ka Ọrọ Ọlọrun si ju gbogbo onjẹ rẹ 
lọ, iwọ yoo si maa poungbẹ lati gbe nipa GBOGBO Ọrọ Ti o ti ẹnu Ọlọrun jade.

Eleyi ni adura atọkanwa mi fun gbogbo wa; ki Ọlọrun jẹ ki a gbọ Ohunti Ẹmi n sọ lati inu Ọrọ Ọlọrun fun 
wa ni ọjọ oni.

